
በቀጥታ ትስስር... ወደ ገጽ 4 ዞሯል

በዓለም አቀፍ የሰው... ወደ ገጽ 4 ዞሯልበኢትዮጵያ ታምርት... ወደ ገጽ 4 ዞሯል

“ሀገራት ተሻግረው የጦር ሰፈር  ... ወደ ገጽ 4 ዞሯል

አዲሱ ገረመው 

አዲስ አበባ፡- ብዙ ሀገራት ከሌላ አህጉር ተሻግረው 
የጦር ሰፈር ባቋቋሙበት ቀጣና የኢትዮጵያ የባህር በር 
የማግኘት መብቷ ሊጠበቅ እንደሚገባ ተገለጸ። 

የዓባይ ንጉሶች ሚዲያ ባለቤትና በኢትዮጵያ 
እውነቶች ዓለምን የሚሞግቱት ዑስታዝ ጀማል በሽር 
ከኢትዮጵያ ፕሬስ ድርጅት ጋር ባደረጉት ቆይታ፤  
አሜሪካ፣ ሳዑዲ፣ ኢራን፣ ቱርክ፣ ግብጽና ሌሎችም 
ሀገራት በሙሉ በቀይ ባህር  አካባቢ የራሳቸው የሆነ 
የጦር ሰፈር እንዳላቸው ጠቅሰዋል። ከዚህ አኳያ 
ከባህር በሩ ቅርብ የሆነችው  ኢትዮጵያ በቀጣናው 
የባህር በርን ለማግኘት የምታደርገው ጥረትና ፍላጎት 
ሊጠበቅላት ይገባል ብለዋል።

 በቀጣናው ኢትዮጵያ ወታደሮቿ  ዋጋ በመክፈል 
ሰላምን እያስከበሩ ባለበት ሁኔታ የባህር  በር ለማግኘት 
የምታደርገው ጥረትን መቃወም እንደማይገባ 

በዓለም አቀፍ የሰው ሰራሽ አስተውሎት ጉዳዮች 
በመሳተፍ የቴክኖሎጂ ተጠቃሚነትን ማረጋገጥ ይገባል

ማርቆስ በላይ 

አዲስ አበባ፡- በዓለም አቀፍ የሰው 
ሰራሽ አስተውሎት አስተዳደር ጉዳዮች ላይ 
በመሳተፍ የቴክኖሎጂ ተጠቃሚነትን ማረጋገጥ 
እንደሚያስፈልግ የውጭ ጉዳይ ኢንስቲትዩት 
አስታወቀ።

በውጭ ጉዳይ ኢንስቲትዩት አዘጋጅነት ዓለም 
አቀፋዊ የሰው ሰራሽ አስተውሎት አስተዳደር 
ሥርዓት ጅምሮችና የኢትዮጵያ ትልም በሚል 
መሪ ሃሳብ የፖሊሲ ምክክር መድረክ ትናንት 
ተካሂዷል።

የውጭ ጉዳይ ኢንስቲትዩት ዋና ዳይሬክተር 
አቶ ጃፋር በድሩ ባደረጉት ንግግር እንደገለጹት፤ 
በዓለም አቀፍ የሰው ሰራሽ አስተውሎት አስተዳደር 
ጉዳዮች ላይ በመሳተፍ የቴክኖሎጂ ተጠቃሚነትን 
ማረጋገጥ ይገባል።

በዓለም አቀፍ የሰው ሰራሽ አስተውሎት 
አስተዳደር ጉዳዮች ላይ የነቃ ተሳትፎ በማድረግ 
የሀገሪቱን የቴክኖሎጂ ተጠቃሚነት ማረጋገጥ 
ይገባል ያሉት አቶ ጃፋር፤  የሚወጡ ሕጎችና 
ማዕቀፎች አሉታዊ ተጽዕኖዎችን ለማስቆም 
መስራት ያስፈልጋል ብለዋል።

ኢንስቲትዩቱ የሀገሪቱን ብሔራዊ ጥቅሞችን 
ከፍ ለማድረግ የሚረዱ ችግር ፈቺ ተግባራትን 
እያከናወነ እንደሚገኝ ጠቅሰው፤ የሀገሪቱን የውጪ 

በኢትዮጵያ ታምርት 
ንቅናቄ ከወጪ ንግድ ከ140 

ሚሊዮን ዶላር በላይ ገቢ ተገኘ

በቀጥታ ትስስር 
የቡና ወጪ ንግድ  

ገቢን በእጥፍ ማሳደግ 
ተችሏል

ራስወርቅ ሙሉጌታ 

አዲስ አበባ፡-  በኢትዮጵያ  የቀጥታ  
ትስስር  የቡና ወጪ ንግድ ተግባራዊ በመደረጉ  
እንደ ሀገር የሚገኘውን ገቢ  በእጥፍ ማሳደግ 
መቻሉ ተገለጸ። 

የቡናና ሻይ ባለስልጣን ዋና ዳይሬክተር 
ዶክተር አዱኛ ደበላ  በተለይ ከኢትዮጵያ ፕሬስ 
ድርጅት ጋር በነበራቸው ቆይታ እንደተናገሩት፤ 
አዲስ አሠራር ከመዘርጋቱ በፊት የቡና ወጪ 

-ለአምራች ኢንዱስትሪዎች ከ27 ቢሊዮን 
በላይ ብር ብድር ቀርቧል

-390 ኢንዱስትሪዎች ዳግም ወደ ሥራ 
ገብተዋል

“ሀገራት ተሻግረው የጦር ሰፈር 
ባቋቋሙበት ቀጣና የኢትዮጵያ የባህር 
በር የማግኘት መብቷ ሊጠበቅ ይገባል”

- ዑስታዝ ጀማል በሽር

አቶ ጃፋር በድሩ አምባሳደር እሸቴ ጥላሁን

ግንኙነት ወደ ላቀ ደረጃ ከፍ በማድረግ ጥቅሞች 
እንዲከበሩ እየተሠራ መሆኑን ገልጸዋል።

የሀገራትን የወደፊት እጣ ፋንታ እየወሰኑ 
ከሚገኙ ወሳኝ የቴክኖሎጂ ዕድገቶች  የሰው 
ሰራሽ አስተውሎት አንዱ መሆኑን ገልጸው፤ 
ወደፊት የሀገራት ጥንካሬ የሚወሰነው ሰው ሰራሽ 
አስተውሎትን  ለልማትና ብልጽግና በመጠቀም 
ሊሆን እንደሚችል ተናግረዋል።

ኢትዮጵያ በአፍሪካ ደረጃ ሊጠቀስ የሚችል 
ኢንስቲትዩት በማቋቋም በግብርና እና ሕክምና 
ትምህርት ዘርፎች  ተጠቃሚነትን በማረጋገጥ ላይ 

እንደምትገኝ ጠቅሰው፤ ቴክኖሎጂው ወደፊት 
ያለውን ጥቅም በመረዳት እየተሰራ መሆኑን 
አስረድተዋል።

የሰው ሰራሽ አስተውሎት ቴክኖሎጂን በአግባቡ 
ማስተዳደር፣ የቁጥጥር ሥራዎችና የአስተዳደር 
ተቋማት ያስፈልጋሉ ያሉት ዳይሬክተሩ፤ 
ቴክኖሎጂውን በሕጋዊ ማዕቀፎች መምራት 
ካልተቻለ በአሉታዊ ተጽዕኖዎች ውስጥ ሊወድቅ 
ይችላል ብለዋል።

ዳግማዊት አበበ

አዲስ አበባ፡- ባለፉት ሰባት ወራት በኢትዮጵያ 
ታምርት ንቅናቄ ከወጪ ንግድ ከ140 ሚሊዮን 
ዶላር በላይ ገቢ መገኘቱን ኢንዱስትሪ ሚኒስቴር 
አስታወቀ። ለአምራች ኢንዱስትሪዎች ከ27 ቢሊዮን 

አያና ዘውዴ(ዶ/ር)



ዜና

      አዲስ ዘመን   ረቡዕ የካቲት 27 ቀን 2016 ዓ.ምገጽ 2

ሄለን ወንድምነው

አዲስ አበባ፡- የኢትዮጵያ ቀይ መስቀል ማህበር ከዓለም 
አቀፍ ቀይ መስቀል ኮሚቴ ጋር የ207 ሚሊዮን 441 ሺህ 
948 ብር የድጋፍ ስምምነት ተፈራርሟል።

የሁለትዮሽ ትብብሩና ድጋፉ ሰብዓዊ ድጋፍ 
ለሚያስፈልጋቸው ወገኖች ተደራሽ የማድረግ ሥራው 
በቀጣይም ተጠናክሮ እንደሚቀጥል ተመላክቷል።

ስምምነቱን የኢትዮጵያ ቀይ መስቀል ማህበር ዋና ፀሐፊ 
አቶ ጌታቸው ታዓ እና የዓለም አቀፍ ቀይ መስቀል ኮሚቴ 
የኢትዮጵያ ልዑክ ኃላፊ ኒኮላስ ቮን አርክስ ፈርመዋል።

በስምምነቱ ወቅት የኢትዮጵያ ቀይ መስቀል ማህበር 
ዋና ፀሐፊ አቶ ጌታቸው ታዓ እንደተናገሩት፤ የኢትዮጵያ 
ቀይ መስቀል ማህበር ከዓለም አቀፍ ቀይ መስቀል ኮሚቴ 
የ207 ሚሊዮን 441 ሺህ 948 ብር የድጋፍ ስምምነት 
ተፈራርሟል። 

 ስምምነቱ ለሦስት ዓመታት በጋራ ለመሥራት 
የሚያስችል እና ሰብዓዊ ድጋፍ ለሚያስፈልጋቸው ወገኖች 
የሚውል ከ207 ሚሊዮን በላይ ብር የጥሬ ገንዘብ ድጋፍን 
ያካተተ መሆኑን ገልጸው፤ በተፈጥሯዊና ሰውሰራሽ ችግሮች 
ምክንያት ጉዳት ለደረሰባቸው ዜጎች የሰብዓዊ ድጋፎችን 
በተደራጀ መንገድ ተደራሽ ለማድረግ ያለመ ነው ብለዋል።

ስምምነቱ እኤአ ከ2024 እስከ 2026 የሚተገበር 
ሲሆን፤ ትብብሩ የማህበሩን ሁለንተናዊ አቅም ለመገንባት፣ 
የልማት ስራዎችን ለማገዝ እና  በተፈጥሯዊና ሰው ሰራሽ 
ችግሮች ምክንያት የተጎዱ ሰዎችን ለመደገፍ ያስችላል ሲሉ 
ጨምረው ገልጸዋል። 

የኢትዮጵያ ቀይ መስቀል ማህበር እና ዓለም አቀፍ ቀይ 
መስቀል ኮሚቴ በተፈጥሮና ሰው ሰራሽ ጉዳዮች የተጎዱትን 

የኢትዮጵያ ቀይ መስቀል ማህበር ከ207 ሚሊዮን 
ብር በላይ የድጋፍ ስምምነት ተፈራረመ

ዳግማዊት አበበ 

አዲስ አበባ፡- የቤላ ሕክምና እና 
ማገገሚያ ማዕከልን ወደ ስፔሻላይዝድ 
ሆስፒታል ለማሳደግ ይሠራል ሲል የጦር 
ኃይሎች ኮምፕሬሲቭ ስፔሻላይዝድ 
ሆስፒታል አስታወቀ፡፡

ማዕከሉ በሚያከናውናቸው በሀገራዊ 
ግዳጆች ላይ  አስተዋጽኦ ላበረከቱ  አካላት 
እውቅናና ሽልማት በትናንትናው ዕለት 
አበርክቷል።

በወቅቱ ንግግር ያደረጉት የጦር 
ኃይሎች ኮምፕሬሲቭ ስፔሻላይዝድ 
ሆስፒታል ዋና አዛዥ ብርጋዴር ጄኔራል 
ዶክተር ኃይሉ እንደሻው  እንደገለጹት፤ 
ቤላ ሕክምና እና ማገገሚያ ማዕከል 
ከጥቅምት 2014 ዓ.ም ጀምሮ በሰሜኑ 
ጦርነት ለተጎዱ ሠራዊቶች የማገገሚያ 
ማዕከል እንዲሆን በአዲስ መልክ 
እንዲደራጅ ተደርጎ አገልግሎት ሲሰጥ 
ቆይቷል፡፡

ማዕከሉ እስካሁንም ከሦስት ሺህ 
600 በላይ ታካሚዎችን እንዲያገግሙ 
በማድረግ ወደ ሀገራዊ ግዳጃቸው 
እንዲመለሱ አስችሏል ያሉት ብርጋዴር 
ጄኔራሉ፤ ሌሎች ከፍተኛ ጉዳት 
የደረሰባቸውን ታካሚዎች ተገቢውን 
እንክብካቤ እንዲያገኙ በማድረግ ትልቅ 
ኃላፊነት ተወጥቷል ብለዋል፡፡

ዋና አዛዡ ማዕከሉ እንደ አዲስ 
ሲደራጅ ብዙ ተግዳሮቶች እንደነበሩበት 
ገልጸው፤ የነበሩት አመራሮችና ሙያተኞች 
ቀን ከሌት በመሥራት ኃላፊነታቸውን 
ተወጥተው ማዕከሉን እዚህ አድርሰውታል 
ሲሉ ተናግረዋል፡፡

በተጨማሪም የኢትዮጵያ ዲያስፖራ 
ማህበር ባለሀብቶችን በማስተባበር 
የግቢውን ውበት በመጠበቅና የተለያዩ 
የሕንፃ እድሳቶችን በማከናወን እንዲሁም 
ግብዓቶችን በማሟላት ከፍተኛ አስተዋጽኦ 
ማበርከቱን ጠቁመዋል፡፡

እንደ ብርጋዴር ጄኔራል ዶክተር 
ኃይሉ ገለጻ፤ ማዕከሉ የጦር ኃይሎች 
ስፔሻላይዝድ ሆስፒታልን ይተካል ተብሎ 
ይታመናል፡፡ በቅርብ  ዓመታትም  ማዕከሉ 
የአካባቢውን ማህበረሰብም ሆነ ለሠራዊቱ 
አገልግሎት የሚሰጥ ትልቅ  ስፔሻላይዝድ  
ሆስፒታል እንዲሆን ይሠራል፡፡

የቤላ ሕክምና እና ማገገሚያ ማዕከል 
የጠቅላላ አገልግሎት ኃላፊ ኮረኔል መዓዛ  
ዘለቀ በበኩላቸው፤ ማዕከሉ  የጦር 
ኃይሎች ስፔሻላይዝድ ሆስፒታል አካል 
ሆኖ ታካሚዎችን በመቀበልና የሕክምና 
አገልግሎትን በመስጠት ብዙዎችን ወደ 
ቀድሞ ጤንነታቸው የመመለስ ሥራ 
ሲሠራ ቆይቷል ብለዋል፡፡

የማዕከሉ አመራሮች፣ ሠራተኞች እና 
የጤና ባለሙያዎች ባልተመቻቸ ሁኔታ 
ውስጥ ሆነው ቀን ከሌት አገልግለዋል ሲሉ 
ገልጸው፤  ማዕከሉ አሁን ያለበትን ተቋማዊ 
አቅም እንዲገነባ ትልቁን አስተዋጽኦ 
ላበረከቱ የጦር ኃይሎች ስፔሻላይዝድ 
ሆስፒታል፣ የኢትዮጵያ ዲያስፖራ 
ማህበር፣ ባለሀብቶች እንዲሁም ለየካ 
ክፍለ ከተማ አመራሮች  ምስጋናቸውን 
አቅርበዋል፡፡

የኢትዮጵያ ዲያስፖራ ማህበርን 
ጨምሮ ለባለሀብቶች እንዲሁም 
በሙያቸውና በጉልበታቸው ላገለገሉ 
የማዕከሉ ሠራተኞች እውቅናና ሽልማት  
ተበርክቷል።

የማገገሚያ ማዕከሉን 
ወደ ስፔሻላይዝድ ሆስፒታል 

ለማሳደግ እየተሠራ ነው

ማህሌት ብዙነህ 

በአመጋገብ ሥርዓት ዙሪያ  የፖሊሲ ጥናት ኢንስቲትዩት 
ባጠናው ጥናት በኢትዮጵያ አንድ በመቶ የማይሞላ ሰው ብቻ 
ጤነኛ የአመጋገብ ሥርዓትን እንደሚከተል አመላክቷል፡፡ 
ይህ ደግሞ ከአካላዊ ጤና ጀምሮ እስከ አዕምሯዊ ጤና ቀውስ 
የሚያስከትል ችግር መሆኑን ሳይንስ ያስረዳናል፡፡ ለመሆኑ 
ሥርነቀል ለውጥ የሚሻው የአመጋገብ ሥርዓታችን እንዴት 
ሊታረም ይገባል?

በጤና ሚኒስቴር የሥርዓተ ምግብ አማካሪ አቶ ቢራራ 
መለሰ፤ በሀገሪቱ አብዛኛው ማህበረሰብ የአመጋገብ ሥርዓት 
የተስተካከለ አይደለም ይላሉ፡፡ ይህ የምግብ አለመመጣጠን 
ችግር ሕፃናት፣ እናቶችና ወጣቶች ላይ በስፋት እንደሚታይ 
ተናግረዋል፡፡

የተመጣጠነ አመጋገብ ሥርዓት በንጥረ ነገር የበለጸጉ 
የምግብ ምድቦች መመጣጠን መሆኑን ገልጸው፤ እንደየዕድሜ 
ክልሉ ተከፋፍሎ የሚታይ መሆኑን ነው የሚናገሩት፡፡ 
የእነዚህም መብዛትና ማነስ ጉዳት የሚያስከትል መሆኑን 
ነው የሚያብራሩት፡፡   

አብዛኛው ማህበረሰብ በቀን መመገብ ስላለበት የምግብ 
አይነትና መጠን ዙሪያ የግንዛቤ እጥረት በከፍተኛ ሁኔታ 
ይስተዋላል የሚሉት  ቢራራ፤  ይህም እንደስጋ እና መሰል 
ውድ ዋጋ ያላቸው ምግቦችን በብዛት መጠቀም የተመጣጠነ 
ምግብ ነው የሚልን የተሳሳተ ሃሳብ እንደሚጨምር ነው 
የጠቀሱት፡፡

 አቶ ቢራራ እንደሚሉት፤ ዕድሜው ከሁለት ዓመት 
በላይ  የሆነ ሰው የተስተካከለ የአመጋገብ ሥርዓት ተከትሏል 
የሚባለው  በቀን በሚመገበው ምግብ ውስጥ 6 የምግብ 
ምድቦችን መመገብ ሲችል ነው፡፡ በተመሳሳይ ከስድስት ወር 
ጀምሮ እስከ ሁለት ዓመት ያሉ ሕፃናት ጡትን ጨምሮ በቀን 
አምስት የምግብ ምድቦችን መመገብ ይገባቸዋል፡፡ እንዲሁም 
የሚያጠቡ እናቶች በቀን አምስት የምግብ ምድቦችን ካገኙ 

የተስተካከለ የአመጋገብ ሥርዓት እየተከተሉ ነው፡፡  
ታዲያ ሰውነታችን የሚያገኘው ምግብና ንጥረ ነገር 

በሚፈለገው ልክ ሳይመጣጠን ሲቀር ከልክ ላለፈ ውፍረትና 
መቀንጨር ይዳርጋል ሲሉም አብራርተዋል፡፡  

 አቶ ቢራራ የኢትዮጵያ ኅብረተሰብ ኢንስቲትዩት 
ያጠናውን ጥናት ጠቅሰው እንዳብራሩትም፤ 20 በመቶ 
የሚሆኑ ሕፃናት በማህጸን እያሉ በእናቶች አመጋገብ 
አለመስተካከልና የተመጣጠነ ምግብ እጥረት ምክንያት 
ይቀነጭራሉ፡፡ ይህ ደግሞ አዕምሯዊ እና አካላዊ እክል 
ይፈጥራል፡፡ ከዚህም ባለፈ ሲወለዱ አካላቸው ያልተስተካከለ 
ሊሆን ይችላል፡፡

እንዲሁም በተስተካከለ ምግብ እጥረት ምክንያት 
ከአምስት ዓመት በታች የሆኑ ሕፃናት 39 በመቶ 
የመቀንጨር፣ 22 በመቶ ክብደታቸው ከሚጠበቀው በታች 
መሆን እና 11 በመቶ ሕፃናት በአጭር ጊዜ የምግብ እጥረት 
ምክንያት ይቀጭጫሉ፡፡ በተጨማሪም 22 በመቶ እናቶችም 
ክብደታቸው ከሚጠበቀው በታች ናቸው ሲሉ ተናግረዋል፡፡

በተቃራኒው የምግብ ንጥረ ነገር ከሚፈለገው በላይ 
ሲሆን ከልክ ላለፈ ውፍረት ይዳርጋል ያሉት   አቶ ቢራራ፤ 
መረጃዎች እንደሚያሳዩትም ስምንት በመቶ የሚሆኑ ሕፃናት 
ተጠቂ ሲሆኑ፤ ችግሩ ተላላፊ ላልሆኑ በሽታዎች ያጋልጣል 
ሲሉ የጉዳዩን አስጊነት አብራርተዋል፡፡

ጤና ሚኒስቴርም በሀገሪቱ የሚስተዋለውን የምግብ 
አለመመጣጠን፣ የምግብ ደህንነትና ጥራት ችግሮችን የለየ 
መሆኑን አስታውቀው፤ በቂ የተመጣጠነ ምግብ አቅርቦትና 
ቀጣይነት ያለው ተደራሽነትን በማረጋገጥ ማህበረሰቡን 
ተጠቃሚ ለማድረግ እንደሚሠራ ገልጸዋል፡፡

ለዚህም በሀገር አቀፍ ደረጃ የምግብ ሥርዓትና የሥርዓተ 
ምግብ ፖሊሲ በማዘጋጀት የ10 ዓመት ስትራቴጂ ከመንደፍ 
ጀምሮ በየደረጃው ካሉ አካላት ጋር በትኩረት እየሠራ ነው 
ብለዋል፡፡ 

በደብረብርሃን ዩኒቨርሲቲ የኅብረተሰብ ጤና የትምህርት 

ክፍል ዲን የሥነምግብ መምህር እና ተመራማሪ የሆኑት 
ዶክተር አበራ ላምቤቦ በበኩላቸው፤ አንድ ሰው የተስተካከለ 
አመጋገብ እየተመገበ ነው ለማለት የሚመገብበት ሰሀን 
መልከ ብዙ ወይም ህብረቀለም መሆን አለበት ይላሉ፡፡   

ይህም ማለት የተለያየ ምግብ ይዘትን ያካተቱ ምግቦችን 
አሰባጥሮ መመገብ ሲሆን፤ እንደ ቃሪያ፣ ጥቅል ጎመን፣ 
ካሮት፣ ስኳር ድንች የመሳሰሉት አትክልት ምርቶች መጠቀም 
ከፍተኛ ንጥረ ምግብ እና ቫይታሚን የበለጸጉ ከመሆኑም 
በላይ የሆድ ድርቀትን የሚከላከልና የምግብ ውህደትን 
ለማፋጠን የሚረዱ ናቸው ብለዋል፡፡

እንዲሁም ከፍራፍሬ እንደ ሎሚ፣ አቩካዶ፣ ብርቱካን፣ 
ሙዝ የመሳሰሉትንና ከጥራጥሬ እንደስብዴ፣ ገብስ፣ በቆሎ፣ 
ጤፍ በመጠቀም የተስተካከለ በስነምግብ ዘዬ መከተል 
አስፈላጊ ነው ሲሉ አስረድተዋል፡፡

መከተል ያለብን የአመጋገብ ሥርዓት በየዕድሜ ክልሉ 
እንደሚለያይ የተናገሩት   ዶክተር አበራ፤ በግንዛቤ እጥረት 
ምክንያት አሰባጥሮ መመገብን እንደቅንጦት ይታያል፡፡ ነገር 
ግን እነዚህ ምግቦች በተመጣጣኝ ዋጋ ብሎም በጓሮ የሚገኙ 
ምርቶች መሆናቸውን አስገንዝበዋል፡፡

በመሆኑም አሁን ላይ የሚስተዋለውን የገበያ 
አለመረጋጋት ለመከላከል የራስን ምርታማነትን በመጨመርና 
የምግብ ጤንነትን በመጠበቅ  ለሰውነት ዕድገት፣ 
የበሽታ መከላከል አቅምን ማሳደግና ጤናን ማስጠበቅ 
እንደሚያስፈልግ አንስተዋል፡፡

በሀገሪቱ ለሚስተዋለው የግንዛቤ  እጥረትም በስነምግብ 
የሰለጠኑ ባለሙያዎች ማነስ አንዱ ምክንያት ነው ያሉት   
ዶክተር አበራ፤ ባለሙያ በበዛ ልክም ወደማህበረሰቡ 
የመድረስ ዕድል ስለሚጨምር ብቁ የስነምግብ ባለሙያዎችን 
በብዛት መፍጠር  እንደሚገባ ጠቁመዋል፡፡

በመሆኑም ይህ የስነምግብ ችግር መከላከል የሚቻል 
ነገር ግን ትልቅ ሀገራዊ ተጽዕኖ ሊያሳድር የሚችል በመሆኑ 
በትኩረት መሠራት አለበት ብለዋል፡፡

ሥርነቀል ለውጥ የሚሻው የአመጋገብ ሥርዓታችን

ዜጎች ለመጠበቅ እና ለመርዳት ለበርካታ ዓመታት በቅንጅት 
እየሰሩ መሆናቸውንም አመላክተዋል።

የዓለም አቀፍ ቀይ መስቀል ኮሚቴ የኢትዮጵያ ልዑክ 
ኃላፊ ኒኮላስ ቮን አርክስ በበኩላቸው፤  ስምምነቱ በአደጋ 
ጊዜ የሰብዓዊ ድጋፎችን ምላሽ ለመስጠት የማይተካ ሚና 
እንዳለው አስረድተዋል።

በስምምነቱ መሠረትም በጦርነት፣ በድርቅና ሌሎች 
ተያያዥ ጉዳዮች ጉዳት ለደረሰባቸው ዜጎች አስፈላጊውን 
ድጋፍ ለማድረግ ተባብረው እንደሚሠሩ አስታውቀዋል።

ስምምነቱ ብሔራዊ የማህበረሰብ አጋርነትንና የቤተሰብ 
ትስስርን  ለማጠናከር፣ የልማት ሥራዎች ለመተግበር 

እንዲሁም በዝቅተኛ የኑሮ ደረጃ ለሚገኙ ዜጎች በኢኮኖሚ፣ 
በጤናና ሥነ ተዋልዶ ዙሪያ አቅም ለመገንባት ያስችላል ሲሉ 
ጨምረው ገልጸዋል።

የዓለም አቀፍ ቀይ መስቀል ኮሚቴ በሰውሰራሽና 
ተፈጥሯዊ ችግሮች ለተጎዱ ሰዎች የተቀናጀ፣ ወቅታዊ 
እና አፋጣኝ ሰብዓዊ ምላሽ ለመስጠት ከኢትዮጵያ የቀይ 
መስቀል እና የቀይ ጨረቃ ማህበራት ጋር በቅርበት ይሠራል 
ብለዋል።

የሁለትዮሽ ትብብሩና ድጋፉ ሰብዓዊ ድጋፍ 
የሚያስፈልጋቸው ወገኖችን ተደራሽ የማድረግ ሥራው 
በቀጣይም ተጠናክሮ እንደሚቀጥል አመላክተዋል።

- ማዕከሉ እያከናወናቸው ባለው  ሀገራዊ 
ግዳጆች አስተዋጽኦ ላበረከቱ  ዕውቅና ሰጠ 



ልጅዓለም ፍቅሬ 

አዲስ አበባ፡- በብሔራዊ ዲጂታል መልቲ ሚዲያ  
መንገድ ትምህርት መስጠት የሚያስችለው ፕሮግራም  
የትምህርት ጥራትና ተደራሽነትን ለማረጋገጥ ከፍተኛ ሚና  
እንዳለው ተገለጸ፡፡

የትምህርት ሚኒስቴር አዲስ አበባ ዩኒቨርሲቲን 
ጨምሮ በአምስት የመንግሥት ዩኒቨርሲቲዎች ብሔራዊ 
መልቲ-ሚዲያ ስቱዲዮዎች  በመገንባት በቴክኖሎጂ 
የታገዘ (e-learning) የመማር ማስተማር የትምህርት 
መርሀ ግብር ወደ ሥራ አስገብቷል። 

የሚኒስትሩ ተወካይና በትምህርት ሚኒስቴር 
የአስተዳደርና መሠረተ ልማት ሥራ አስፈጻሚ ሰለሞን 
አብርሃ (ዶ/ር) በዕለቱ እንደገለጹት፤ ፕሮግራሙ  
የትምህርት ጥራትና ተደራሽነትን ለማረጋገጥ ከፍተኛ ሚና 
አለው፡፡

እንደ ዶክተር ሰለሞን፤ መንግሥት ባለፉት ዓመታት 
የከፍተኛ ትምህርት ተደራሽነትን ለማረጋገጥ የተለያዩ 
ተግባራት ሲያከናውን ቆይቷል፡፡ ይህንንም ተከትሎ አሁን 
ላይ በሀገሪቱ 51 የመንግሥት ዩኒቨርሲቲዎችና ከ300 በላይ 
የግል ከፍተኛ የትምህርት ተቋማት ተከፍተው የመማር 
ማስተማር ተግባር እየተከናወኑ መሆኑን ገልጸዋል።

የትምህርት ጥራትን ከማረጋገጥ አኳያ አሁንም 
ውስንነቶች መኖራቸውን የተናገሩት ዶክተር ሰለሞን፤ 
መንግሥት የችግሩን አሳሳቢነት በመረዳት ከትምህርት 
ማኅበረሰቡና ከዓለም አቀፍ ተቋማት ጋር በመሆን የተለያዩ 
የማሻሻያ እርምጃዎች እየወሰደ እንደሚገኝ  ጠቁመዋል።   

በተጨማሪም ከሰው ኃይል ረገድ ስምንት መቶ ሺህ 
የዩኒቨርሲቲ ተማሪዎች፣ 35 ሺህ መምህራንና በርካታ 
ቁጥር ያላቸው የአይሲቲ ባለሙያዎች ለማዳረስ ያለመ 
ነው።

በአዲስ አበባ፣ በባህር ዳር፣ በአዋሳ፣ በድሬዳዋና 
በጂማ ዩኒቨርሲቲዎች በተገነቡ የብሔራዊ መልቲ-ሚዲያ 
ስቱዲዮዎች አማካኝነት የትምህርት መርሀ ግብሩ በይፋ 
መጀመሩንም ነው ዶክተር ሰለሞን የገለጹት፡፡

ዶክተር ሰለሞን አክለውም፤ በፕሮግራሙ 
የመጀመሪያና የሁለተኛ ዲግሪ የትምህርት መርሀ ግብሮች 
ይሰጣሉ ያሉ ሲሆን፤ በቀጣይም   በሌሎች ዩኒቨርሲቲዎች 
ተግባራዊ እንደሚሆን ተናግረዋል። 

የማስተርካርድ ፋውንዴሽን ካንትሪ ዳይሬክተር አቶ 
ሳሙኤል ያለው በበኩላቸው፤ በቴክኖሎጂ የታገዘው ይህ 
የትምህርት መርሀ ግብር መጀመር በተለይም የከፍተኛ 
ትምህርት ጥራትና ተደራሽነትን ለማረጋገጥ ከፍተኛ ሚና 

አዲስ ዘመን   ረቡዕ የካቲት 27 ቀን 2016 ዓ.ም

ዜና

ገጽ 3

ሄለን ወንድምነው 

አዲስ አበባ፡- የተወከልንበትን ማኅበረሰብ 
አስተያየትና ጥያቄ ያለልዩነት በመቀበል ለሀገራዊ ምክክሩ 
እናቀርባለን ሲሉ የአጀንዳ መረጣ ተሳታፊዎች ገለጹ።

በኦሮሚያ ክልል በወረዳ ደረጃ የተለያዩ የኅብረተሰብ 
ክፍሎችን ወክለው በአጀንዳ ማሰባሰብና በምክክር ሂደቱ 
የሚሳተፉ አካላትን መለየት ተጀምሯል። 

በኦሮሚያ ክልል ከፈንታሌ ወረዳ የሃይማኖት 
ተቋማትን ወክለው በሀገራዊ ምክክሩ አጀንዳ መረጣ 
የሚሳተፉት ሼህ ኡመር አህመድ ለኢትዮጵያ ፕሬስ 
ድርጅት እንደገለጹት፤ ሀገራዊ ምክክሩን ስኬታማ 
ለማድረግ የተወከሉበትን ማኅበረሰብ አስተያየትና ጥያቄ 
ያለልዩነት በመቀበል ለኮሚሽኑ ያቀርባሉ።

ሀገራዊ መግባባትን እና ዘላቂ ሰላምን ለማስፈን 
የሚረዱ አጀንዳዎችን ከተወከሉበት የማኅበረሰብ 
ክፍልና አካባቢ  በማሰባሰብ ለኮሚሽኑ እንደሚያቀርቡ 
አስታውቀዋል።

የሀገራዊ ምክክሩ አጀንዳ የወጣቱን፣ የሴቶችን፣ 
የአካል ጉዳተኞችን፣ የሃይማኖት አባቶችን፣ የፖለቲካ 
ፓርቲዎችን፣  የነጋዴውን እና የሁሉንም ማህበረሰብ 
አስተያየትና ጥያቄ ባካተተ መልኩ መከናወን እንዲችል 
የድርሻችንን እንወጣለን ሲሉ ተናግረዋል። 

ልዩነቶችን በማጥበብ ሀገራዊ አንድነትን ከማጠናከር 
አልፎ ኢትዮጵያን የልማትና የሰላም ምንጭ ለማድረግ 

“የወከልነውን ማኅበረሰብ አስተያየትና ጥያቄ ያለልዩነት 
በመቀበል ለሀገራዊ ምክክሩ  እናቀርባለን”

ሀዩ ግርማ ተሰማ ሼህ ኡመር አህመድ

ገለልተኛ በሆነ መንገድ እናሰባስባለን ብለዋል።

የተወከሉበትን የማህበረሰብ ክፍል ጥያቄና ችግር 

በአግባቡ በማቅረብ በሕዝቦች መካከል አንድነትን፣ 

መረዳዳትን እና መግባባትን በማጎልበት ልዩነቶችን 

ለማጥበብ እንሰራለን ሲሉ ተናግረዋል።

ሀገራዊ ምክክሩ ወሳኝ በመሆኑ ለስኬታማነቱ ትኩረት 

ሰጥተው እንደሚሠሩ ገልጸዋል። 

በኦሮሚያ ክልል ሎሜ ወረዳ በሀገራዊ ምክክሩ 

አጀንዳ መረጣ የሀገር ሽማግሌ ተወካይ አቶ ቶሎሳ ረጋሳ 

በበኩላቸው፤ ለምክክሩ ግብዓት የሚሆኑ አጀንዳዎችን 

- የምክክሩ አጀንዳ መረጣ ተሳታፊዎች

የሀገራዊ ምክክር አጀንዳ መረጣ የአርሶ አደሮች 
ተወካይ ሀዩ ግርማ ተሰማ በበኩላቸው እንደገለጹት፤ 
የተለያዩ የማኅበረሰብ ክፍሎችን በመወከል ለአጀንዳ 
መረጣና ለምክክሩ የተመረጥን ተሳታፊዎች የወከልነውን 
ማኅበረሰብ አስተያየት እና ጥያቄ በአግባቡ ማቅረብ 
ይጠበቅብናል።

የእኔ ብቻ ይሰማና እኔ ያልኩት ይሁን በሚል 
ሃሳብ ለተፈጠሩት ግጭቶች መፍትሄው አጀንዳዎችን 
ወደ ሀገራዊ ምክክሩ አቅርቦ  በሰከነ መንፈስ መወያየት 
እንደሚገባ አመልክተዋል።

በምክክሩ ሁሉም ዜጋ በአንድ ጊዜ መሳተፍ 
ስለማይችል ተወካይ ተሳታፊዎችን መርጦ ማቅረብ 
የግድ ነው ያሉት አባገዳ ቶለማ፤ ተወካይ ተሳታፊዎች 
ነጻ፣ አካታች እና ገለልተኛ በመሆን ሃሳባቸውን በትክክል 
ማቅረብ ይጠበቅብናል ሲሉ አስረድተዋል። 

በሀገሪቱ ያሉትን ውስብስብ ችግሮች በመፍታት 
አንድነትን የሚያጠናክሩ፣ ዘላቂ ሰላምና ልማትን 
የሚያረጋግጡ አጀንዳዎችን ለማቅረብ እንደሚሰሩ 
አስታውቀዋል።  

ሀገራዊ ምክክሩን ስኬታማ ማድረግ ከተቻለ በሕዝቦች 
መካከል አንድነትን፣ መረዳዳትን እና መግባባትን ማጽናት 
እንደሚቻል ገልጸው፤ ለስኬታማነቱ በታማኝነት እና 
በቁርጠኝነት እንደሚሰሩ አስታውቀዋል።

ፕሮግራሙ  የትምህርት ጥራትና ተደራሽነትን 
ለማረጋገጥ ከፍተኛ ሚና አለው

እንደሚኖረው ተናግረዋል።
ፕሮግራሙ በተጨማሪም ለ10 ሚሊዮን ወጣቶች  

የሥራ እድል ለመፍጠርና በትንሽ ወጪ ለመማር ምቹ 
መንገድ ይፈጥራል ያሉት አቶ ሳሙኤል፤ በአጭር ጊዜ 
ሀብቶችን ተጠቅሞ ወደ ሥራ ማስገባት እንደሚያስፈልግም 
ጠቁመዋል፡፡

መልቲ ሚዲያ ስትዲዮዎቹ ዩኒቨርሲቲው በሁሉም 
ዘርፎች የጀመራቸውን ሥራዎች ውጤታማ ማድረግ 
የሚያስችለው ነው  ያሉት ደግሞ የአዲስ አበባ ዩኒቨርሲቲ 
ተጠባባቂ ፕሬዚዳንት ዶክተር ሳሙኤል ክፍሌ ናቸው፡፡

ዶክተር ሳሙኤል እንዳሉት፤ ፕሮግራሙ የትምህርት 
ሥርዓቱን ለማዘመን የሚረዳ ነው፡፡ በዲጂታል መንገድ 
ትምህርት ከሚሰጡ አምስት ዩኒቨርሲቲዎች መካከል 
አዲስ አበባ ዩኒቨርሲቲ አንዱ መሆን ችሏል።

የትምህርት መርሀ ግብሩ የትምህርት ሚኒስቴር 
ከማስተር ካርድ ፋውንዴሽን፣ ከአሜሪካው አሪዞና ስቴት 
ዩኒቨርሲቲና ከሌሎች ባለድርሻ አካላት ጋር በመተባበር 
ነው ወደ ሥራ የገባው። 

ዶክተር ሳሙኤል ክፍሌ

አቶ ሳሙኤል ያለው

መስከረም ሰይፉ 

አዲስ አበባ፡- በአዲስ አበባ ከተማ ከ31 ሺህ በላይ 
ለሚሆኑ ልጃገረዶች የማህጸን በር ካንሰር መከላከያ 
ክትባት ለመስጠት መታቀዱን አዲስ አበባ ከተማ 
አስተዳደር ጤና ቢሮ አስታወቀ፡፡ 

የአዲስ አበባ ከተማ አስተዳደር ጤና ቢሮ  
ዕድሜያቸው 14 ዓመት ለሆኑ ሴት ታዳጊዎች 
የሚሰጠው  የማህጸን በር ካንሰር መከላከያ ክትባት 
ዘመቻ  በትናንትናው ዕለት አስጀምሯል፡፡ 

የአዲስ አበባ ከተማ አስተዳደር ጤና ቢሮ ኃላፊ 
ዶክተር ዮሐንስ ጫላ እንደገለጹት፤  የማህጸን በር 
ካንሰር በሽታ ሴቶችን የሚያጠቃ ሲሆን፤ በኢትዮጵያም 
ከጡት ካንሰር ቀጥሎ በአስጊነቱ ብሎም በገዳይነቱ   
በሁለተኝነት ደረጃ ላይ ይገኛል።

በሽታው በዋናነት የሚከሰተው በግብረ ስጋ 
ግንኙነት በሚተላለፍ ሂዩማን ፓፒሎማ ቫይረስ 
ምክንያት መሆኑን የገለጹት ዶ/ር ዮሐንስ፤   14 ዓመት 
ለሆኑ ሴት ታዳጊዎች መከላከያ ክትባት ይሰጣሉ፡፡

እንዲሁም ከ30 ዓመት በላይ የሆናት ማንኛዋም 
ሴት ቢያንስ በዓመት አንድ ጊዜ ምርመራ እንድታገኝ  
በማድረግ  በሽታውን መከላከል ይቻላል ብለዋል፡፡ 

ኃላፊው በከተማዋ  የማህጸን በር ካንሰር መከላከያ 
ክትባት 14 ዓመት ለሆናቸው ልጃገረዶች ከየካቲት 
25  እስከ የካቲት 29 ቀን 2016 ዓ.ም  እንደሚሰጥና  

በዚህ ዘመቻም 31 ሺህ 485 የሚሆኑ ሴት ታዳጊ ልጆች 
እንዲከተቡ ለማስቻል  መታቀዱን አስታውቀዋል፡፡  

ክትባቱ  በትምህርት ቤት፣ በጤና ጣቢያ 
እንዲሁም ለዚህ ዓላማ በተዘጋጁ ጊዜያዊ የክትባት 
ማዕከላት ይከናወናል፡፡ 

በዓለም በአማካይ በየሁለት ደቂቃው በማህጸን 
በር ካንሰር ምክንያት የአንድ ሴት ህይወት 
እንደሚያልፍ የገለጹት ዶክተር ዮሐንስ፤ በኢትዮጵያ 
በዓመት በማህጸን በር ካንሰር ምክንያት 5 ሺህ ሴቶች 
ህይወታቸው እንደሚያልፍ  ጥናቶች ይጠቁማሉ 
ብለዋል፡፡ 

ዕድሜያቸው ከ14 ዓመት በላይ ከሆኑት ሴቶች 
ከአምስቱ አራት የሚሆኑት ደግሞ  በህይወት 
ዘመናቸው ለማህጸን በር ካንሰር አምጪ ቫይረስ 
ተጋላጭ  እንደሚሆኑ አብራርተዋል፡፡

የአዲስ አበባ ከተማ አስተዳደር ትምህርት 
ቢሮ ኃላፊ ዶክተር ዘላለም ሙላቱ በበኩላቸው፤ 
የማህጸን በር ካንሰር ከፍተኛ የጤና ስጋት በመሆኑ 
ክትባቱ ለታዳጊ ሴቶች መሰጠቱ ጤናማ ትውልድ 
ለማፍራት ለሚደረገው ሂደት ከፍተኛ አስተዋጽኦ 
እንደሚያበረክት ገልጸዋል፡፡

በመሆኑም ጤና ቢሮ በትምህርት ቤቶች 
የሚሰጠውን ክትባት  በተሳካ ሁኔታ ተደራሽ 
እንዲሆን ሁሉም የትምህርት ማህበረሰብ   የድርሻውን 
እንዲሚወጣ  አሳስበዋል፡፡

ከ31 ሺህ በላይ ለሚሆኑ ልጃገረዶች 
የማህጸን በር ካንሰር ክትባት ሊሰጥ ነው



በቀጥታ ትስስር...

ንግድ ይከናወን የነበረው  በኢሲኤክስ በኩል ብቻ 
ነበር።  በዚህም የተነሳ እስከ 2010 ዓ.ም ድረስ  
ወደ ውጪ የተላከው ከፍተኛ የቡና ምርት መጠን   
ሁለት መቶ ሺ ቶን ብቻ ነው።  ሲገኝ የነበረው ገቢም 
በዓመት በአማካይ ከስድስት መቶ እስከ ሰባት መቶ 
ሚሊዮን  ዶላር ብቻ ነበር።  ይህም ከሌሎቸ ቡና 
አምራች ሀገራት ጋር ሲተያይ ዝቅተኛ ነው።  ለዚህ 
ደግሞ ቡና ከአርሶ አደሩ  ተነስቶ ቡና ላኪው ጋር 
እስኪደርስ  የነበረው  የግብይት ሥርዓት የተንዛዛ 
መሆኑ ዋነኛው ምክንያት ነበር። 

በቀደመው ሥርዓት አርሶ አደሩ ቡናውን 
እንዲሸጥ የሚፈቀድለት ማሳው ላይ ብቻ ሆኖ  
ዋጋውን የሚወስነው ደግሞ ሰብሳቢው ነው።   
ሰብሳቢው ለአቅራቢ ሲሸጥ  የታጠበና የደረቀ 
የተፈጥሮ ቡና በሚለው በኢሲኤክስ በኩል  ሲሆን፤  
ቡናው መጋዘን ከገባ በኋላ  ሰብሳቢው ዋጋውን 
የመወሰንም ሆነ የመደራደር  መብቱ ይቀርና  
ዋጋው የሚወሰነው የቡናው ደረጃ የሚቀመጠው 
በኢሲኤክስ  ውስጥ ባለ  ባለወንበር በሚባል ወኪል 
በኩል ይሆናል። በተመሳሳይ ላኪውም ኢሲኤክስ 
ውስጥ ባለ  ባለወንበር በሚባል ወኪል በኩል 
በመሆኑ የገዛውን ቡና አይነትና ደረጃ ማረጋገጥ 
እንኳን የሚችልበት  እድል አልነበረም።  

ይህም ለውጪ ገበያ የሚቀርበውን የቡና ምርት 
በመጠንም በገቢም ስለቀነሰውና  በዘርፉ ተሳታፊዎች 
ቅሬታ በመቅረቡ ከኢሲኤክስ ውጪ የቡና ገበያ   
አማራጭ እንዲኖር  በፖሊሲ ደረጃ ተወስኗል። 
ከእነዚህም መካከል  በ2013 ዓ.ም ወደ ሥራ  የገባው 
በቀጥታ ትስስር  በአቅራቢና ላኪ መካከል የሚደረግ 
የግብይት ሥርዓት  አንዱ ነበር ብለዋል። 

ሥራው ሲጀመር   የቀጥታ ትስስር   ገበያ  
የነበረው  ድርሻ   ኢትዮጵያ ከምትልከው ከሁለት 
መቶ ሺ ቶን ቡና 20 በመቶ ብቻ  ሲሆን፤ 80 
በመቶ በኢሲኤክስ በኩል ይከናወን ነበር ። በቀጣይ 
ዓመት  ምርቱም ጥራቱም   ተሻሽሎ   በ2014 ዓ.ም 
ለመጀመሪያ ጊዜ  300 ሺ ቶን ቡና በመላክ በቡና 
የወጪ ንግድ ከፍተኛው መጠን አንድ ነጥብ አራት 
ሁለት ቢሊዮን ዶላር ማስገኘት ተችሏል። ይህም  
ከወጪ የቡና ንግድ ከ80 እስከ ዘጠና በመቶ  ድርሻ 
እንዲይዝ አድርጎታል።  

የግብይት ሥርዓቱ ተግባራዊ መሆን  በ4 ሺ 
900 ዶላር ሲሸጥ የነበረው አንድ ቶን ቡና 5 ሺ 400 
ዶላር ያሳደገ ሲሆን፤  በ2015 ዓ.ም  የዓለም የቡና 
ገበያ ዋጋ በ32 በመቶ በወረደበት ወቅት እንኳን  
ኢትዮጵያ የምታቀርበው በ18 በመቶ እንዲጨምር 
አስችሏል።  ተጠቃሚነቱም ወደ አርሶ አደሩ ወርዶ  
ከ2013 ዓ.ም በፊት  አንድ ቀይ እሸት ቡና በኪሎ 
ከአስር  እስከ 12 ብር ይሸጥ የነበረውን  በ2014 ዓ.ም 
እስከ 60 ብር ከፍ ብሏል።  አርሶ አደሩ ተጠቃሚ 
እየሆነ በመምጣቱም በ2013 ዓ.ም 600 ሺ ሄክታር 
የነበረው የቡና ማሳም  በአሁኑ ወቅት  አንድ ነጥብ 
ሁለት ሚሊዮን መድረሱን ዳይሬክተሩ ጠቁመዋል።

ማርቆስ በላይ 

አዲስ አበባ፡- በዘንድሮው የአረንጓዴ አሻራ መርሀ 
ግብር 25 በመቶ የደን ችግኞችን በዓባይ ተፋሰስ  
ለመትከል መታቀዱን የግብርና ሚኒስቴር አስታወቀ፡፡

በግብርና ሚኒስቴር በተፈጥሮ ሀብት ልማት ዘርፍ 
የተፈጥሮ ሀብት ልማት ጥበቃና አጠቃቀም መሪ ሥራ 
አስፈጻሚ አቶ ፋኖሴ መኮንን ለኢትዮጵያ ፕሬስ ድርጅት 
እንደገለጹት፤ በዘንድሮው ዓመት የአረንጓዴ አሻራ መርሀ 
ግብር  ከሚከተሉ  40 በመቶ የደን ችግኞች ውስጥ 25 
በመቶው በዓባይ ተፋሰስ ለመትከል ታቅዷል፡፡

በዘንድሮው ዓመት ለመትከል ከታቀዱ ችግኞች 
መካከል ዘርፈ ብዙ ጠቀሜታ ያላቸው 60 በመቶውን 
ድርሻ ይይዛሉ ያሉት አቶ ፋኖሴ፤ ከቀሪ 40 በመቶ የደን 
ችግኞች ውስጥ 25 በመቶው በዓባይ ተፋሰስ ለመትከል 
ታቅዷል ብለዋል፡፡

ዘርፈ ብዙ ጠቀሜታ ያላቸው የፍራፍሬ፣ የከብት 
መኖ፣ የቀርከሀ፣ የከተማ ውበት ዛፎች እየተዘጋጁ መሆኑን 
ጠቅሰው፤ በተጨማሪም ለደን ሽፋን የሚውሉ ችግኞች 
የሚተከሉ መሆናቸውን ገልጸዋል፡፡

በመርሀ ግብሩ ከሚተከሉ 40 በመቶ የደን ችግኞች 
ውስጥ 25 በመቶው በዓባይ ተፋሰስ ለመትከል 
መታቀዱን በመግለጽ፤ በተፋሰሱ ዙሪያ የተፈጥሮ ሀብት 
ጥበቃ ሥራዎችን በማጠናከር የህዳሴ ግድብን ከደለል 
የመከላከል ሥራ ይሠራል ሲሉ አመላክተዋል፡፡

በሀገሪቱ የአረንጓዴ አሻራ መርሀ ግብር በመጀመሪያና 

ዜና

      አዲስ ዘመን   ረቡዕ የካቲት 27 ቀን 2016 ዓ.ምገጽ 4

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ተናግረዋል።  
ምንም እንኳን የኢትዮጵያን የባህር በር የማግኘት 

መብት የሚደግፉ አካላት ቢኖሩም፤ አልፎ አልፎ 
የሚቃወሙም እንዳሉና ይህን የሚያደርጉ አካላት ራሳቸው 
በዘረጉት የሴራ አጀንዳ ምንክያት እንደሆነም ገልጿል።

“የአንዳንድ አካላት ተቃውሞ በባህሩ ላይ እየመጡ 
ለተቃዋሚዎች የሚሰጡትን መሳሪያ፣ ወይም አንዱ አንዱን 
ደግፈው በፖለቲካ የሚያባሉትን አካሄድ እንዳንነቃባቸውና 
እንዳንከላከል የሚያደርጉት ሂደት ነው” በማለት፤  ይሄንን 
በጥሩ የዲፕሎማሲ ሥራ አሳምኖ ሕጋዊና ትክክለኛ አካሄድን 
በመከተል የባህር በር የማግኘት ፍላጎት የሚረጋገጥበትን 

በላይ ብር  ብድር የቀረበ ሲሆን 390 አምራች 
ኢንዱስትሪዎች ዳግም ወደ ሥራ መግባታቸው 
ተገልጿል።

በኢንዱስትሪ ሚኒስቴር የኢትዮጵያ ታምርት 
ንቅናቄ ፕሮጀክት ጽህፈት ቤት አስተባባሪ አያና 
ዘውዴ(ዶ/ር) ለኢትዮጵያ ፕሬስ ድርጅት እንደገለጹት፤ 
በኢትዮጵያ ታምርት ንቅናቄ ቅንጅታዊ አሠራር 
በተደረገው የተጠናከረ ክትትልና ድጋፍ መሠረት 
የተገኙ ውጤቶች በርካታ ናቸው።

ባለፉት ሰባት ወራት  የአምራች ኢንዱስትሪዎች 

የሰው ሰራሽ አስተውሎትን ማስተዳደር 
የሚያስችል የህግ ማዕቀፍ እንደሚያስፈልግ 
ጠቁመው፤ በተለይም በዓለም አቀፍ ተቋማት ላይ 
የነቃ ተሳትፎ በማድረግ ቴክኖሎጂውን መጠቀም 
እንደሚያስፈልግ ገልጸዋል።

የውጭ ጉዳይ ሚኒስቴር ጽህፈት ቤት ኃላፊ 
አምባሳደር እሸቴ ጥላሁን በበኩላቸው፤ የሰው ሰራሽ 
አስተውሎት በተለያዩ መስኮች የዓለም አሰላለፍ 

እየቀየረ መጥቷል።
በቴክኖሎጂው ትግበራ ሂደት ሀገራዊ ጥቅምን 

ማስጠበቅ የሚያስችል አቋም መያዝ ያስፈልጋል ያሉት 
ኃላፊው፤ ብሔራዊ ጥቅምን በማስከበር ተጠቃሚ 
መሆን የሚያስችሉ ሥራዎችን መስራት ያስፈልጋል 
ብለዋል።

የሰው ሰራሽ አስተውሎት የአስተዳደር ሥርዓት 
ለማውጣት በሚደረገው ጥረት የነቃ ተሳትፎ ማድረግ 

እንደሚያስፈልግ በመግለጽ፤ የቴክኖሎጂውን 
የአስተዳደር ሥርዓት ብሔራዊ  ጥቅምን በሚያስጠብቅ 
መልኩ ማበጀት ተገቢ መሆኑን ተናግረዋል።

ቴክኖሎጂው በሀገራት መካከል ያለውን የኃይል 
አሰላለፍ አዲስ ገጽታ የሚሰጥ መሆኑን ጠቅሰው፤ 
በዓለም መድረኮች በወታደራዊ አቅሞች ተጽዕኖ 
በማሳደር  የአስተዳደራዊ ሥርዓትን በመቀየር ላይ 
እንደሚገኝ ገልጸዋል።

በኢትዮጵያ ታምርት...

“ሀገራት ተሻግረው የጦር ሰፈር...

በዓለም አቀፍየሰው ሰራሽ...

ወጪ ምርት መጠንና ገቢን ለመጨመር በተደረገው 
ጥረትም 74 ሺህ 955  ቶን ምርት ወደ ውጪ 
እንዲላክ ክትትልና ድጋፍ በማድረግ 140 ሚሊዮን 313 
ሺህ  የአሜሪካን ዶላር ገቢ ማስገኘት ተችሏል ሲሉ 
ገልጸዋል።

ለከፍተኛ አምራች ኢንዱስትሪዎች የብድር 
አቅርቦትን ለማሳደግ በተደረገው የተቀናጀ ክትትልና 
ድጋፍ 23 ቢሊዮን 71 ሚሊዮን ብር ብድር ማቅረብ 
ተችሏል ያሉት ዶክተር አያና፤  ለአነስተኛና መካከለኛ 
ኢንዱስትሪዎች  ሦስት ቢሊዮን 44 ሚሊዮን ብር 
የፋይናስ አቅርቦትን ማሳደግ ተችሏል  ሲሉ ጠቅሰዋል። 

ከዚህ ውስጥ የሊዝ ፋይናንስ ሁለት  ቢሊዮን 52 
ሚሊዮን  ብር እንዲሁም  የሥራ ማስኬጃ አንድ  
ቢሊዮን 384 ሚሊዮን ብር ብድር  ማቅረብ መቻሉን 
አብራርተዋል። 

ዶክተር አያና፤በሰባት ወር ውስጥ 129 የውጪ 
ቀጥተኛ ኢንቨስትመንት እና 292 የሀገር ውስጥ 
ከፍተኛ ኢንቨስትመንቶችን በመሳብ  አንድ ሺህ 493 
አነስተኛና መካከለኛ ኢንዱስትሪዎች እንዲቋቋሙ 
መደረጉን ገልጸው፤ በተለያዩ ምክንያቶች ተዘግተውና 
ማምረት አቁመው ከነበሩ 460 ኢንዱስትሪዎች ውስጥ 
390 ኢንዱስትሪዎች ዳግም ወደ ሥራ እንዲገቡ 

ተደርጓል ብለዋል።
በተጨማሪም በትግራይ ክልል ብቻ 217 

ኢንዱስተሪዎች ወደ ማምረት  እንዲገቡ  አስፈላጊውን 
ድጋፍና ክትትል ተደርጓል። በዚህም  ለ120 ሺህ 
667 ዜጎች  ቋሚ ሥራ እድል መፍጠር ተችሏል ሲሉ 
ገልጸዋል።

በንቅናቄው  በተከናወኑ ተግባራት እንዲሁም 
ሌሎች መደበኛ ሥራዎች አማካይነት የአምራች 
ኢንዱስትሪዎች የማምረት አቅም አጠቃቀም በ2015 
በጀት ዓመት መጨረሻ ከነበረበት 55 ነጥብ 8 በመቶ 
ወደ 56 ነጥብ 4 በመቶ ማሳደግ መቻሉን ጠቁመዋል።

መስመር መከተል እንደሚገባ አስታውቀዋል።
ለፍላጎቱ መሳካት ጸሐፊው፣ ተናጋሪው፣ ገጣሚው፣ 

ዘፋኙ እና ሃይማኖተኛው ሁሉም ተባብሮ መቆም 
እንዳለበትና የሀገሩ አምባሳደር መሆን እንደሚገባው 
ተናግረዋል።

የባህር በር ጉዳይ ሕዝቡ በኅብረት በዓባይ ግድብና 
በሌሎች ዘርፎች ላይ ያረጋገጠውን የኢትዮጵያን ከፍታ፣ 
እድገትና ልማት እውን ማድረጊያ ነው ብለዋል። 

የባህር በር ማግኘት ከሌሎች የዓለም ሀገራት ጋር 
በቀጥታ መገናኘት ነው ያሉት ዑስታዝ ጀማል፤ ከዚህም 
ባሻገር በባህር በር አልባነት ምክንያት ይከፈል የነበረውን  
ከፍተኛ ገንዘብ ለማስቀረት ትልቅ ፋይዳ አለው ሲሉ 

ጠቅሰዋል። 
በቀጣይ የራሳችን የሆነ እና በአስፈላጊው ጊዜ ሁሉ 

መጠቀም የምንችለው  የባህር በር ያስፈልገናልም ሲሉ 
አክለዋል። 

ባህሩ ራሱ አቢሲኒያ፣ ኢትዮጵያ እየተባለ በኢትዮጵያ 
ስያሜ ይጠራ እንደነበርም አንስተዋል።  ይህ ታሪክ በተለያዩ 
የፖለቲካ ስህተቶችና በተወሰኑ አካላት ጫና ቀርቶ እንደቆየም 
ጠቅሰዋል።  

“የኛ እድገት ለእነርሱ ውድቀት የመሰላቸው አካላት 
ያሴሩብን ሴራ ነው የባህር በር ያሳጣን” ያሉት ዑስታዝ 
ጀማል፤   ኢትዮጵያ  የባህር በር ለማግኘት ጥረት ማድረጓ 
ትክክለኛና ተገቢ አካሄድ መሆኑን ተናግረዋል። 

በዘንድሮው የአረንጓዴ አሻራ መርሀ ግብር 25 በመቶ 
የደን ችግኞች በዓባይ ተፋሰስ ይተከላሉ

ሁለተኛ ምዕራፍ 50 ቢሊዮን ችግኝ ለመትከል ታቅዶ 
እየተሠራ መሆኑን የገለጹት አቶ ፋኖሴ፤ ባለፉት አምስት 
ዓመታት 32 ነጥብ 5 ቢሊዮን ችግኝ ተተክሏል ብለዋል፡፡

በዘንድሮው የአረንጓዴ አሻራ ስድስት ነጥብ አምስት 
ቢሊዮን ችግኞች ለመትከል መታቀዱን ጠቅሰው፤ ለእቅዱ 
መሳካት በችግኝ ጣቢያዎች የችግኝ ልማት እየተካሄደ 
መሆኑን ገልጸዋል፡፡

በዘንድሮው የሥነ ህይወታዊ፣ የአፈር እና የአፈርና 

ውሃ ጥበቃ ሥራዎች በአረንጓዴ አሻራ መርሀ ግብር 
እንደሚካሄድ የገለጹት አቶ ፋኖሴ፤ ዕቅዱን ለማሳካት 
ከሁሉም ክልል አመራሮች  ጋር በጋራ እየተሠራ እንደሚገኝ 
ጠቁመዋል፡፡

በመጨረሻም ኅብረተሰቡ የተፋሰስና የአረንጓዴ 
አሻራ ልማትን ተግባራዊ በማድረግ ላይ መሆናቸውን 
ጠቅሰው፤ የጀመራቸውን ችግኞች ተክሎ የመንከባከብ 
ተግባሩን አጠናክሮ እንዲቀጥል ጥሪ አቅርበዋል፡፡



መክሊት ወንድወሰን

ዓለም በተቃርኖዎች የተሞላች ነች፡፡ እነኝህ 
ተቃርኖዎች ጥሩ እና መጥፎ ውጤቶችን ያስከትላሉ። 
ከዚህ አኳያ ማርክሲስቶች ተቃርኖዎችን በሁለት 
ይከፍሏቸዋል፡፡ አንደኛው ተፃራሪ ተቃርኖ ሲሆን፤ 
ሌላኛው ደግሞ የማይጻረሩ ተቃርኖዎች ይሉታል፡፡ 

የማይጻረሩ ተቃርኖዎች የጋራ ጥቅም ባላቸው 
መደቦች እና የኅብረተሰብ ክፍሎች መካከል የሚፈጠር 
ነው፡፡ ይህ ማለት በዚህ ተቃርኖ ውስጥ ያሉ አካላት 
ወደ ግጭት አያመሩም፡፡ ይልቁንም ተቃርኖውን እንደ 
መልካም አጋጣሚ ተጠቅመው የሀገራቸውን እና 
የሕዝባቸውን የኑሮ ሁኔታ ያሻሽሉበታል፡፡ 

በአንጻሩ ብዝበዛ እና ጭቆና በበዛበት ኅብረተሰብ 
ውስጥ የሚፈጠሩ ቅራኔዎች ደግሞ ተፃራሪ ተቃርኖዎች 
ናቸው፡፡ ይሄ ደግሞ ማህበራዊ ቀውስን የሚያመጣ 
ሲሆን፤ በእንደዚህ አይነት ፖለቲካል ኢኮኖሚ 
የምትንከላወስ ሀገር ደግሞ ዜጎቿ በከፍተኛ ችግር 
እንዲማቅቁ የተፈረደባቸው ናቸው፡፡ በርካታ ሰዎችም 
ለጎዳና ህይወት እና ለስደት ይጋለጣሉ፡፡ 

ስለተቃርኖዎች እንዳነሳ ያስገደደኝ አብይ 
ምክንያትም የማርክሲዝምን ፍልስፍና ለመዘርዘር 
ስለፈለኩ አይደለም፡፡ አሁን አሁን በሀገራችን ብሎም 
በዓለም ሀገራት እየተስፋፋ ያለውን መጠነ ሰፊ ስደት 
እና የጎዳና ህይወት አሳሳቢነት ለመግለጽ ስለፈለኩ 
ነው፡፡ 

በሀገራችን እንኳን በዕለት ተዕለት 
እንቅስቃሴዎቻችን ውስጥ  ወላጅ ወይም አሳዳጊ 
ያጡ ሕፃናትን እና በቤት እጦት በየጎዳናው 
ለመኖር የተገደዱ  ዜጎችን ማየት የተለመደ ነው፡፡ 
በጎዳናው ላይ የሚኖሩ ሕፃናት አንጀታቸው ታጥፎ፤ 
ከንፈራቸው ደርቆ ፤ እግሮቻቸው በጸሐዩ ግለትና 
በአቧራው ቆስለው፤ በወላጅ ፍቅር ልባቸው ተሰብሮ 
በየጥጋጥጉ ተኮራምተው፤ በክረምት ዝናቡ በበጋ ፀሐዩ 
ሲፈራረቅባቸው ማየትም አዲሳችን አይደለም፡፡ 

በተለይ በክረምት! ባልበላ አንጀታቸው ዝናብ 
ሲቀጠቅጣቸው መስተዋሉ እጅግ አንጀት ይበላል፡፡ 
ሌሎች አጋዥ ምክንያቶች የሚጠቀሱ ቢሆንም፣ በጎዳና 
ሕፃናት የሚስተዋለው ከልካይ እና ወሰን የሌለው ነጻነት 
ደግሞ ወደ ሱስ እንዲያመሩ አድርጓቸዋል፡፡ 

ጠዋት ሲነሱ ምን እንደሚያደርጉ፣ ምን 
እንደሚበሉና እንደሚጠጡ የሚያስብላቸው፤ 
ስለእነርሱ የሚሟገትና አለኝ የሚሉት ደራሽ ወገን 
የላቸውም፡፡  ብዙዎቹ ጎዳና ላይ ያሉ ሕፃናት ስለ ነገ 
አያውቁም፡፡ ከእንቅልፋቸው ሲነቁ ተማምነውት 
የሚነሱት ፈጣሪያቸውንና ለእርዳታ እጆቻቸውን 
የሚዘረጉላቸውን ደጋግ  ሰዎች ብቻ  ነው። 
ካልቀናቸውም ጎዳናውን መሸሸጊያ አድርገው 
ጦማቸውን ውለው ያድራሉ፡፡

“ወርልድ ኢኮኖሚክ ፎረም” እንደ ፈረንጆቹ 
አቆጣጠር 2021 ባወጣው ሪፖርት በአለማችን 150 
ሚሊዮን የሚሆኑ ቤት አልባ ሰዎች መኖሪያቸውን 
በጎዳና ላይ አድርገዋል፡፡ ቢዝነስ ኢን ሳይደር አፍሪካ 
እ.አ.አ በ2023 ባወጣው ሪፖርት መሠረት ሀገራችን 
ኢትዮጵያ ሁለት ነጥብ 6 ሚሊዮን ያህል ሰው ጎዳና 
ላይ በማኖር ከአፍሪካ ሀገራት በስድስተኛነት ደረጃ ላይ 
ተቀምጣለች፡፡

በ2015 ዓ.ም የአዲስ አበባ ከተማ ሴቶች፣ ሕፃናትና 
ማህበራዊ ጉዳዮች ቢሮ ከኮተቤ ዩኒቨርሲቲ ጋር 
በመተባበር የተደረገ ጥናትን  ዋቢ በማድረግ  ለአንድ 
የሬዲዮ ጣቢያ  ማብራሪያ ሰጥቶ ነበር፡፡  በዚህ 
ማብራሪያው በከተማዋ  66 ሺህ 575 የሚጠጉ የጎዳና 
ተዳዳሪዎች እንደሚገኙ አመላክቷል፡፡

ከዚህ ቁጥር ውስጥ 85 በመቶ የሚሆኑት ከ10 
እስከ 40 ዓመት የዕድሜ ክልል ውስጥ ናቸው። በ10 
ዓመት ጊዜ ውስጥ ይህ ቁጥር ወደ 100 ሺህ ከፍ ሊል 
እንደሚችል ጥናቱ አመላክቷል፡፡ ይህ እድሜ ደግሞ 
በአመዛኙ አምራች የሚባለው የዕድሜ ክልል በመሆኑ 
እንደ ሀገርም ብዙ እያጣን መሆናችንን ይጠቁማል፡፡

ስለቁጥሯዊ መረጃው ይህንን ያክል ያልኳችሁ 
የችግሩን አሳሳቢነት ለመገንዘብ ይረዳን ዘንድ ነው። 
በየትኛውም የዓለም ሀገር የጎዳና ተዳዳሪዎች ያሉ 

ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ኢትዮጵያ የጀግኖች መፍለቂያ ናት፡፡ በየዘመናቱ የሀገሬን ሉዓላዊነትና ዳር ድንበር አላስደፍርም ያሉ ጀግኖች 
ልጆቿ እምቢ ለሀገሬ በማለት አጥንታቸውን ከስክሰው፤ደማቸውን አፍስሰውና ህይወታቸውን መስዋዕት 
አድርገው የሀገራቸውን ሉዓላዊነት አስጠብቀዋል፤ ለተተኪው ትውልድም ነጻነትንና ኩራትን አስረክበዋል፡፡

ኢትዮጵያ ታሪካዊት ሀገር፤ ሕዝቧም የዚህ ታላቅ ጀብዱ ባለቤት ነው፡፡ ይህ ጀግና ሕዝብ የብሔር፤ 
የሃይማኖት፡ የጾታ እና ሌሎች ሰው ሰራሽና ተፈጥሯዊ ልዩነቶች ሳይበግሩት በአንድነት በዓድዋ፤በመተማና 
በካራማራ ቅኝ ገዢዎችን እና ወራሪዎችን አሳፍሮ መልሷል፡፡ ለሉዓላዊነቱና ለነጻነቱ ቀናኢ የሆነው የኢትዮጵያ 
ሕዝብ ትናንት በዓድዋ ሀገሩ በቅኝ ግዛት ቀንበር ስር ልትወድቅ መሆኑን በሰማበት ቅጽበት ቀፎው እንደተነካበት 
ንብ ከአራቱም ማዕዘናት በአንድነት ተሰባስቦ ሀገሩን ታድጓል፤ ታሪክ ጽፏል፤ ለመላው ጥቁር ሕዝቦችም  መከታ 
ሆኗል፡፡

ከዓድዋ ቀጥሎ ኢትዮጵያውያን በየካቲት ወር ከሚያከብሯቸው ድሎች አንዱ የሆነው የካራማራ ድል  
46ኛ ዓመቱን አስቆጥሯል፡፡ ሕዝቡን በማስተባበር ታጠቅ ተብሎ በተሰየመው ማሰልጠኛ 300 ሺህ ሚሊሻ 
በሶስት ወራት በማሰልጠን የእብሪተኛውን የዚያድ ባሬ ጦር ካራማራ ላይ ድል በማድረጉ የኢትዮጵያ አሸናፊነት 
በአደባባይ የታወጀበት ታሪካዊ ድል ነው። 

ከጣሊያንና ከእንግሊዝ ቅኝ ገዢዎች ነፃነቷን በ1952 ዓ.ም ያገኘችው ሶማሊያ በነጻነቷ ማግሥት ሶማሊያን 
ለ21 ዓመታት ያስተዳደሩት ዚያድባሬ፤ ታላቋን የሶማሊያ ሪፐብሊክ ለመመስረት በሚል “ድንበራችን እስከ አዋሽ 
ይደርሳል” እያሉ በመዛት የጦርነት ነጋሪት በመጎሰም ኢትዮጵያ ላይ ወረራ ፈጽመዋል። 

ሆኖም እስከ ድሬዳዋ ድረስ የዘለቀውን ወራሪ ኃይል አሳፍሮ በመመለስና ብሎም ሰብአዊና ቁሳዊ ኪሳራ 
እንዲደርስበት በማድረግ ኢትዮጵያ የጀግኖች ሀገር መሆኗን ያስመሰከሩ በርካታ ጀብዱዎች ተፈጽመዋል፡፡ ሀገሬ 
ስትደፈር ከምመለከት ህይወቴ ቢያልፍ እመርጣለሁ ያሉ በርካታ ጀግኖች በአውደ ውጊያው መስዋዕት ሆነው 
የሀገራችንን ሉአላዊነት  አስከብረዋል፡፡ ሆኖም ይህ አኩሪ ድላቸውና መስዋዕትነታቸው በታሪክ ዘላለም ሲዘከር 
ይኖራል፡፡

እኛ የዛሬ ትውልዶችም ልንቀስመው የሚገባ ትምህርት አለ፡፡ለሀገር ሉዓላዊነትና ለግዛት አንድነት የሕይወት  
መስዋዕትነት የከፈሉ ጀግኖች  ውለታ የሚመለሰው  የሰላምና የልማት አርበኛ መሆን ስንችል ነው፡፡ በተለይም 
ሰላም ለራቃት ሀገራችን የሰላም አምባሳደር በመሆን የአባቶቻችንን መስዋዕትነት ከንቱ እንዳይሆን የበኩላችንን 
ጥረት ልናደርግ ይገባል፡፡

የግጭት፣ የጦርነት፣ ያለመግባባት ታሪካችን ተዘግቶ በጋራ ታሪኮቻችን ላይ የምንግባባ፤ ለጋራ ሀገራችን 
የምንተጋ፤ ለልጆቻችንም የበለጸገች ኢትዮጵያን ለማውረስ የጋራ እሳቤ የጨበጥን አዲስ ትውልድ መሆን 
ይገባናል።

በአባቶቻችንና እናቶቻችን ተጋድሎ ያገኘነው ኩራትና ነጻነታችን ሙሉ እንዲሆን  ሀገሪቱን  በልማት 
ማበልጸግና ኢትዮጵያን በሚመጥናት ደረጃ ላይ ማስቀመጥ ያስፈልጋል፡፡ ይህ ትውልድ ታላቁን የዓባይ ግድብ 
ሰርቶ እያገባደደ ነው፡፡ ይህን የሀገር ኩራት የሆነ ግድብ አጠናቆ ለሀገር ብሎም ለአፍሪካ ብርሃን ማጎናጸፍ የዚህ 
ትውልድ አንዱ አደራ ነው፡፡

በግብርና ልማት በተለይም በስንዴ የተገኘውን አኩሪ እንቅስቃሴ ዘላቂ ማድረግና ከኢትዮጵያም አልፎ 
አፍሪካን መመገብ ሌላው የዚህ ትውልድ አሻራ ሊሆን ይገባል፡፡ አረንጓዴ አሻራ በማኖር ረገድ ኢትዮጵያውን 
ባለፉት አምስት ዓመታት አዲስ ታሪክ በመጻፍ ላይ ይገኛሉ፡፡ ይህ አኩሪ እንቅስቃሴ የኢትዮጵያን ልማትና 
ዕድገት የማይወዱ አካላት ሊያጣጥሉት ቢሞክሩም ተግባሩ የሚደበቅ አይደለምና ኢትዮጵያ በተሳተፈችባቸው 
መድረኮች ሁሉ በውጤታማነቱ እየተወሳ ይገኛል፡፡ ስለዚህም ትውልዱ ይህንን አንጸባራቂ እንቅስቃሴ ከዳር 
ማድረስና ኢትዮጵያን ብሎም አፍሪካን አረንጓዴ ማልበስ ቀጣይ የቤት ሥራው ሊያደርግ ይገባል፡፡

በተለይም ወቅቱ የቴክኖሎጂ እንደመሆኑ መጠን ኢትዮጵያ ልክ እንደ ዓድዋና ካራማራ በዓለም መድረክ 
አሸናፊ ሆና እንድትወጣ ወጣቱ ትውልድ ዘመናዊ ቴክኖሎጂና ክህሎት በመታጠቅ የሀገሩን ልማት ወደፊት 
ሊያራምድ ይገባል፡፡  

 በአጠቃላይ ጀግኖች ኢትዮጵያውያን  ቀደም ሲል በዓድዋም ሆነ በካራማራና በሌሎችም የጦር አውድማዎች 
የሀገርን ዳር ድንበር አላስደፍርም በማለት ደማቸውን በማፍሰስ፤ አጥንታቸውን በመከስከስ ውድ ህይወታቸውን  
መስዋዕት ሲያደርጉ ኖረዋል፡፡ የአሁኑ ትውልድም  የሀገሩን ዳርድንበርና ሉአላዊነት ከመጠበቅ ጎን ለጎን በሰላም 
እና በልማቱም መስክ ሀገሪቱን ወደ ፊት ሊያራምዱ የሚያስችሉ ተግባራትን በመፈጸም መስዋዕት የከፈሉ ቀደምት 
አባቶችን ፈለግ ሊከተል ይገባል፡፡ ይህ ሲሆን ነው የአባቶች መስዋዕትነት ተገቢውን ዋጋ ሊያገኝ የሚችለው! 

ሕጻናትን ከጎዳና ሕይወት ለመታደግ

መሆኑ እሙን ነው፡፡ ነገር ግን በየሀገሩ የሚገኙ የጎዳና 
ተዳዳሪዎች ቁጥር እና አኗኗር የተለያየ ነው፡፡ ሰዎችን 
ወደ ጎዳና እንዲወጡ የሚያደርጉና በጥናት የተመላከቱ 
የተለያዩ ምክንያቶች አሉ፡፡

ከእነኝህ መካከል ተመጣጣኝ የመኖሪያ ቤት 
እጦት ቀዳሚው ነው፡፡ ቤተሰባዊ ጉዳዮችም ሌላ ገፊ 
ምክንያቶች ናቸው፡፡  የቤተሰብ መፍረስ፣ የቤት ውስጥ 
ፀብ እና የድጋፍ እጦት ሕፃናትን ወደ ጎዳና የሚያስወጣ 
አብይ ምክንያት ነው፡፡ ኢኮኖሚያዊ ችግሮችም 
ሰዎችን ወደ ጎዳና ከሚያስወጣ አስገዳጅ ምክንያቶች 
መካከል ነው፡፡ የአዕምሮ ጤና ችግር እና አደንዛዥ 
ንጥረ ነገሮችን አላግባብ በመጠቀምም ሰዎች ወደጎዳና 
እንዲወጡ ሊያደርግ ይችላል፡፡ 

በእኛ ሀገር ለሚስተዋለው የጎዳና ህይወት መፈጠር 
ምክንያቶች በርካታ ቢሆኑም ዲሞክራቲክ ዋህድነት 
በሀገራችን አለማደጉ ዋነኛው ምክንያት ይመስለኛል። 
ዲሞክራቲክ ዋህድነት ከፍተኛ አመራሩ እና ዝቅተኛ 
አመራሩ በሀገሪቱ ያለውን ችግር ከሪፖርት ባለፈ 
በጥናት ላይ በተመሰረተ ትንታኔ የጋራ ምክክር 
አድርገው አንዳቸው ያዳቸውን ክፍተት ሞልተው 
የሕዝባቸውን ኑሮ የሚያሻሽሉበት ነው፡፡

ይሁን እንጂ የበላይ አመራሩ እና የበታች አመራሩ 
ተናቦ እና ተደማምጦ ችግሮችን በጋራ የመፍታት ባህሉ 
ዝቅተኛ ነው፡፡ በመሆኑም በሀገራችን የሚስተዋለውን 
የጎዳና ተዳዳሪዎች ቁጥር ለመቀነስ እንደ ሀገር 
ዲሞክራቲክ ዋህድነት (Democratic Centralism) 
ሊፈጠር ይገባል፡፡ 

ምክንያቱም ሰዎች ወደ ጎዳና ሲወጡ በሀገራት 
ፖለቲካል ኢኮኖሚ ላይ ከፍተኛ ተጽዕኖ ከማሳደሩም 
ባሻገር፤ በሀገር ገጽታ ግንባታ ላይ አሉታዊ ጥላ 
ያጠላል። በርካቶች በጎዳና ላይ ሲኖሩ ጉዳቱ ጎዳና 
ላይ ከወጡት ሰዎች ባሻገር ለሀገር እና ማህበረሰብም 
ነው፡፡  የጎዳና ላይ ኑሮ የሕዝብ ሀብትን ይጎዳል፣ 
የጤና አጠባበቅ ወጪዎችን ይጨምራል፣ ለአጠቃላይ 
የህይወት ጥራት ማሽቆልቆል አስተዋፅኦ ያደርጋል።

በአንጻሩ በጎዳና ላይ የሚኖሩ ዜጎች ሲደገፉ 
የሚጠቀሙት ጎዳናውን መኖሪያቸው ያደረጉ ዜጎች 
ብቻ ሳይሆኑ መንግሥት እና ሕዝብ ጭምር ነው። 
እናም መንሥት የተረጋጋ ሀገርን ለመምራት  ካሰበ 
ጎዳና ላይ የሚኖሩ ዜጎችን ቁጥር ሊቀንስ ይገባል፡፡ 
ምክንያቱም በርካታ ሀገርን ወደለየለት የትርምስ ቀጣና 
ለመውሰድ የሚፈልጉ ኃይላት በቀላሉ ጎዳና ላይ ያሉ 
ሕፃናትን እና ወጣቶችን ይጠቀማሉ፡፡ ለዚህም ዋነኛ 
ምክንያቱ ለሕፃናቱ ኃላፊነት ወስዶ ክፉውን ከደጉ 
እንዲለዩ የሚያደርግ ቤተሰብ አለመኖሩ ነው፡፡

የአዲስ አበባ ከተማ አስተዳደር በተለያዩ ጊዜያት 
ኑሯቸውን በጎዳና ያደረጉ ሰዎችን ከጎዳና በማንሳት  
ወደ ማገገሚያ ማዕከል እንዲገቡ ሲያደርግ ቆይቷል። 
አስገብቷቸው ከነበሩ ዜጎች ውስጥ 513 አጋዥ 
የሌላቸውን ዜጎች  በተለያዩ ሙያዎች ሰልጥነው 
ወደ ሥራ እንዲገቡ አድርጓል፡፡ እንደዚህ አይነቶቹ 
በጎ ጅምሮች ያሉ ቢሆንም ችግሩ በሀገራችን ካለው 
አሳሳቢት አኳያ በቂ ስላልሆነ በስፋት ሊሰራበት 
ይገባል፡፡ 

የሕፃናት ጉዳይ የሴቶች ፣ ሕፃናት እና ማህበራዊ 
ጉዳይ ቢሮ ሥራ ብቻ ሳይሆን እንደ ቤተሰብ፣ 
ማህበረሰብ እንዲሁም እንደ ሀገር ሁሉም ሊሠራበት 
የሚገባው ነው፡፡ የጎዳና ልጆችን ህይወት መቀየርም 
ለመንግሥት ብቻ የሚተው ሳይሆን፤ ማህበረሰቡ 
እና ባለሀብት ግለሰቦችን የወል ተግባር የሚሻ ነው፡፡ 
በመሆኑም ሕፃናትን ከጎዳና መታደግ የዛሬም፣ የሁሉም 
የቤት ሥራና ኃላፊነት ሊሆን ይገባል፡፡

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ለሉዓላዊነት የተከፈለልንን ዋጋ በልማት 

ልንመልሰው ይገባል!

ኢትዮጵያ ሁለት ነጥብ 6 
ሚሊዮን ያህል ሰው ጎዳና ላይ 

በማኖር ከአፍሪካ ሀገራት 
በስድስተኛነት ደረጃ ላይ 

ተቀምጣለች

ተጠየቅ

ወደ ገጽ 7 ዞሯል

«ከሕገወጥ ምግብ እና መድኃኒት ቁጥጥር ጋር በተያያዘ በሦስት 
ዓመት ውስጥ በበርካታ ሰዎች ላይ ርምጃዎችን ወስደናል»

 - አቶ አዳነ ቆጭቶ
ሞገስ ተስፋና ሙሉቀን ታደገ

በአረንጓዴ ደኖች የተሸፈነው የደቡብ ምዕራብ ኢትዮጵያ ሕዝቦች ክልል፤ ከ2010ሩ ሀገራዊ 
ለውጥ ማግስት፣ የሕዝቦች ጥያቄዎች ተደምጠው ምላሽ ማግኘት መጀመራቸውን ተከትሎ 11ኛ 
ክልል ሆኖ የተመሠረተ ነው፡፡ የክልሉ በደን መሸፈን ተፈጥሯዊ «ኦርጋኒክ» የሆኑ ማር ፣ ቅቤና 
ሌሎች ምግብ ነክ ምርቶችን ለማምረት ምቹ ያደርገዋል፡፡

ይሁን እንጂ የወገኖቻቸውን ጤና እና ሕይወት ግድ የማይሰጣቸው፤ በአቋራጭም ለመክበር 
የፈለጉ ሕገወጦች ይሄንን ተፈጥሯዊ ምግብ ከባዕድ ነገር ጋር በመቀላቀል ለገበያ ሲያቀርቡ 
ይስተዋላል፡፡ ተግባሩም ከጊዜ ወደ ጊዜ እየተበራከተ ከመሄዱ ጋር ተያይዞም፤ ጉዳዩ በሕዝብ 
ጤና ላይ አሉታዊ ተፅዕኖ እየፈጠረ ይገኛል፡፡ ከዚህ በተጨማሪ ሕገ ወጥ የመድኃኒት ዝውውር 
በክልሉ ይስተዋላል፡፡

የዛሬው የተጠየቅ ዓምዳችንም በደቡብ ምዕራብ ኢትዮጵያ ሕዝቦች ክልል የሚስተዋሉ 
እነዚህን እና መሰል ከምግብና መድኃኒት ጋር ተያይዞ የሚስተዋሉ ችግሮች ምንነትና ሁኔታ፤ 
ችግሩን ተገንዝቦ ለማረም ብሎም ደኅንነቱ የተጠበቀ ምግብና መድኃኒት ለህብረተሰቡ ተደራሽ 
እንዲሆን ከማድረግ አኳያ ምን እየተሰራ እንደሆነ በክልሉ ጤና ቢሮ የጤናና ጤና ነክ ጥራት 
ቁጥጥር ባለሥልጣን የምግብ መድኃኒት ተቆጣጣሪ ኃላፊና ባለሙያ አቶ አዳነ ቆጭቶ ጋር 
ያደረግነውን ቃለ ምልልስ አቅርበናል፡፡ መልካም ንባብ፡፡

አዲስ ዘመን፡- በክልሉ ባለፉት ወራት 
በምግብና መድኃኒት ቁጥጥር ሥራዎች ላይ  
ምን ተሰራ?

አቶ አዳነ፡- በክልሉ  ሕገ ወጥ መድኃኒትና 
ምግብ ቁጥጥር ሥራው ሲታይ  ምግብን ከባዕድ 
ጋር መቀላቀል  “አዳልትሬሽን” ይታያል፡፡ ይህም 
በርበሬን ከቀይ አፈር ጋር፤ ጤፍን ከእብቅ፤ ቅቤን 
ከባዕድ ነገር እና ማርን ከሞላሰስ ጋር  ቀይጦ 
ለገበያ ማቅረብ በክልሉ አልፎ አልፎ ይስተዋላል። 
ነገር ግን የክልሉ መንግሥት ለሥራው በሰጠው 
ትኩረት ከፍተኛ ቁጥጥር እየተካሄደ ነው። በዚህም 
ከኢትዮጵያ ምግብ መድኃኒት ባለሥልጣን፤ ከክልሉ 
ንግድና ኢንዱስትሪ ቢሮ እና  ከሚመለከታቸው 
ባለድርሻ አካላት ጋር በመቀናጀት  ባለፉት ጊዚያት 
በምግብና መድኃኒት ከአራት ዙር በላይ ቁጥጥር 
ተደርጓል፡፡

ክትትልና ቁጥጥሩም በአብዛኛው በምግብ ላይ 
የተደረገ ሲሆን፤ ይህም  ከደረጃ በታች የሆኑ፣ ገላጭ 
ጽሑፍ የሌላቸው፣ ሀገር ውስጥ የተመረቱ ሆነው 
የሕግ ማዕቀፍ ያልተቀመጠላቸው እና የደረጃዎች 
ኢንስቲትዩት ያላጸደቀላቸው እንደ ዘይት፤ የሕፃናት 
ምግብ፣ የሕፃናት ወተት፣ የታሸጉ ለስላሳና መሰል 
ምግብ ነክ ቁሳቁሶችን ተገኝተዋል፡፡ በዚህም ወደ 
ሁለት ነጥብ ሶስት ሚሊዮን ብር ግምት የሚያወጡ 
ምግቦችን በመሰብሰብ እንዲወገዱ ተደርጓል፡፡ 

በምግብ መከለስ ላይ በአብዛኛው ቅቤን 
ከባዕድ ነገር ጋር መቀላቀል ይስተዋላል።  በርበሬ 
ለማስፈጨት በሚቀርብበት ጊዜ በወፍጮ ቤቶችና 
በእህል መጋዝን ቤቶች ላይ በተደረገ ድንገተኛ 
ፍተሻ 522 ሺህ 343 ብር ግምት የሚያወጣ ምርት 
በቁጥጥር ስር  ማዋል ተችሏል።  በዞኖች የተገኙ 
ግኝቶችን ከባለድርሻ አካላት ጋር በመተባበር 
እንዲወገዱ የማድረግ ሥራ ተከናውኗዋል፡፡ 

አዲስ ዘመን፡- በሕገ ወጥ መድኃኒት ላይ 
ያለው የቁጥጥር ሥራ እንዴት ይገለጻል?

አቶ አዳነ፡-  በመድኃኒት ላይ ያለው ቁጥጥር 
ሲታይ ሰፊ ሥራን የሚጠይቅ ነው። እንደ ሀገር የወባ 
በሽታ መድኃኒት የለውም እየተባለ የሚነገርበት 
ደረጃ ላይ እየደረስን ነው፡፡  ይህም መድኃኒቶች፤ 
ደረጃቸውን፣ ጥራታቸውንና የአገልግሎት 
ጊዚያቸውን ሳይጠብቁ በሕገ ወጦች ስለሚዘዋወሩ 
ነው ችግሮች እንዲከሰቱ እየደረጉ ያለው፡፡ በዚህም 
ሕገወጥ ተግባር ምክንያት በመድኃኒቶች  ላይ ያለው 
የፈዋሽነት ጥርጣሬ ደግሞ፣ እንደገና መድኃኒቶቹ 
በሕገ ወጥ መንገድ እንዲዘዋወሩ ያደረገ ነው፡፡

ይሄን የመድኃኒት ሕገወጥ ዝውውር 
ከመከላከልና መቆጣጠር አኳያም በርካታ ሥራዎች 
እየተከናወኑ ሲሆን፤ ለአብነትም፣ ባለፉት ስድስት 
ወራት በኢትዮጵያ በምግብና መድኃኒት ቁጥጥር 
ባለሥልጣን ያልተመዘገቡ፤ ከውጭ ሀገር በሕገ 

ወጥ መንገድ የገቡ ሁለት ነጥብ ዘጠኝ ሚሊዮን 
ብር የሚገመት የወባ መድኃኒት የተለያዩ ባለድርሻ 
አካላት ባደረጉት ክትትል እና  ቁጥጥር ለሕዝቡ 
ሳይሰራጭ በፊት መያዝ ተችሏል፡፡ 

ይሄ ውጤታማ ሥራም በኢትዮጵያ ምግብና 
መድኃኒት ቁጥጥር ባለሥልጣን የጅማ ቅርንጫፍ 
ጽሕፈት ቤት፤ የክልሉ ተቆጣጣሪ ባለሥልጣን፣ 
ዞኖችና ወረዳዎች በጥምረት በመሥራት የተገኘ 
ሲሆን፤ ቁጥጥር ከተደረገና ከተያዘ በኋላ መድኃኒቱ 
እንዲወረስና እንዲወገድ ተደርጓል። በተጨማሪም 
የሕግ ወጥ ነጋዴዎቹ ምርቱን የሚያገኙበት ምንጩ 
ከየት እንደሆነ ተጣርቶ በሕግ  አግባብ የታየ 
ሲሆን፤ በአብዛኛው ከውጭ የሚገባው ከኬንያ ጋር 
በሚዋሰነው ምዕራብ ኦሞ ዞን መሆኑ ተረጋግጧል።

በተመሳሳይ መልኩ፣ ሀገር ውስጥ ያልተመረተ 
‹‹ክሎሮኪን›› የተባለ በባለሥልጣኑ ያልተመዘገበ 
መድኃኒት አብዛኛው በጋምቤላ በኩል በማስገባት 
በሸካ ዞን ቴፒ ከተማ ተገኝቷል፡፡ መድኃኒቱ 
በጉራፈርዳ አድርጎ በሚዛን ከተማ የሚገባ ሲሆን፤ 
በተደረገ ቁጥጥር በ19 የመድኃኒት ችርቻሮ 
መደብሮች ምርቱን ይዘው ተገኝተዋል፡፡ በእነዚህም 
ላይ ርምጃ ተወስዷል፡፡ 

አዲስ ዘመን፡- ትንባሆ  አንዱ የሕዝብ 
ጤና ጠንቅ እየሆነ መጥቷል፡፡ በዚህ ላይ 
ያለው የቁጥጥር ሥራ እንዴት ይገልጹታል?

አቶ አዳነ፡- ከትንባሆ ቁጥጥር ጋር 
በተያየዘ  ኢትዮጵያ ከዓለም የጤና ድርጅት 
ጋር የተፈራረመችው ስምምነት አለ፡፡ ይሄንኑ 
ስታንዳርድ አድርጋ እየሰራች ሲሆን፤ በክልሉም 
ስድስት የሚሆኑ  ከተሞች ላይ ከፍተኛ ሥራዎች 
እየሰተራ ነው፡፡   ለእነዚህ ከተሞች የአምስት ዓመት 
ስትራቴጂክ እቅድ ከምግብ መድኃኒት ቁጥጥር 
ባሥልጣን ጋር  ተዘጋጅቶ ወደ ሥራ ተገብቷል።

በዚህም ከአምስት ዓመቱ ስትራቴጂክ 
ፕላን የሚቀዳ የአንድ ዓመት እቅድ በማቀድ  
እየተሠራ ሲሆን፤ ከተሞችን ከትንባሆ ጭስ 
ጽዱ ለማድረግ በከፍተኛ ደረጃ እየተሠራ  ነው። 
በዚህም የክልሉ ዋና ከተማ ቦንጋን ከትንባሆ 
ጭስ ለማጽዳት የግንዛቤ ፈጠራ ሥራ ተሰርቷል፡፡ 
ይህም ሲሆን የፍትህ አካላትና የሕግ ባለሙያዎች 
የፖለቲካ አመራሮችና ሌሎች አካላት በተገኙበት 
ማህበረሰቡን የማስተማር ሥራ ተሰርቷል። አሁንም 
የግንዛቤ ማስጨበጥ ሥራው በስፋት እየተከናወነ 
ነው፡፡ 

ከዚህ በተጨማሪ የጤና ማስጠንቀቂያ ጽሑፍ 
የሌላቸው ሲጋራዎች ተሰብሰበው እንዲወገዱ 
የማድረግ ሥራ ተከናውኗል፡፡  ምርቶቹ 
ከተሰበሰቡ በኋላ ከመወገዳቸው  በፊት መረጃውን 
ለማህበረሰቡ ለማስገንዘብ የተለያዩ የመገናኛ 
ብዙሃን አማራጮችን በመጠቀም  እንዲሰራጭ 

የማድረግ ሥራ ተሰርቷል። ትንባሆ በጤና ላይ 
የሚያስከትለውን የማህበራዊ፤ ኢኮኖሚያዊና 
ፖለቲካዊ ተጽዕኖ ለማህበረሰቡ በማስገንዘብ 
የመገናኛ ብዙሃን ዘገባ በመሥራት ማህበረሰቡን 
የማንቃት ሥራ እንዲሰሩ ተደርጓል።

አዲስ ዘመን፡-  ምግብን ከባዕድጋር 
ቀላቅለው የሚሸጡ ሕገ ወጥ  ነጋዴዎችን 
በሕግ እንዲጠየቁ ተደርገዋል?

አቶ አዳነ፡- ከምግብ ‹‹አዳልትሬሽ›› ጋር ተያይዞ 
የሚነሱ ሕገ ወጥ ነጋዴዎችን ለሕግ የማቅረብ ሥራ 
ተሰርቷል፡፡ በተለይም በምግብ መከለስ በቅቤ ላይ 
ሶስት መዝገቦች ናቸው ውሳኔ ያልተሰጠባቸው፤ 
በክልሉ ጨው ዳግም የማሸግ ፈቃድ ሳይወስድ 
ያመረተ አንድ ግለሰብ ምርቱ እንዲወገድና ቤቱም 
እንዲታሸግ በማድረግ በሕግ እንዲጠየቅ ተደርጓል። 
ይህ ሥራ  የሚሰራው ምርቱ በላብራቶሪ ተመርምሮ 
ከደረጃ በታች መሆኑ ሲረጋገጥ ነው፡፡ 

አዲስ ዘመን፡- ምን ያህል ሕገወጥ 
የመድኃኒት እና ምግብ አዘዋዋሪዎች ላይ 
ርምጃ ወሰዳችሁ?  

አቶ አዳነ፡- ከሕገወጥ ምግብ እና መድኃኒት 
ቁጥጥር ጋር በተያያዘ በተለይም በዚህ ሶስት 
ዓመት ውስጥ በበርካታ ሰዎች ላይ ርምጃዎችን 
ወስደናል።  በሕግ አግባብ የተቀጡ ሰዎችን ስናይ 
በ2014 ዓ.ም በምግብ ጋር በተያያዘ 16 ጉዳዮች ይዞ 
በ16ቱም ላይ እልባት እንዲያገኙ ተደርጓል፡፡ በዚሁ 
ዓመት ከመድኃኒት ጋር በተያያዘ 11 ጉዳዮች ነበሩ፡፡ 
ርምጃም ተወስዶባቸዋል፡፡

ተጠየቅ
ከገጽ 6 የዞረ

«ከሕገወጥ ምግብ እና መድኃኒት...

ይህን ርምጃ በምንወስድበት ጊዜ በተለይም 
በክልሉ በሚገኝ አንድ ዞን ላይ ከፍተኛ ሕገ 
ወጥ ሥራ ይሰራ ነበር። ይህን ተከትሎ በዞኑ 
እስከ ጎጥ ድረስ ክትትል በማድረግ ሕገ ወጦችን 
ለሕግ ማቅረብ ተችሏል፡፡ በሕገ ወጦች ላይ ክስ 
በመመስረት  በእስራት እና በገንዘብ እንዲቀጡ 
ማድረግ ተችሏል፡፡ 

በተመሳሳይ ሕገ ወጥ መድኃኒት ዝውውር 
ጋር በተያያዘ ዳውሮ ዞን  በአራት ሰዎች ላይ ክስ 
መስርቶ የአምስት ዓመት እስራት እንዲፈረድባቸው 
አድርጓል።  በ2015 ዓ.ም በደቡብ ሼኮ ዞን ቤንች 
ወረዳ ላይ እንዲሁ በእስራት የተቀጡ አሉ። በዚህ 
ዓመትም በቤንች ላይ እንዲሁ በሕገወጥ የመድኃኒት 
ዝውውር በአምስት ዓመት እስራት  የተቀጡ ሰዎች 
አሉ፡፡ በቅርቡ ክስ የተመሰረተባቸው እና እልባት 
ያላገኙ በክትትል ውስጥ ያሉ መዝገቦችም አሉ። 
በሕግ ማስፈጸሙ ላይ የክልሉ መንግሥት ጠንክሮ 
እየሰራ ነው ፡፡ በአጥፊዎች ላይ አስተማሪ ርምጃ 
እንዲወሰን እየተደረገ ነው፡፡ 

አዲስ ዘመን፡- ክልሉ በቅርብ ጊዜ 
የተመሠረተ እንደመሆኑ መጠን የክትትልና 
የቁጥጥር ሥራውን ለመስራት ቁጥጥር 
ማድረግ የሚያስችለው አደረጃጀት ፈጥሯል 
ብለው ያስባሉ?

አቶ አዳነ፡- የሰው ኃይል አደረጃጀት 
በተመለከተ በቀጥታ የጤና ሚኒስቴር አደረጃጀትን 
በመጠቀም እየተሠራ ነው፡፡ አደረጃጀቱም 
የምግብና መድኃኒት ቁጥጥር ባለሥልጣን ራሱን 
አስችሎ በፌዴራል ደረጃ አለ። በተጨማሪም  
በጤና ሚኒስቴርም  የጤናና ጤና ነክ ግብዓት 
ቁጥጥር ተብሎ ራሱን  ችሎ በዴስክ የሚመራ 
መዋቅር አለ።

 በክልሉም እነኚህን አደረጃጀቶች በቀጥታ 
በመጠቀም በሁለት ዳይሬክቶሬቶች  እንዲመራ 
ተደርጓል።

አዲስ ዘመን፡-  ባላችሁ አደረጃጀትና የሰው 
ኃይል ውጤታማ የቁጥጥር ሥራ መሥራት 
ያስችላል ብለው ያስባሉ?  

አቶ አዳነ፡-  ውጤታማ ላይሆን ይችላል። 
ነገር ግን የክልሉ አመራር ቀና አስተሳሰብና 
ለሥራው ተነሳሽነት ስላለው ክልሉ የበጀት እጥረት 
ቢኖርበትም የቁጥጥር ሥራውን ለመስራት ብዙም 
ጫና አልፈጠረበትም። የክልሉ ተቆጣጣሪ፣ 
ዞን ላይ ያለውን የቁጥጥር እና ፈቃድ  መስጠት 
ሥራዎች በትብብር  እንዲሰሩ አድርጓል፡፡

በተጨማሪም በክልሉ የኢትዮጵያ ምግብና 
መድኃኒት ባለሥልጣን ቅርንጫፍ ሠራተኞች 
የምግብና መድኃኒት ቁጥጥር ባለሙያዎች ስላሉ 
የክልሉና የፌዴራል የቁጥጥር ባለሥልጣን በጋራ 
በመሆን ውጤታማ  ሥራ እንዲሰራ ቅንጅት 
ተፈጥሯል፡፡ ሆኖም በክልሉ ያለው የበጀት እጥረት 
በባለሥልጣን መሥሪያ ቤቱ ለሚስተዋለው የሰው 
ኃይል እጥረት አብይ ምክንያት ነው፡፡ 

በክልሉ ከዚህ በፊት ሁለት ባለሙያዎች ብቻ 
የነበሩ ሲሆን፤ አሁን ላይ ከሁለት ወደ ሶስት ከፍ 
ብሏል፡፡ ይሁን እንጂ እስካሁን በቂ የሰው ኃይል 
የለም ተብሎ የተስተጓጎለ ሥራ የለም፡፡ ስለዚህ 
ማን ከማን ጋር ተቀናጅቶ እንደሚሰራ በመግባባት 
ላይ የተመሠረተ ሥራ ስለሚሠራ ውጤታማ እየሆነ 
ነው፡፡

አዲስ ዘመን፡-  በቂ ባለሙያ በሌለ 
ቁጥር ከሥራው ጫና አንጻር ለብልሹ 
አሠራር የሚዳረጉበት አግባብ አይፈጠረም? 
እስካሁንስ ምን ያህል ቁጥጥር ይደረግ 
ባቸዋል?

አቶ አዳነ፡- ባለሙያዎች ለሙስናና ብልሹ 
አሠራሮች እንዳይጋለጡ የኢንተለጀንስ ሥራዎችን 
በተለያየ መልኩ ከፍተኛ አመራሮች ሳይቀር እየሠሩ 
ይገኛሉ፡፡ ምክንያቱም ተቆጣጣሪዎች ባነሱ ቁጥር 
ለኪራይ ሰብሳቢነት የሚጋለጡበት ሁኔታ ስላለ 
ከላይ እስከ ወረዳ ያለው አመራር በቅንጅትና 

በመደጋገፍ እየሠራ ነው፡፡ በዚህም የቁጥጥር 
ባለሥልጣኑ ሥራውን በተሻለ ደረጃ እንዲያከናውን 
አስችሎታል። ነገር ግን በተቋሙ ሊኖር የሚችለው 
የሰው ኃይል ቁጥር በባለሙያ ብቻ 17 ነው፡፡ ይህ 
በቀጣይ የሚሟላ ይሆናል፡፡

በዚህ ረገድ ተቋሙ በክልሉ ከተቋቋመ ሶስተኛ 
ዓመቱን ይዟል፡፡ የራሱ የሆነ አዋጅ፤ ደንብና 
መመሪያም አለው፡፡  በክልሉ ምክር ቤት የጸደቀ 
ደንብ  አዋጅ 4/2014 ላይ በመመስረት የራሱ 
የሆነ አደረጃጀትና አሠራር ፈጥሮ እየሠራ ነው፡፡  
በደንቦች ከተቀመጠው መካከል  የቁጥጥር ሥነ-
ምግባር መመሪያ አንዱ ነው፡፡ 

በመሆኑም ተቆጣጣሪ በጥቅማ ጥቅም ከትንሹ 
ሻይ እስከ ትልቁ ገንዘብ ድረስ  ሊታለል ይችላል፡፡ 
ሆኖም በሥነ ምግባር ደንቡና መመሪያው መሠረት 
ደንቡን ተላልፎ ቢገኝ ሊከተል የሚችለው ቅጣት 
በግልጽ ተቀምጧል።

ለምሳሌ፣ በአንዳንድ ዞኖች ላይ የምርት ፈቃድ 
አሰጣጥ ስህተቶች ነበሩ፡፡ ለስህተቶቹ የእርምት 
ርምጃ ተወስዶባቸዋል፡፡ ፈቃድ ሲሰጥ ተቋሙን 
ማየት፤ ምርት አቅራቢው ያለው የሙያ ፈቃድ 
እና ሌሎች መሠረታዊ የሆኑ መስፈርቶች ሊሟሉ 
ይገባል፡፡

ከዚህ አኳያ በቤንች ሸኮ ዞን ሥራቸውን 
በአግባቡ ባልተወጡ ሁለት ባለሙያዎች ከሥራ 
ታግደው ተጠያቂነት እንዲኖር እየተደረገ 
ነው።  እነዚህ የዲሲፕሊን ግድፈት የተገኘባቸው 
ሠራተኞች አሁን ላይ የዲስፕሊን ጉዳያቸው እየታየ 
ነው፡፡ የዲስፕሊን ውሳኔው ሲያልቅ ወደ ሥራ 
የሚመለሱበት ወይም ወደ ሌላ መደብ የሚሄዱበት 
አለበለዚያም  ቀጥታ ከሥራ የሚሰናበቱበት 
ሁኔታዎች ይኖራል፡፡ 

ይሁን እንጂ  እያንዳንዱን ባለሙያ ከላይ 
እስከታች እንዲታሰር እና እንዲቀጣ ለማድረግ 
በተለይ ደግሞ ታች ላይ ስትሄድ በአብዛኛው 
በመረጃ እና በማስረጃ አይደገፍም፡፡ መረጃ እና 
ማስረጃ ባልተደራጀበት አግባብ ሰዎችን በሥነ 
ምግባር ጥሰት ተጠያቂ ማድረግ መመሪያው 
አይፈቅድም፡፡ የክልሉ መንግሥት ከሥነ ምግባር 
ጋር ተያይዞ የሚፈጠሩ ችግሮችን ለመቅረፍ  
የተለያዩ  ሥራዎችን እያከናወነ ይገኛል፡፡ በዚህም 
አበረታች ለውጥ ተገኝቷል።

አዲስ ዘመን ፡- አጠቃላይ በክልሉ 
የምግብና መድኃኒት ቁጥጥር እና ፈቃድ 
አሰጣጥ ሥርዓቱ ላይ ያጋጠሙ፤ በሥራችሁ 
ላይም ጫና የፈጠሩ ችግሮች ምንድን ናቸው?

አቶ አዳነ፡- በክልላችን በሕገ ወጥ ምግብ 
እና መድኃኒት አዘዋዋሪዎች ላይ በሚደረገው 
ቁጥጥር እና ፈቃድ አሰጣጥ ላይ የተለያዩ ችግሮች 
ቢስተዋሉም፤ የፍትህ አካላት የሚፈጥሩት ችግር 
ግን ከፍተኛ ነው፡፡ ይህ ሲባል የፍትህ አካላት ሕገ 
ወጦችን ያግዛሉ ወይም ለሕገ ወጦች ሽፋን ይሰጣሉ 
ለማለት አይደለም፡፡ አንድ ግለሰብ በሕገ ወጥ 
መንገድ መድኃኒት እና ምግብ ሲያዘዋውር ተይዞ 
ፍርድ ቤት በሚቀርብበት ጊዜ ለተፈጠረው ችግር 
ፍርድ ቤቱ ፈጣን ውሳኔ ሲበይን አይታይም፡፡ 

ጥራት የጎደላቸው ምግብ እና መድኃኒቶች 
በሰዎች ጤና እና ሕይወት ላይ የሚፈጥሩት ችግር 
እየታወቀ የፍትህ አካላት አፋጣኝ ውሳኔ የማይወስኑ 
ከሆነ በሰዎች ጤና እና ሕይወት ላይ አደገኛ ችግር 
መፍጠራቸው የማይቀር ነው፡፡ ከዚህ አንጻር 
የፍትህ አካላት ፍትህን በማጓተት የሚፈጥሩት 
ችግር እንደ ክልል አደገኛ ሆኖ እናገኘዋለን፡፡ ይህን 
ለማስተካከል ለፍትህ አካላት የግንዛቤ ማስጨበጫ 
ሥልጠናዎች እየሰጠን እንገኛለን፡፡ 

የፍትህ አካላት ለችግሩ ቶሎ እልባት 
አለመስጠታቸው የህብረተሰቡን ጤና እና ሕይወት 
ከማወኩም ባለፈ ፤ የባለሥልጣን መሥሪያ ቤቱን 
ሠራተኞች የሥራ ሞራላቸው  ላይ አሉታዊ ጥላ 
እንዲያጠላ እና ቁርጠኝነታቸው እንዲቀንስ 
የሚያደርግ ሆኖ አግኝተነዋል፡፡ 

አዲስ ዘመን፡- ከፍርድ አሰጣጥ ሂደቱ 
መዘግየት ጋር በተያያዘ ሕገ ወጥ ተብለው 

የተያዙ ምርቶች ውሳኔ እስከሚሰጥባቸው 
ድረስ ለህብረተሰቡ የሚሸጡበት አግባብ አለ? 

አቶ አዳነ፡-  አንድን ሕገ ወጥ ምርት 
የሚያመርት እና የሚያከፋፍል ሰው ባገኘህ  ጊዜ 
በጸጥታ አካላት በቁጥጥር ስር እንዲሆን ይደረጋል። 
ቀጥሎም  ሂደቱን ጠብቆ  ክስ ይመሰረትበታል፡፡   
ክሱን መስርተህ ምስክር ከቀረበ  በኋላ ለፍርድ 
ቤት ዋቢ እንዲሆን የሙያ ትንተና ይያይዛል። 
ከዚህ በተጨማሪ የምግብ እና መድኃኒቱን 
የጥራት ጉድለት በላብራቶሪ ተመርምሮ እንዲመጣ 
ይደረጋል። ነገር ግን በዚያ ላይ ውሳኔ ከመስጠት 
አንጻር ፍርድ ቤቶች ሲዘገዩ ይስተዋላል፡፡

ፍርድ ቤት ዘገየ ማለት ግን ጥራት የሌለው 
ምርት ይሰራጫል ማለት አይደለም። ምክንያቱም 
እንደ ክልል አንድ የሚሠራበት   አሠራር  አለ፡፡ 
ይህም ስለምርቱ የተጣራ መረጃ ከተገኘ የተለያዩ 
ባለድርሻ አካላት የሚሳተፉበት ጉባኤ ተካሄዶ 
በቃለ ጉባኤ ምርቱ እንዲወገድ ይደረጋል።  
ስለሆነም የተጣራ ማስረጃ ባገኘን ጊዜ ፍርድ 
ቤቶችን ሳንጠብቅ በቃለ ጉባኤ ጥራታቸው ከደረጃ 
በታች የሆኑ ምርቶችን እናስወግዳለን፡፡ 

ይህ ሲደረግ በአዋጅ ቁጥር 11/12 ላይ 
የተቀመጠውን ድንጋጌ መሠረት ተደርጎ እንጂ 
እንዲሁ የሚወሰድ ርምጃ አይደለም፡፡ በአዋጁ 
መሠረት ጉዳዩ የሚመለከታቸው ባለድርሻ አካላት 
በተገኙበት እንዲወገድ ይደረጋል፡፡ 

አዲስ ዘመን፡- አሁን የጸደቀው ደንብ 
ከመጽደቁ በፊት ባለሥልጣን መሥሪያ ቤቱ 
ምን ምን ችግሮች ያጋጥሙት ነበር? አሁንስ 
ደንቡ ምን ምን ችግሮችን ይቀርፋል?  

አቶ አዳነ፡- ይህ ደንብ ከመጽደቁ በፊት 
ቀጥታ የምንጠቀመው የፌዴራሉን አዋጅ 11/12 
ነው፡፡ በዚህ አዋጅ ግን የመድኃኒት መጋዝኖች  
እና ከመድኃኒት  ቤቶች ጋር በተያያዘ ዝርዝር 
መመሪያ የለም፡፡ ከዚህ በፊት 2006 ዓ.ም ላይ 
የወጣ የፌዴራል የምግብ እና መድኃኒት ችርቻሮ 
ሕግ ነበር፡፡ እዚያ ላይም የሙያ ደረጃን በተመለከተ 
ወጥነት አልነበረውም፡፡

ስለሆነም አሁን ላይ በሀገር  አቀፍ ደረጃ ሌላ 
ደንብ እንዲወጣ ተደርጓል፡፡ ክልሉም ከዚህ ደንብ 
ጋር የተገናኘ  የራሱን ደንብ አውጥቷል።  ይህን 
ደንብ እንደ ሕግ ለማካተት የሙያ ማህበራት 
በተገኙበት ውይይት ተደርጓል፡፡ በዚህም ከዚህ 
በፊት ይስተዋሉ የነበሩ የተለያዩ ችግሮችን መቅረፍ 
ያስችላል የሚል እምነት ተጥሎበታል፡፡ 

አዲስ ዘመን፡- ከምግብ ጋር ባዕድ ነገር 
ቢጨመር በቀላሉ የምትለዩበት አሰራር በክልል 
ደረጃ አለ? 

አቶ አዳነ፡- የምግቦች ተፈጥሮ የተለያየ  
በመሆኑ በቀላሉ ባዕድ ነገር የተጨመረባቸውን 
ምግቦች መለየት ይከብዳል፡፡ ይህ ሲባል በቀላሉ 
የሚለዩ የለም ለማለት አይደለም። በቀላሉ የሚለዩ 
እንዳሉ ሁሉ በቀላሉ የማይለዩ እና የላብራቶሪ 
እገዛ የሚፈልጉ አሉ። ለምሳሌ ከበርበሬ ጋር ባዕድ 
ነገር ቢቀላቀል በቀላሉ መለየት ይቻላል፡፡ ነገር ግን 
ቅቤ ፣ ማርን ላይ  ባዕድ ነገሮች ቢጨመሩ በቀላሉ 
መለየት ያስቸግራል፡፡ ስለሆነም እነዚህ ዓይነት 
ምግቦችን ጥራት ለማወቅ የግዴታ ላብራቶሪን 
እንጠቀማለን፡፡ 

ለዚህም የሚያጠራጥር ምግብ ሲኖር እና 
ጥቆማ ሲደርሰን  የተባለውን ምግብ በሌሎች ሰዎች 
አስገዝተን ወደ ላብራቶሪ እንልካለን።   ጉድለት 
ከተገኘበት በምርቱ ላይ  ቅኝት  ሥራዎች እንዲሰሩ 
ይደረጋል። ቅኝት የሚሰራው  ያችን ቦታ ለማጠር 
ነው፡፡  ምርቱ ችግር ካለበት ምርቱን የሚያከፋፍሉት 
ሰዎች እና ምርቱ  በፖሊስ እንዲያዙ ይደረጋል፡
፡ ቀጥሎም ጉዳዩ  ለመርማሪ ፖሊስ ይሰጣል። 
ከዚያም ምርቱ  እንደገና ወደ ላብራቶሪ ይላክና 
የውጤቱ እውነታነት ይረጋገጣል። በዚህ መልኩ 
ሕገ ወጦች እንዲያዙ ይደረጋል፡፡ 
  አዲስ ዘመን፡- ለነበረን ቆይታ እናመሰግናለን 
አቶ አዳነ፡- እኔም አመሰግናለሁ፡፡ 

ባለፉት ስድስት ወራት 
በኢትዮጵያ በምግብና 

መድኃኒት ቁጥጥር 
ባለሥልጣን ያልተመዘገቡ፤ 

ከውጭ ሀገር በሕገ ወጥ 
መንገድ የገቡ ሁለት 

ነጥብ ዘጠኝ ሚሊዮን ብር 
የሚገመት የወባ መድኃኒት 
የተለያዩ ባለድርሻ አካላት 

ባደረጉት ክትትል እና  
ቁጥጥር ለሕዝቡ ሳይሰራጭ 

በፊት መያዝ ተችሏል

ንግድና ግብይት 
ፍሬሕይወት አወቀ

ኢትዮጵያ ቡና አምራች ሀገር እንደመሆኗ ለውጭ 
ምንዛሬ ግኝቷ ቡና ትልቅ ድርሻ አለው፡፡ ከዚህም 
ባለፈ ቡና በሚሊዮን ለሚቆጠሩ ኢትዮጵያውያን 
አርሶ አደሮች የመኖር ዋስትና ነው፡፡ ይህ በሀገሪቱ 
የገቢ ምንጭና በአርሶ አደሩ ሕይወት ላይ ትልቅ 
ድርሻ ያለው ቡና ታዲያ የተሻለ ውጤት ማስመዝገብ 
የኢትዮጵያ ቡናና ሻይ ባለሥልጣን የተለያዩ ጥረቶችን 
ሲያደርግ ቆይቷል፡፡ መንግሥትም የባለሥልጣኑን 
ጥረት በመደገፍ ለዘርፉ ዕድገት ልዩ ትኩረት ሰጥቶት 
እየሠራ ነው፡፡

ባለሥልጣኑ በምርትና ምርታማነት እንዲሁም 
በግብይት ዘርፍ የሚስተዋሉ ችግሮችን ለመፍታት 
በሚያርጋቸው ጥረቶች ሁሉ የመንግሥት ድርሻ 
ቀላል ግምት የሚሰጠው አይደለም፡፡ በተለይም 
ከግብይት ጋር በተያያዘ በዘርፉ ይስተዋሉ የነበሩ 
ውስብስብ አሠራሮችን በማስወገድ የተሻለ 
የግብይት ሥርዓት በመዘርጋት ተጨባጭ ለውጦች 
መመዝገባቸውን ከባለስልጣኑ የተገኘው መረጃ 
ያመላክታል፡፡ በተጨማሪም የግብይት ሥርዓቱን 
ይበልጥ ቀልጣፋና ውጤታማ ለማድረግ የሚያስችሉ 
የተለያዩ አማራጮችን በመጠቀም አጠናክሮ መቀጠል 
እንደሚገባም ተመላክቷል፡፡

የኢትዮጵያ ቡናና ሻይ ባለሥልጣን አዱኛ ደበላ 
(ዶ/ር) ለአዲስ ዘመን እንዳስታወቁት፤ ኢትዮጵያ 
የቡና መገኛና አምራች ሀገር እንደመሆኗ ከዘርፉ 
የሚገባትን ያህል ተጠቃሚ መሆን አልቻለችም፡፡ 
ኢትዮጵያ እስከ ቅርብ ጊዜ ድረስ  ወደ ውጭ ገበያ 
ስትልክ የነበረው የቡና መጠን በዓመት በአማካኝ  
200ሺ ቶን ነው፡፡ ከዚሁ ቡናም ሲገኝ የነበረው ገቢም 
በዓመት በአማካኝ ከ600 እስከ 700 ዶላር ነበር። ይህ 
እውነታ ከሌሎች ቡና አምራች ሀገራት ጋር ሲነጻጸር 
ኢትዮጵያ ለውጭ ገበያ የምታቀርበው የቡና መጠን 
እዚህ ግባ የማይባል አይደለም፡፡

አሁን ላይ ሮቡስካ ቡናን ጨምሮ ለዓለም ገበያ 
የሚቀርበው የቡና መጠን ከ173 ሚሊዮን ኬሻ 
በላይ እንደሆነ የገለጹት ዶክተር አዱኛ፤ ለዓለም 
ገበያ ከሚቀርበው 173 ሚሊዮን ኬሻ ቡና ውስጥ 
ደግሞ ከ100 ሚሊዮን ኬሻ በላይ የሚሆነው አረቢካ 
ቡና እንደሆነ ጠቅሰው ከዚህም ውስጥ ኢትዮጵያ 
የምታቀርበው ሶስት ሚሊዮን መሆኑን ይናገራሉ፡፡ 
ይህንንም ከአረቢካ ቡና ኤክስፖርት አንጻር ሲታይ 
ከሶስት በመቶ በታች እንደሆነና ኢትዮጵያ የቡና 
መገኛና አምራች ሀገር እንደመሆኗ አጠቃላይ ለዓለም 
ገበያ የምታቀርበው ዝቅተኛ የሚባል እንደሆነ ያነሳሉ።

‹‹ኢትዮጵያ የተለያየ ዓይነት ጣዕምና ጥራት 
ያላቸውን አረቢካ ቡና እያመረተች የገበያው 
ተጠቃሚ ያልሆነችበት ምክንያት ምንድነው ተብሎ 
ሲፈተሽ፤ አንደኛ የግብይት ሥርዓቱ የተንዛዛ መሆኑ 
ነው›› የሚሉት ዶክተር አዱኛ፤ ቡና ከአርሶ አደሩ 
ተነስቶ ቡና ላኪው ጋር እስኪደርስ ሰንሰለቱ የረዘመ 
ነው። በዚህም አርሶ አደሩ ቡናውን ማሳው ላይ ብቻ 
ለመሸጥ መገደዱን ያመለክታሉ፡፡ ይህ ሲሆን ደግሞ 
አርሶ አደሩ ቡናውን ማሳው ላይ ሲሸጥ ዋጋ መወሰን 
እንደማይችል፤ ይልቁንም ዋጋ የሚወስነው ሰብሳቢው 
መሆኑን ያስረዳሉ፡፡  አርሶ አደሩ ሰብሳቢው በሰጠው 
ዋጋ ቡናውን እንዲሸጥ የሚገደድ በመሆኑ በገዛ 
ቡናው የመደራደር አቅም አይኖረውም ይላሉ፡፡

እንደ እርሳቸው ማብራሪያ፤ ቡና ሰብሳቢ 
የሚባለውም እንዲሁ ከዚህም ከዚያም ዱካውን 
መከተል የማይቻል ሰብስቦ ለአቅራቢው የሚያቀርብ 
ሲሆን፤ አቅራቢው ደግሞ ቡናውን በሁለት መንገድ 
አዘጋጅቶ ለዓለም ገበያ ይልካል፡፡ አንደኛው የታጠበ 
ቡና ሲሆን፤ እሸት ቡናው በተሰበሰበበት ወቅት 
የሚታጠብ ይሆናል፡፡ አቅራቢው ቡና ማጠቢያ 
ማሽን ከሌለው ደግሞ ቡናውን አድርቆ ደረቅ 
ቡና ይሸጣል፡፡ የሚሸጠውም በኢትዮጵያ ምርት 
ገበያ (በኢሲኤክስ) በኩል ሲሆን፤ አቅራቢው ዋጋ 
መደራደርም ሆነ መወሰን አይችልም፡፡ ቡናውን 
የሚሸጥለት ባለ ወንበር የሚባለው ወኪል ነው፡፡ 
ይህ ወኪልም የቡናውን ደረጃና ዋጋ የሚወስን ሆኖ 

ቡና አቅራቢው የተሰጠውን ዋጋ ብቻ የሚወስድበት 
ሁኔታ ነበር፡፡

ቡና ላኪውም እንዲሁ በኢሲኤክስ ውስጥ 
መግባት የማይችል በመሆኑ እሱም ባለ ወንበር 
የሚባል ወኪል ይኖረዋል፡፡ ስለዚህ በአቅራቢውና 
በላኪው በኩል ያሉ ባለ ወንበሮች ቡናውን 
ተደራድረው ይሸጣሉ፡፡ ቡናውን የሚገዛው አካልም 
የጅማ፣ የሊሙ፣ የጉጂ ብሎ ከገዛ የገዛውን ቡና 
በትክክል ላያገኝ ይችላል፡፡ ደረጃ አንድ ብሎ ደረጃ 
ሰባት ሊደርሰው ይችላል፡፡ ምክንያቱም ገዢው 
እራሱ ገብቶ ቀምሶና ተከታትሎ መግዛት አይችልም፡፡ 
ሌላው ዱካውን የተከተለ ምርት ማግኘት የሚችልበት 
ዕድልም አይኖርም፡፡ በማለት ገበያው ላይ ዘርፈ ብዙ 
ችግሮችን ሲፈጥር መቆየቱን ያነሳሉ፡፡ 

ቡና ላኪው ቡና የሚገዛው አስቀድሞ ከውጭ 
ገዢዎች ጋር በገባው ኮንትራት መሠረት ነው፡፡ 
ይሁንና ከኢሲኤክስ ቡና ሲገዛ የሚፈልገውን የቡና 
ዓይነት አያገኝም፡፡ ይህም ኮንትራቱን ማሟላት 
የሚያስችለው አይሆንም፡፡ በመሆኑም የገዛውን ቡና 
አስቀምጦ ሌላ ኮንትራቱን ሊያሟላለት የሚችል ቡና 
ፈልጎ ይገዛል፡፡ የገዛውን ለመሸጥም እንዲሁ ሌላ 
ኮንትራት ይፈልጋል፡፡ በዚህ የግብት ሥርዓት በርካታ 
ችግሮች ተፈጥረው እንደ ሀገር ወደ ውጭ ገበያ 
የሚላከው ቡና በመጠንና በገቢ እጅግ የቀነሰ መሆኑን 
ያስረዳሉ፡፡

ኢትዮጵያ ለዓለም ገበያ የምታቀርበው የቡና 
መጠን እንዲሁም የገቢ መጠን በመቀነሱ ምክንያት 
ከኢሲኤክስ ውጭ ያሉ የግብይት አማራጮችን ማየት 
የግድ በመሆኑ በፖሊሲ ደረጃ ሪፎርም መደረጉን 
ያነሱት ዶክተር አዱኛ፤ ፖሊሲው ከዚህ ቀደም 
የነበረውን ብቸኛ የገበያ አማራጭ ወደ ስድስት 
አማራጮች ከፍ ማድረግ እንደቻለ ያመለክታሉ፡፡ 
ኢሲኤክስ የተባለው የገበያ አማራጭ እንዳለ የራሱን 
አሠራር ይዞ እንዲቀጥል በማድረግ የተለያዩ የገበያ 
አማራጮችን የመጠቀም ዕድል መመቻቸቱንም 
ያነሳሉ፡፡

እንደ ዶክተር አዱኛ ማብራሪያ፤ ከተለያዩ 
የገበያ አማራጮች መካከል አንደኛው አርሶ አደሩ 
በቀጥታ ቡናውን መሸጥ የሚችልበት መንገድ 
ነው፡፡ ይህም ቡናውን ማሳው ላይ ብቻ እንዲሸጥ 

የተደረገው አርሶ አደር ሁለት ሄክታር እና ከዛ በላይ 
መሬት ካለው በቂ ምርት ማምረት ይችላል ተብሎ 
ይታመናል፡፡ ስለዚህ አቅም እንዲኖረው በማድረግ 
በማሰልጠንና ከገበያ ጋር በማገናኘት ቡናውን 
በቀጥታ ኤክስፖርት ማድረግ የሚችልበት ዕድል 
ተፈጥሯል፡፡ ሁለተኛው አርሶ አደሩ አቅም ከሌለው 
መሀል ላይ ያሉ ደላሎች ወጥተው ከአቅራቢው ጋር 
በዋጋ ተደራድሮ ለአቅራቢው ማቅረብ እንዲችል 
ሆኗል፡፡ ይህም ማሳው ላይ ብቻ ሲሸጥ የነበረው 
አርሶ አደር ከአቅራቢ ጋር እየተነጋገረ ለአቅራቢው 
ምርቱን ማቅረብ የሚችልበት የገበያ አማራጭ ነው፡፡ 

አቅራቢውም እንዲሁ ምርቱን ኢሲኤክስ 
ሳያስገባ በቀጥታ ከላኪው ጋር ተደራድሮ ቡናውን 
የሚሸጥበት ዕድል ተመቻችቶለታል፡፡ በእነዚህ 
የገበያ አማራጮችም አርሶ አደር ኤክስፖርተር ነው። 
ለአቅራቢም ይሸጣል፡፡ አቅራቢው ደግሞ ለላኪ 
ይሸጣል፡፡ ይህም ቀጥታ የገበያ ትስስር ይባላል፡፡ 
ይህ ቀጥታ የገበያ ትስስርም ኢሲኤክስ ላይ ሲፈጠር 
የነበረውን ችግር ሙሉ ለሙሉ መፍታት የቻለና 
ገዢው ቡናውን አይቶ፣ አሽትቶና ቀምሶ መግዛት 
እንዲችል አድርጎታል፡፡ 

ሌላው የግብይት አማራጭ አቅራቢው ምርቱን 
ከአርሶ አደሩ ብቻ ገዝቶ ለላኪው ከሚያቀርብ ይልቅ 
ወደ ልማቱ በመግባት አምራችም ላኪም መሆን 
የሚችልበት መሆኑን ያነሳሉ፡፡ አቅራቢው ወደ ልማቱ 
ገብቶ ያለማውን ቡና እንደ አቅራቢም እንደ ላኪም 
ሆኖ መሥራት እንዲችል አማራጭ ተቀምጧል። በዚህ 
አቅራቢ ላኪ በሚባል የገበያ አማራጭ አቅራቢው 
ልማቱንና ዓለም አቀፍ የገበያ ሁኔታውን የማወቅ 
ዕድል ተፈጥሮለታል ነው ያሉት፡፡ 

‹‹በቡና ገበያ የእሴት ሰንሰለት ውስጥ ከ70 
በመቶ በላይ የሚሆኑት ተዋናዮች ሴቶች ናቸው›› 
የሚሉት ዶክተር አዱኛ፤ ሴቶችን በማበረታታት 
ሴት ቡና አምራቾችን በቀጥታ ወደ ኤክስፖርት 
እንዲገቡ ማድረግም ሌላኛው የግብይት አማራጭ 
ሆኖ መምጣቱን ያስረዳሉ፡፡ አብዛኛው ሴቶች ምርት 
ላይ ጊዜያቸውን እና ጉልበታቸውን ያባክናሉ፡፡ ነገር 
ግን በድካማቸው ልክ ተጠቃሚ አይደሉም፡፡ ስለዚህ 
‘Women in Coffee ‘ በሚለው የገበያ አማራጭ 
ሴቶች ቡና አምርተው በቀጥታ መላክ እንዲችሉ 

ቀጥታ ትስስር የገበያ አማራጭ
አልያም በአቅርቦት ሰንሰለት ውስጥ ገብተው በቀጥታ 
መላክ የሚችሉበት የገበያ አማራጭ መመቻቸቱን 
ይናገራሉ፡፡ 

ሌላው ቡና ቆይዎች ከዚህ ቀደም በነበረው 
ፖሊሲ ቡና መግዛት የሚችሉት ከኢሲኤክስ ብቻ 
የነበረ መሆኑን ያነሱት ዶክተር አዱኛ፤ ከኢሲኤክስ 
ሲገዙ የነበረው ቡናም ተረፈ ምርት ወይም 
ደረጃው ዝቅ ያለና ጥራት የሌለው ምርት እንደነበር 
ያስታውሳሉ፡፡ በመሆኑም ቡና ቆይዎች ከኢሲኤክስ 
ወጥተው የተሻለ ጥራት ያለው ቡና ከአምራቹ 
አልያም ከአቅራቢው በቀጥታ መግዛት የሚችሉበት 
የገበያ አማራጭ ማምጣት ተችሏል፡፡ እነዚህንና 
መሰል የገበያ አማራጮቹን ማስፋት በመቻሉም 
በግብይት ሥርዓት ውስጥ የተፈጠሩ ችግሮችን 
መፍታት መቻሉን ያብራራሉ፡፡

እርሳቸው እንዳሉት፤ በአሁን ወቅት ሀገሪቷ 
ወደ ውጭ ገበያ ከምትልከው ቡና ከ80 እስከ 90 
በመቶ ያህሉ አቅራቢውና ላኪው ተስማምተው 
የሚረካከቡት የግብይት ሥርዓት ነው፡፡ በ2013 
ዓ.ም የተጀመረው ይህ የቀጥታ ትስስር፤ በወቅቱ 
ወደ ውጭ ገበያ ሲላክ ከነበረው 200ሺ ቶን ቡና 
20 በመቶ ያህሉ በቀጥታ ትስስር 80 በመቶው 
በኢሲኤክስ ይገበያይ ነበር፡፡ በአሁን ወቅት ግን 
ቀጥታ የገበያ ትስስርን አጠናክሮ በመቀጠል የተሻለ 
ውጤት ማስመዝግብ ተችሏል፡፡ በመሆኑም ወደ 
ውጭ ገበያ የሚላከው የቡና መጠንና የሚገኘው 
የገቢ መጠን እንዲሁም የጥራት ደረጃው ከፍ እያለ 
መጥቷል፡፡

ኢትዮጵያ ለመጀመሪያ ጊዜ ከፍተኛ መጠን 
ያለው ቡና ወደ ውጭ ገበያ በመላክ ከፍተኛ የውጭ 
ምንዛሪ ማግኘት የቻለችው በ2014 ዓ.ም መሆኑን 
ያስታወሱት ዶክተር አዱኛ፤ በወቅቱ 1 ነጥብ 42 
ቢሊዮን የአሜሪካን ዶላር መገኘቱን ይናገራሉ። 
ውጤቱ የተገኘውም በ2013 ዓ.ም የተጀመረው 
የቀጥታ ትስስር የገበያ አማራጭ በ2014 ዓ.ም 
በስፋት የተኬደበት ሲሆን፤ የኢሲኤክስ ድርሻ 
እየቀነሰ ሄዷል፡፡ አብዛኛው ቡና አምራች፣ አቅራቢና 
ላኪም ወደ ቀጥታ ትስስር በመግባት የተሻለ ጥራት 
ያለው ቡና ለዓለም ገበያ ማቅረብ የተቻለ መሆኑን 
ነው ያስረዱት፡፡

‹‹ይህን የግብይት አማራጭ ተግባራዊ ማድረግ 
ከተቻለ በኋላ በቡና ኤክስፖርት ላይ ተጨባጭ 
የሆኑ ለውጦች ታይተዋል›› የሚሉት ዶክተር 
አዱኛ፤ በ2015 ዓ.ም የዓለም የገበያ ዋጋ በ32 
በመቶ መውረዱን  ያመለክታሉ፡፡ የኢትዮጵያ ቡና 
ግን አቅራቢው ከአምራቹ በጥራት የሰበሰበውን 
ቡና ለላኪው ሲያቀብል በጥራት በመሆኑ የጥራት 
ደረጃው ከፍ ብሏል፡፡ በወቅቱ ለዓለም ገበያ 
የሚላከው የኢትዮጵያ የቡና መጠን በቶን በ18 
በመቶ ጨምሯል፡፡ ይህም ማለት በ2014 አንድ ቶን 
ቡና በአራት ሺ ዘጠኝ መቶ ዶላር ሲሸጥ የነበረው 
ቡና በ2015 አንድ ቶን ቡና በአምስት ሺ አራት 
መቶ ዶላር መሸጥ ተችሏል፡፡ ይህም በቀጥታ የገበያ 
ትስስር የተገኘ ውጤት መሆኑን ይጠቁማሉ፡፡   

‹‹በቀጥታ የገበያ ትስስር የተገኘው ውጤት ዘርፈ 
ብዙ ነው›› የሚሉት ዶክተር አዱኛ፤ በሀገር ደረጃ 
የተገኘው የውጭ ምንዛሪ ግኝት ብቻ አለመሆኑን 
ያስረዳሉ፡፡  በ2013 ዓ.ም አንድ አርሶ አደር አንድ 
ኪሎ እሸት ቀይ ቡና ከ10 እስከ 12 ብር ይሸጥ 
እንደነበር አስታውሰው  በ2014 ዓ.ም ወደ 50 እና 
60 ብር ከፍ ማለቱን ያመለክታሉ፡፡ እንዲሁም 
በ2015 ዓ.ም  ከዓለም የገበያ ዋጋ ጋር በመናበብ 
በኪሎ እስከ 40 ብር ድረስ ሲሸጥ ነበር፡፡ 

ይህም አርሶ አደሩ ከዚህ ቀደም ከቡና 
የሚያገኘው ገቢ ለቡና የሚያወጣውን ወጪ 
የሚመልስለት ባለመሆኑ ቡናን ከማምረት ተቆጥቦ 
ቡናውን በመንቀል በምትኩ ባህር ዛፍና ጫት 
ይተክል እንደነበር ይገልፃሉ። ይሁንና  ካለፈው በጀት 
ዓመት ጀምሮ አርሶ አደሩ ቡናን መልሶ የመትከል ሥራ 
እያሰፋ የመጣና አበረታች ውጤትም እያስመዘገበ 
የሚገኝ መሆኑን አመላክተው፤ ለዚህም ቀጥታ የገበያ 
ትስስር ትልቅ ድርሻ አለው ነው ያሉት፡፡

አዱኛ ደበላ (ዶ/ር)፣



ዋለልኝ አየለ

በየታክሲው፣ በየሱቁ፣ በየምግብ ቤቱ፣ 
በአጠቃላይ ግብይት በሚፈጸምባቸው ቦታዎች ሁሉ 
የምንሰማው ‹‹ይህን አልቀበልም›› የሚል የተቀደደ 
የወረቀት ብር ጭቅጭቅ ነው፡፡ ሻጩ ‹‹ይህን 
አልቀበልም›› ይላል፤ ሸማቹም መልስ ሲመለስለት 
‹‹ይህን አልቀበልም›› ይላል፡፡ አስተናጋጆች ወይም 
የታክሲ ረዳቶች ‹‹ይህን አይቀበሉኝም›› ይላሉ። 
ተሳፋሪው ‹‹ከእናንተው ነው የተቀበልኩት›› 
ይላል። ረዳቱም ‹‹እና ከእኔ አልተቀበልከው›› እያለ 
ጭቅጭቃቸው ይቀጥላል፡፡

በተቀደደ ብር ጭቅጭቅ ውስጥ ሁሉም 
ራሱን ለማዳን ብቻ ነው የሚከራከረው፡፡ ሲሰጥ፤ 
እንዲቀበሉት ለማግባባት ‹‹ቁጥሩ ካለ ደግሞ 
ምን ችግር አለው? ምን ታካብዳለህ!›› ይላል። 
ለእሱ ሲሰጠው ግን እየመረጠ እያወጣ ‹‹ይህን 
ቀይርልኝ፣ ይህን አይቀበሉኝም›› ይላል፡፡ እምቢ 
ብለውት ወይም ልብ ሳይለው ተሳስቶ የመጣበት 
ብር ካለ ግን ሲነጫነጭ እንዳልነበር ሁሉ ምንም 
ችግር እንደሌለው አድርጎ አግባብቶ ለመስጠት 
ይሞክራል።

ለዚህ ሁሉ የዳረገን ግን እጅግ ኋላቀር የሆነ 
የወረቀት ብር አያያዝ ልማዳችን ነው፡፡ ዓለም 
የዲጂታል ግብይት ላይ ደርሷል፤ እሱን መጠቀም 
ቢያቅተን የወረቀት ብር እንኳን በአግባቡ መያዝ 
የማንችል ሆነናል፡፡ ከብዙ ሰዎች የታዘብኩት ነገር 
የወረቀት ብር በጥንቃቄ በሚይዝ ሰው ይስቃሉ፤ 
ይባስ ብሎ ‹‹እኔ እንደዚህ እጥፍጥፍ እና ስብርብር 
ካላለ ደስ አይለኝም›› የሚሉ አሉ፡፡ እንደ ሳር 
በአምስቱም ጣታቸው እያግበሰበሱ ይይዙታል። 

ዓለም አቀፍ

መዝናኛ

ማረፊያ/ትዝብት

በጋዜጣው ሪፖርተር

ቱርክ ለእስራኤሉ ሞሳድ መረጃ በመሸጥ 
የጠረጠረቻቸውን ሰባት ሰዎች አሰረች።

የቱርክ ፖሊስ ለእስራኤሉ የስለላ ድርጅት (ሞሳድ) 
መረጃ በመሸጥ የጠረጠረቻቸውን ሰባት ሰዎች ማሰሯን 
ሮይተርስ የቱርክ መገናኛ ብዙኃንን ጠቅሶ ዘግቧል።

ከሰባቱ ተጠርጣሪዎች ውስጥ የቀድሞ የመንግሥት 
ሠራተኛ የሆነው ግለሰብ የመካከለኛው ምሥራቅ 
ኩባንያዎችን የተመለከቱ መረጃዎችን በመሰብሰብ እና 
በቱርክ ውስጥ ያሉ ግለሰቦችን የመከታተያ መሳሪያ 
ገጥሞ በመሰለል መጠርጠሩን የቱርክ የጸጥታ ምንጮች 
ተናግረዋል።

ወንዶች ከኪሳቸው ካወጡ በኋላ የሚፈለገውን 
ነጥለው የተረፈውን ወደኪሳቸው ሲከቱ 
እንደተጣጠፈ በኃይል በመጠቅጠቅ ነው፣ ወደታች 
በመግፋት ነው፡፡ ብሮችን አነባብሮ አንድ ጊዜ ብቻ 
አጥፎ ማስቀመጥ ምን ያህል ጊዜ የሚወስድ ሆኖ 
ነው?

ሴቶች ደግሞ ከቦርሳቸው ውስጥ ሲያወጡ ከጆሮ 
ማዳመጫ (ኤርፎን) ገመድ ጋር በመጠላለፍ የብሩን 
ጫፍ በመያዝ በኃይል በመጎተት ነው፡፡ ከብዙ ኮተት 
ውስጥ በመጎተት ብሩ እየተጎዳ ይሄዳል ማለት ነው፡፡ 

በነገራችን ላይ ብር መቅደድ ሕገ ወጥ ድርጊት 
ነው፡፡ እርግጥ ነው ለራሱ ጥቅም ሲል ማንም 
ሰው ሆን ብሎ አይቀድም፤ ዳሩ ግን በግደለሽነት 
ብሩ ይቀደዳል፡፡ የወረቀት ብር በጥንቃቄ መያዝ 
እንደ ሥራ ፈትነት፣ ወይም እንደ ወግ አጥባቂነት 
(እንደ ፋራነት)፣ የሚያዩት ብዙዎች ናቸው፡፡ ዳሩ 
ግን በሀገርና በሕዝብ ላይ ኪሳራ እያደረሱ ነው፡፡ 
የንግድ ተቋማት የተቀደዱና አገልግሎት ላይ መዋል 
የማይችሉ ብሮችን ይዘው ወደ ባንክ ይሄዳሉ፡፡ 
በእነዚያ ከጥቅም ውጪ በሆኑ ብሮች ምትክ ሌላ 
ብር ይታተማል፤ ስለዚህ ሀገሪቱ ያልተፈለገ ወጪ 
አወጣች ማለት ነው፡፡ የታተመ ብር ከጥቅም ውጪ 
በሆነ ቁጥር ኢኮኖሚያዊ ጉዳት እየደረሰ ነው፡፡ 

አሁን አሁን የኤ ቲ ኤም ማሽኖች ራሱ የተቀደደ 
ብር መስጠት ጀምረዋል፤ ምክንያቱም ወደ ማሽኑ 
የሚገባው ብር ከባንኩ ካዝና የሚወጣ ነው፡፡ ወደ 
ካዝናው የሚገባው ብር ደግሞ አዲስ የታተመ ብቻ 
ሳይሆን ከሰዎች የገንዘብ ዝውውር የሚገኝ ነው። 
ስለዚህ በሰዎች እጅ ላይ ጉዳት የደረሰበት ብር 
ተመልሶ ወደ ሰዎች ይሄዳል ማለት ነው፡፡ አንድ 
ሰው የተቀደደ ብር ባንክ ቢያስገባ ተዘዋውሮ ድጋሚ 

በራሱ እጅ ሊገባ ይችላል፡፡ ስለዚህ እኛ የፈጠርነው 
ግደለሽነት እኛኑ ይጎዳል ማለት ነው፡፡ 

የወረቀት ብር በጥንቃቄ የማይዙ ሰዎች 
ናቸው የተቀደደ ብር አልቀበልም በማለት 
የሚጨቃጨቁት፡፡ እነዚህ ሰዎች ራስ ወዳድ እና 
ግደለሽ ስለሆኑ የራሳቸውን ስሜት ብቻ የሚከተሉ 
ናቸው፡፡ የራሳቸው ስሜት ብር አጣጥፎ እና ሰባብሮ 
መያዝ ስለሆነ እንደዚያ ማድረግ ያስደስታቸዋል፤ 
ስለዚህ ብሩ ይቀደዳል፡፡ ብር በማበላሸት ተዝናኑ 
ማለት ነው፡፡ ‹‹ብር በጥንቃቄ መያዝ አይመቸኝም፤ 
ይጨንቀኛል›› ይላሉ፡፡ 

አንዳንድ ነገሮች ላይ የግል ስሜት አንከተልም። 
መርህ እና ሕግ ሊገድበን ይገባል፡፡ ብር የጋራ 
መገበያያ ነው፡፡ እኔ ጋ ያለ ብር ነገ ሌላ ሰው ጋ 
ይሄዳል፤ ስለዚህ አይቀበለኝም ማለት ነው፡፡ 
ራሳችንንም ጭምር እየጎዳን እና እያከሰርን ነው፡፡ 
የግል ስሜታችንን መከተል ያለብን የግል በሆነ ነገር 
ላይ ነው፡፡ ለምሳሌ የልብስ ቀለም ምርጫ፣ የምግብ 
ምርጫ… የመሳሰሉት በግል ስሜት የሚደረጉ ናቸው፡
፡ የሕዝብ ንብረት በግል ስሜቴ ነው የምጠቀምበት 
ማለት ግን ስንፍና እና አላዋቂነት ነው፡፡ አንዱ 
የኋላቀርነት ምልክት የሰው ልጅ መተዳደሪያ 
የሆነውን ሕግ እና መርህ አለማክበር ነው፡፡ ምንም 
እንኳን ስለብር አያያዝ የወጣ አዋጅ ባይኖርም ብር 
መቅደድ ግን ሕገ ወጥ ነው፡፡ 

የራሴን ተሞክሮ ልናገር፡፡ በዚህ ባህሪዬ 
የሚስቁብኝ ጓደኞቼ ሁሉ አሉ፡፡ በዚሁ ምክንያት 
ተደብቄ ሁሉ አደርገዋለሁ፡፡ ይሄውም የብር 
አቀማመጥን ማስተካከል ነው፡፡ የሆነ ነገር ገዝቼ 
መልስ ስቀበል ወደ ኪሴ የምከተው መሐሉ ላይ 
አንድ ጊዜ ብቻ አጥፌ ነው፡፡ በግብይቱ ቅጽበት 

እንደዚያ ማድረግ ምቾት አይሰጥም፤ ጊዜም 
ይወስዳል፡፡ ተቀብዬ ኪሴ ካስገባሁ በኋላ ቁጭ 
(ቆም) ብዬ አደራጀዋለሁ፡፡ የታጠፉ ብሮችን 
እየዘረጋሁ አስተካክላለሁ፡፡ ይህን የማደርገው 
ጫፉ የታጠፈው ብር የተሰነጠቀ ስለሚሆን እና 
በዚያው ልክ እየሰፋ ስለሚሄድ ነው፡፡ አስተካክዬ 
ባልተቀደዱ ብሮች መካከል በማድረግ ሳወጣ ሳስገባ 
ተጨማሪ እንዳይቀደድ አደርገዋለሁ፡፡ ከኤ ቲ ኤም 
ማሽን ብር ሳወጣ፤ ልክ እንዳወጣሁ የብሮችን ጫፍ 
እኩል አድርጌ መሐሉ ላይ ማጠፍ ነው፡፡ ከዚያ 
በሚያስፈልገኝ ልክ እያወጣሁ መጠቀም ነው፡፡

ይህ ለብዙዎች ሥራ ፈትነት ሊመስል ይችላል። 
ወይም አጉል ወግ አጥባቂነትና ልዩ የሆነ ባህሪ 
ሊመስል ይችላል፡፡ እኔ ግን ኃላፊነቴን እየተወጣሁ 
ነው ብዬ አምናለሁ፡፡ ያ ብር ከኪሴ ውሎ አያድርም፤ 
ቢያንስ ግን የተቀደደ ብር ተቀበሉኝ እያልኩ 
መጨቃጨቅ ያስቀርልኛል፤ የተበላሸ ነገር መስጠት 
ይከብደኛል፡፡ ብዙ ሰው ደግሞ አዲስ ብር ይወዳል፤ 
ችግሩ ግን በመውደዱ ልክ በአግባቡ አለመያዙ ነው።

የወረቀት ብር አያያዝ ይህን ያህል ጉዳይ ሆኖ ነው 
ወይ? ያሰኝ ይሆናል! አዎ! ጉዳይ ነው፤ ምክንያቱም 
ግለሰባዊም ሆነ ሀገራዊ ጉዳት ያስከትላል፡፡ ወጪ 
ወጥቶበት የታተመ ብር ከጥቅም ውጪ ማድረግ 
ኪሳራ ነው፡፡ አንድ የብር ኖት (5፣10፣ 50፣ 100፣ 
200) በጣም ከተቀዳደደ ከጥቅም ውጪ ሆኗል 
ማለት ነው፡፡ ዋጋውን አጣ ማለት ነው፤ ታዲያ ይህ 
እንዴት ጉዳይ አይሆንም?

‹‹የተቀደደ ብር አልቀበልም›› እያሉ 
የሚጨቃጨቁት ሰዎች የወረቀት ብር በአግባቡ 
የማይዙ ሰዎች  ናቸው! ስለዚህ ራሳችን የማንፈልገውን 
ነገር አናድርግ! 

ምንጮቹ እንደሚሉት ከሆነ፤ እስሩ የቱርክ ብሔራዊ 
ደህንነት እና የኢስታንቡል ጸረ-ሽብር ፖሊስ የሚያደርገው 
ዘመቻ አካል ነው።

በዚህ ዘመቻ ዙሪያ አንካራ በይፋ ያለችው ነገር 
የለም።

ለሞሳድ በመሰለል የታሰረው ቱርካዊ ግለሰብ 
በሰርቢያ ዋና ከተማ ቤልግሬድ ስልጠና መውሰዱን እና 
በክሪፕቶከረንሲ ክፍያ እንደተፈጸመለት ምንጮቹን 
ጠቅሶ ዘገባው ጠቅሷል።

የቱርክ ፍርድ ቤት ባለፈው ጥር ወር ከሞሳድ 
ጋር ግንኙነት በማድረግ እና በፍልስጤም ውስጥ ያሉ 
ቱርኮችን በመሰለል የተጠረጠሩ 15 ሰዎች እንዲታሰሩ 
እና ሌሎች ስምንት ሰዎች ደግሞ ከሀገር እንዲባረሩ ውሳኔ 
ማሳለፉ ይታወሳል።

ቱርክ ለእስራኤሉ ሞሳድ መረጃ በመሸጥ 
የጠረጠረቻቸውን ሰባት ሰዎች አሰረች

የእስራኤል እና ሀማስ ጦርነት ባለፈው ጥቅምት ወር 
ከተጀመረ ወዲህ እስራኤል እና ቱርክ ኃይለ ቃል 
እየተቀያየሩ ናቸው። 

ቱርክ፤ እስራኤል ከፍልስጤም ግዛት ውጪ ያሉ የሀማስ 
አባላትን የምታሳድድ ከሆነ የከፋ ችግር ያጋጥማታል 
ስትል አስጠንቅቃለች።

አሜሪካ በዚምባቡዌ ፕሬዚዳንት ላይ ማዕቀብ ጣለች
በጋዜጣው ሪፖርተር

አሜሪካ በዚምባቡዌ ፕሬዚዳንት ላይ ማዕቀብ 
ጣለች።

አሜሪካ በመብት ጥሰት ተሳትፈዋል ባለቻቸው 
የዚምባቡዌ ፕሬዚዳንት ኢመርሰን ምናንጋግዋ እና 
ሌሎች ከፍተኛ አመራሮች ላይ ማዕቀብ መጣሏ 
ተገልጿል።

ፕሬዚዳንቱ እና ባለስልጣናቱ በአሜሪካ ሀገር ያለ 
ንብረት እንዳያንቀሳቅሱ እና ወደ አሜሪካ እንዳይገቡ 
የሚያደርገው ይህ ማዕቀብ ለሁለት አስርት ዓመታት 
ተጥሎ የነበረውን ማዕቀብ የሚተካ መሆኑን ቪኦኤ 
ዘግቧል።

የአሜሪካ ምክትል የገንዘብ ሚኒስትር ዋሊ አዲየሞ 
“ማዕቀቦቻችን የዚምባቡዌ ሕዝብን የመጉዳት ዓላማ 
የላቸውም” ብለዋል።

“ማዕቀባችን በውስን ኢላማዎች ላይ እንዲያተኩር 
አድርገናል። የፕሬዚዳንት ምናንጋግዋ የወንጀለኛ 

ባለስልጣናት እና ነጋዴዎች ትስስር በዚምባቡዌ ሕዝብ 
ላይ ለሚፈጸመው የመብት ጥሰት እና ሙስና በዋናነት 

ተጠያቂ ናቸው” ብለዋል ምክትል ገንዘብ ሚኒስትሩ።
በዚምባቡዌ እየተፈጸመ ያለው ሙስና እና የሰብአዊ 

መብት ጥሰት እንደሚያሳስባቸው የገለጹት የአሜሪካ 
የውጭ ጉዳይ ሚኒስትር አንቶኒ ብሊንከን፤ አዲሱ 
እርምጃ እየተወሰደ ያለው ጠንካራ የፖሊሲ ማዕቀብ 
አካል ነው ብለዋል።

“የዚምባቡዌ መንግሥት አባላትን ጨምሮ ቁልፍ 
ባለስልጣናት ለተፈጸመው የመንግሥት ሀብት ዝርፊያ 
ኃላፊነት ይወስዳሉ” ሲሉ ብሊንከን ተናግረዋል።

ምናንጋግዋ ባለፈው ነሐሴ በተካሄደው እና 
ዓለም አቀፍ ተቋማት የዲሞክራሲ መመዘኛዎችን 
አያሟላም ባሉት ምርጫ ለሁለተኛ የስልጣን ዘመን 
መመረጣቸውን ይፋ ማድረጋቸው ይታወሳል።

ምናንጋግዋ ከቀድሞ ፕሬዚዳንት ሮበርት ሙጋቤ 
ቀጥሎ በተከታታይ ማዕቀብ የተጣለባቸው ሁለተኛው 
መሪ ሆነዋል።

ፕሬዚዳንት ባይደን በትናንትናው እለት በቀድሞ 
ፕሬዚዳንት ጆርጅ ደዝሊው ቡሽ በ2003 ተጥሎ 
የነበረው የማዕቀብ ፕሮግራም ማብቃቱን ይፋ 
አድርገዋል።

 

የወረቀት ብር በጥንቃቄ የማይዙ ሰዎች ባህሪ

ምናንጋግዋ ከቀድሞ ፕሬዚዳንት ሮበርት ሙጋቤ ቀጥሎ በተከታታይ ማዕቀብ የተጣለባቸው ሁለተኛው መሪ ሆነዋል፣

ነፃ ሃሳብ
ፖለቲካ እና ልዩ ልዩ 

በትረ ሙሴ (መልከ ኢትዮጵ)

ፓን አፍሪካኒዝም፣ የቀደምት አፍሪካ መሪዎች 
(በተለይም ከዓድዋ ድል ማግስት የተቀነቀነ) እሳቤ 
ቢሆንም፤ የመላው ጥቁር ሕዝብ የንቅናቄ አብዮት 
ተደርጎም ይወሰዳል፡፡ አብዮት ደግሞ፣ አንድ የሆነ 
አነሳሽና አቀጣጣይ ሃሳብና ትግበራ ይፈልጋል፡፡ 
ለዚህ ደግሞ የዓድዋ ድል ተጠቃሽ ነው። እናም 
ንቅናቄው ከዓድዋ ድል በኋላ የተቀጣጠለ የጥቁር 
ሕዝቦች የንቃትና የብርታት፣ የተሃድሶና የአብሮ 
መቆም ደወል ነው፡፡

ይሄ የትንሳኤ ጽንስ ደግሞ ኢትዮጵያዊ 
ከሚባሉ ሕዝቦች ምኩራብ ነፍሶ መላውን አፍሪካ 
የነካ የአንድ መሆን አቃፊ ሥርዓት ነው፡፡ በበረታ 
ሃሳብና ተጋድሎ መንጭቶ በትውልድ ብኩርና 
ላይ ያረፈ ጥቁርነትን ከነፃነትና ከሉአላዊነት ጋር 
ያስተሳሰረና ያጋመደ አፍሪካዊ ገመድ ነው፡፡

ይህ የፓን አፍሪካኒዝም (አጠር ሲል 
“አፍሪካኒዝም”) ንቅናቄ በአፍሪካ ምድር መሠረቱን 
ሲጥል የተነሳበት አላማ ነበረው።  የነጭን 
የበላይነት እሳቤና ተግባር ተዋግቶ በማሸነፍ 
ለማምከንና የአፍሪካን ማንነትና አንድነት 
ለመመለስ ከማሰብ የተጀመረ ነው፡፡

በአፍሪካ ምድር የወደቁ እንዲነሱ፣ የተኙ 
እንዲነቁ፣ የተበላሹ እንዲስተካከሉ የራሱን ሚና 
ተጫውቷል፡፡ የአፍሪካን አንድነት፣ ብሔራዊነት፣ 
ነጻነት፣ ፖለቲካዊና ኢኮኖሚያዊ ትስስር፤ 
እንዲሁም ታሪካዊና ባህላዊ መስተጋብርን 
ከመፍጠር አኳያ የላቀ ዋጋ ነበረው፡፡ አፍሪካ 
በጥቁርነቷ የኮራችበት የመነሳት ጊዜም ነበር፡፡

ከዚህ ጎን ለጎን በምዕራባውያን ጣልቃ ገብነት 
የተበረዙና የተከለሱ ታሪኮችን ከማስተካከልና 
ነቅሶ ከማውጣት እንዲሁም፤ አፍሪካዊ ማንነትን 
ከማስቀጠል አኳያ የሚነገር የታሪክ ዐሻራን 
አሳርፏል፡፡ የፖለቲካ እና የኢኮኖሚ ተጽዕኖው 
እንዳለ ሆኖ በሥነ ጽሑፍና በባህል በማናቸውም 
አፍሪካዊ እሴቶች ላይ መነቃቃትን የፈጠረ 
ቀጣዩን የትውልድ መረማመጃ መንገድ ያበጀ፣ 
ከሕዝባዊነት አኳያም ወጀበ ሰፊ ንቅናቄን የፈጠረ 
ነበር፡፡

ይህንን የጥቁሮች ንቅናቄ የነፃነትና የፍትህ 
ንቅናቄ  /ፓን አፍሪካኒዝም / አቅም አግኝቶ  
ለአፍሪካውያን  ተስፋ እንዲሆን  የዓድዋ ድል ወሳኝ 
አስተዋጽኦ እንዳለው  ይታመናል። ድሉ ለጥቁር 
ሕዝቦች  ትግል የይቻላል መንፈስን በማላበስ  
ትልቅ አቅም  ሆኗል። ጥቁሮች  ኢትዮጵያ ባትኖር 
ፓን አፍሪካኒዝም ሆነ የአፍሪካ ህብረት ነፍስ 
ባልዘሩ ነበር የሚሉም ጥቂቶች አይደሉም፡፡ 
በበረታ ሃሳብና ሚዛናዊነትን በተላበሰ አመክንዮዋ 
ኢትዮጵያ የምትባለው ሀገር ከትላንት እስከዛሬ 
ለምዕራባውያን ፈተና ሆና ቆይታለች፡፡ ዛሬም 
እንኳን አብዛኞቹ የአፍሪካ ሀገራት ኢትዮጵያን 
እያሰቡና እሷን እያዩ የሚበረቱ ናቸው፡፡

የኢትዮጵያ መኖር ለአፍሪካ ኩራት ቢሆንም፣ 
ይሄን የማይሹ የምዕራቡ ዓለም አካላት መኖራቸው 
ግን የሚካድ አይሆንም፡፡ የአብዛኛዎቹን 
የአፍሪካ ሀገራት የፖለቲካ አስተሳሰብ ብናይ 
በምዕራባውያን ጣልቃ ገብነት የቆሸሸ ሆኖ 
እናገኘዋለን፡፡ ምዕራባውያን አፍሪካን ለራሳቸው 
እንድትመች አድርገው ሊሰሯት ጥረዋል፡፡ በዚህ 
ረገድ ፖለቲካና ኢኮኖሚውን ብናይ በነሱ ሃሳብ 
አፍላቂነት የሚዘወር ሆኖ እናገኘዋለን፡፡ አፍሪካዊ 
እሳቤን ይዞ አፍሪካን ለመለወጥ የሚጥር አፍሪካዊ 
መሪ በአህጉሪቷ ያለመበርከቱ ምስጢርም ከዚህ 
የራቀ አይሆንም፡፡

ሊቢያን የመሳሰሉ ጠንካራ ኢኮኖሚን 
ገንብተው ለዜጎቻቸው የተንደላቀቀ ኑሮን ያመቻቹ 
ሀገራት ሳይቀር በአሁን ባሉበት ሁኔታ ውስጥ 
መገኘታቸውም የዚህ ሁነት አንዱ ማሳያ ነው፡፡ 
በርካቶች አፍሪካዊው ቼኮ ቬራ ይሉት የነበረው 
የእነ ቶማስ ሳንካራ እውነትም ከዚሁ የሚተሳሰር 
ነው፡፡

እነዚህ እውነቶች የፓን አፍሪካኒዝም እሳቤን 
ማምከኛ ክስተቶች ተደርገውም ሊጠቀሱ 
ይችላሉ፡፡ ለአብነት፣ ቶማስ ሳንካራ የፓን አፍሪካ 
አቀንቃኝ ሆኖ አፍሪካን ከነጮች የበላይነት 
ለመጠበቅ ያልከፈለው መስዋዕት አልነበረም። 
ጥቅምት 15/1987 በሴራ እስከተገደለበት ጊዜ 
ድረስ ለአፍሪካ በየቀኑ የሞተ አብዮተኛ ነበር፡፡

አፍሪካ ውስጥ እናት ሀገሩ ቡርኪና ፋሶ 
በፈረንሳይ የቅኝ ግዛት ተጽዕኖ እንደምትሰቃይ 
ሁሉ፣ ሌሎችም በቅኝ ገዢዎች የሚሰቃዩ የአፍሪካ 
ሀገራትን ለመታደግ ሲል የፈረንሳይን መንግሥት 
የበላይነት የሚገዳደር የፀረ ኢምፔሪያሊስት 
ፖሊሲን ይፋ ያደረገ መሪ ነበር፡፡ እንግዲህ ይሄ 
ሰው ነው በፖለቲካ ደባ የተገደለው፡፡ በዚህ 

መልኩም አፍሪካ ለዘመናት በተንኮልና ሴራ ውድ 
ልጆቿን ስትገብር ኖራለች፡፡ ፓን አፍሪካኒዝም 
የተመሰረተውም ከዚህ መሰሉ ጫናና ሴራ ራስን 
ለመታደግ ሲባል ነው፡፡

አንዳንድ ኃይሎች የአፍሪካ መንግሥታት 
ለሀገራቸውና ለሕዝባቸው መልካም ሲሰሩ 
ማየትም መስማትም አይፈልጉም፡፡ የእነሱ 
ፍላጎት አፍሪካ ኃይልና የአመራር አቅም አጥታ 
በፖለቲካው ምህዳር እጃቸውን አስገብተው 
እንዳሻቸው መዘወር ነው፡፡ የነሱ ፍላጎት አፍሪካ 
ለምንም ነገር ወደ እንድታንጋጥጥ አድርጎ 
መፍጠር ነው፡፡ የነሱ ፍላጎት ትውልዱ የውጭ 
ኃይል አምላኪ እንዲሆንና የራሱን ጥሎ የነሱን 
አንጠልጥሎ ራሱን አጥቶ ማየት ነው፡፡ ከትላንት 
እስከዛሬ የተራመዱባቸው ጎዳናዎች በአፍሪካ 
ሕዝቦች የህልውና መና የተጠረጉ ናቸው፡፡

እነዚህ አካላት ስልጣኔአቸው በአፍሪካ 
አንጡራ ሀብት ላይ የተመሠረተ ነው፡፡ 
በኢፍትሀዊነት የተጓዙበት መንገድ  ዛሬ ላይ 
አፍሪካን አራቁቶ እነሱን ግን ፈላጭ ቆራጭ 
አድርጓቸዋል፡፡ ይሄ ጭቆና ነው መላውን ጥቁር 
ሕዝብ አነሳስቶ ፓን አፍሪካኒዝም እንዲፈጠር 
መሠረት የሆነው፡፡

እናም እኛ አፍሪካውያን ዛሬም በፓን 
አፍሪካኒዝም መንፈስ ዳግም መንቃት፣ ዳግም 
መነሳት አለብን፡፡ ይሄን ስናደርግ ግን ዋጋ 
ለመክፈል ጭምር በመዘጋጀት ነው፡፡ ምክንያቱም 
እሳቤው ላቅ ያለ አፍሪካዊ ልዕልናን የሚፈጥር 
እንደመሆኑ ሊጥለው የሚገፋው ኃይል አያጣምና 
ነው፡፡ 

እነቶማስ ሳንካራ እኮ ለአፍሪካ ዋጋ የሌላቸው 
ጥቅም የለሽ ቢሆኑ ኖሮ በአጭር የመቅረት 
እጣ ፈንታ አይገጥማቸውም ነበር፡፡ የነዚህን 
ብርቱ ሰዎች የራቀ አስተሳሰብና አፍሪካዊ ራዕይ 
ስለሚታወቅ ነው የሴራ ሰለባ የሆኑት፡፡ በጣም 
የሚገርመው ደግሞ የውጭ ኃይሎች አፍሪካን 
የሚያጠቁት በገዛ አፍሪካውያን መሆኑ ነው፡፡

እሳቱን አይለኩሱም ያቀብላሉ እንጂ፤ 
የተቀበለውን እሳት ይዞ ራሱን ለሚያቃጥለው 
ኃይል አቅምን ይሰጣሉ፡፡ እናም እርስ በእርሱ 
ሲቀጣጠል ከዳር ቆመው ያያሉ፡፡ በመጨረሻም 
እሳት አጥፊ ሆነው ይከሰታሉ፡፡ በዚህ መልኩ 
ነው በአፍሪካ ውስጥ ለአፍሪካ ሞገስ የሆኑ 
የነፃነት አርበኞች በአጭር የቀሩት፤ ሀገራት 
ወደኋላ ለመንሸራተት የተገደዱት፤ አፍሪካውያን 
ሀብታቸውን ተጠቅመው መልማትና መበልጸግ 
ሲችሉ፤ ዛሬም በድህነት ውስጥ ሆነው የበዪ 
ተመልካችና ተመጽዋች ሆነው የሚታዩት፡፡

በአፍሪካ ምድር ለጥቅም ሲባል ወንድምን 
መግደል የተለመደ ነው፡፡ ጠላቶቻችን ለዘመናት 
በዚህ መንገድ ነው እያጠቁን ያሉት፡፡ ቶማስ 
ሳንካራ የተገደለው በጓደኛው ነበር፣ መሀመድ 
ጋዳፊም በተመሳሳይ መልኩ ነበር ወደ መቃብር 
የወረደው፡፡ አፍሪካ ውስጥ በውጭ ኃይሎች 
ቆስቋሽነት በቅርብ ሰዎቻቸው የተገደሉ በርካት 
የነፃነት አርበኞች እዚም እዛም አሉ፡፡ በአፍሪካ 
ውስጥ የነጮችን የበላይነት እንደምስስ የምንለው 
በምክንያት ነው፡፡ ለዚህ ነው ወንድማማችነት 
ያሻናል የምንለው፡፡ ለዚህ ነው በፓን አፍሪካኒዝም 
ንቅናቄ ውስጥ ተቃቅፈን በሴራ ያንቀላፋችውን 
አፍሪካ እናንቃ የምንለው፡፡

ፓን አፍሪካኒዝም በአፍሪካ ምድር ዳግም 
መለምለም አለበት፡፡ በተለይ አሁን ላለችው 
አፍሪካ የአንድነት መንፈስ ያስፈልጋታል፡፡ እንደ 
ቶማስ ሳንካራ ዓይነት ለአፍሪካ ድምጽ የሆኑ፣ ስለ 
አፍሪካውያን የሚሟገቱ ግለሰቦች ያስፈልጉናል። 
ሀገራችን ኢትዮጵያ ከጥንት እስከዛሬ የውጭ 
ተጽዕኖችን አሻፈረኝ ስትል የመጣች ሀገር ናት። 
አሁንም በማናቸውም የውስጥ ጉዳዮቻችን ላይ 
ጣልቃ ለመግባት የሚሞክሩ ሀገራትን እድል 
ነስታለች፡፡ አለፍ ሲልም በአፍሪካ ጉዳይ ከአፍሪካ 
ሌላ ሊወስን የሚገባው ኃይል ሊኖር አይገባም 

የሚለው አቋሟን እንደያዘች ዘልቃ ፍሬውን 
እያየን እንገኛለን፡፡

እኛ ኢትዮጵያውያንም በዚሁ የእሳቤ መልክ 
የምንገለጥ ነን፡፡ ለምሳሌ፣ የተለያዩ ኃይሎች 
በኢኮኖሚ የዳበረ ክንዳቸውን ተጠቅመው 
ባልተፈለገ አካሄድ የመጡብንን የውጭ ጫናዎች 
አልቀበልም ማለታችን ከፓን አፍሪካኒዝም 
አስተሳሰብ አንዱ ነው፡፡ እናም የቀድሞዋ 
አፍሪካ፣ የነፃነት ትንሳኤዋን ያየችው በኢትዮጵያ 
በኩል ነበር፡፡ አዲሷ አፍሪካም ዳግም ትንሳኤዋ 
በኢትዮጵያ በኩል የሚመጣ እንደሆነ ማመን 
ያስፈልጋል፡፡

እኚህ የለውጥና የትንሳኤ ሃሳቦች ፍሬ 
እንዲያፈሩ የአፍሪካ ህብረትን ጨምሮ አፍሪካዊ 
የሆኑ ተቋማትና ድርጅቶች እንዲሁም ዓለም 
አቀፍ እውቅና ያላቸው ግለሰቦች ቁርጠኛ ሆነው 
መንቀሳቀስ አለባቸው፡፡ ለምንድነው እነቶማስ 
ሳንክራ በዓመት አንድ ጊዜ ብቻ የሚነሱት? 
ለምንድነው ስለ አፍሪካ አንድነት የአፍሪካ ህብረት 
የመሪዎች ጉባኤ ሲመጣ ብቻ የምንጮኽው? 
የአፍሪካን ጉዳይ የሁልጊዜ ጉዳያችን ማድረግ ለምን 
አቃተን? ብለን ብንጠይቅ፤ ምላሹ ድምጾቻችን 
ያልተሰሙት፣ ሃሳቦቻችን ፍሬ ያላፈሩት ጊዜ 
እየጠበቅን ስለምንጮህና ስለምንሰባሰብ ነው 
የሚል ይሆናል፡፡

አፍሪካዊነት እስኪያብብ ድረስ፣ ፓን አፍሪ 
ካኒዝም እስኪቀጣጠል ድረስ፣ የምዕራባውያን 
የበላይነት እስኪከስም ድረስ በጋራ መጮህ 
አለብን፡፡ የአፍሪካ ህብረት የመሪዎች ጉባኤ 
የፓን አፍሪካኒዝም አቀንቃኝ ሃሳቦችን ማራመድ 
አለበት። አፍሪካ ወደ ፊት እንድትራመድ እነቶማስ 
ሳንካራ ሞት መነሳት የለባቸውም፡፡ በአፍሪካ 
ጉዳይ እንቅልፍ ያጡ በርካታ ቶማስ ሳንካራዎች 
አሉ፡፡ መጪው ጊዜ አፍሪካ ከእንቅልፏ ነቅታ 
ያስተኟትን የምትገዳደርበት ዘመን እንዲሆን 
በበላጭ ሃሳብ መትጋት ይኖርብናል፡፡

አፍሪካ ለችግሮቿ መፍትሔ ያላመጣችው 
ለምንድነው የሚል ጥያቄ ቢነሳ መልሱ የሚሆነው 
ቁርጠኝነት ማጣት ነው፡፡ በብዙ ነገር ላይ ስብሰባ 
ተቀምጠን ተወያይተናል፤ ለውጥ ግን አናመጣም። 
ተግባር ላይ ሰነፎች ነን፡፡ ቁርጠኛ ቢኮን ኖሮ 
የአፍሪካ ህብረት የአፍሪካን ችግር ለመፍታት በቂ 
ነበር፡፡ ግን ያ ሲሆን አይታይም፤ ካለም ሙከራ 
ነው፡፡ ይሄ ያልሆነው ግን ችግሮቻችን ከአቅማችን 
በላይ ሆነው አይደለም፡፡ ችግሮቻችን እያሰቃዩን 
ያሉት ለለውጥ የሚሆን ቁርጠኛ አቋም ስለሌለን 
ነው፡፡ 

አፍሪካ ሁለት መልክ አላት፤ ከፓን 
አፍሪካኒዝም መመሥረት በፊት ያለችውና 
ከተመሠረተ በኋላ የተፈጠረችው አፍሪካ፡፡ 
ከፓን አፍሪካኒዝም አስተሳሰብ በፊት የነበረችው 
አፍሪካ በብዙ ፋሽስታዊና፣ አፓርታዳዊ ሥርዓት 
እንዲሁም በነጮች የአስተሳሰብ የበላይነት 
የወደቀችበት ጊዜ ነበር፡፡ ብዙዎች ያን ጊዜ 
ሲያስታውሱት የጨለማው ዘመን በማለት ነበር፡፡ 
የአሁኗን አፍሪካ የፈጠራት በኢትዮጵያ ምሳሌነት 
በጥቁር አፍሪካውያን የነፃነት ታጋዮች ድምጽ 
ነው፡፡ እርግጥ የአሁኗ አፍሪካ ልትመልሳቸው 
የሚገቡ በርካታ ጥያቄዎች ቢኖሩባትም፤ በፓን 
አፍሪካኒዝም ንቅናቄ የጠለሸ ነፃነቷን ማግኘቷ 
ግን የማይካድ ሀቅ ነው፡፡ በአንድ ቃል የአሁኗ 
አፍሪካ ጭቆናና የነጮች የበላይነት ባስመረራቸው 
ጥቁሮች የተፈጠረች ናት፡፡

አሁንም ቢሆን አፍሪካ የታደሰና ኃይል የተላበሰ 
አንድነት ያስፈልጋታል፡፡ እንደ ፓን አፍሪካኒዝም 
ያሉ የንቅናቄ መድረኮችና ሃሳቦች ያስፈልጓታል። 
ሞትና እንግልትን የማይፈሩ የቁርጥ ቀን ልጆች 
ግድ ይሏታል፡፡ አንቆ ከያዛት የምዕራባውያን 
አስተሳሰብ እስካልተላቀቀች ድረስ አፍሪካ ሁሌም 
ምጽወተኛ ናት፡፡ ራሷን ችላ መቆም አትችልም። 
ኃይሏን፣ ነፃነቷን እንድታገኝ እንደ ኢትዮጵያ ያሉ 
ቁርጠኛ ሀገራት፣ እንደ ቶማስ ሳንካራ ዓይነት 
ሞትን የማይፈሩ ትውልዶች ያስፈልጋሉ፡፡

በፓን አፍሪካኒዝም እሳቤ የአፍሪካን ትንሳኤ ማረጋገጥ ይገባል

ይህንን የጥቁሮች ንቅናቄ 
የነፃነትና የፍትህ ንቅናቄ 

 /ፓን አፍሪካኒዝም/ 
አቅም አግኝቶ  

ለአፍሪካውያን  ተስፋ 
እንዲሆን  የዓድዋ ድል 

ወሳኝ አስተዋጽኦ እንዳለው  
ይታመናል። ድሉ ለጥቁር 
ሕዝቦች  ትግል የይቻላል 

መንፈስን በማላበስ  ትልቅ 
አቅም  ሆኗል



ክብረአብ በላቸው 

የካቲት ወር ከያዛቸው የኢትዮጵያ የድል ታሪኮች 
መካከል በኢትዮጵያ ዘመን አቆጣጠር 1970 ዓ.ም 
የካቲት ወር ላይ የተገኘው የካራማራ ድል ይጠቀሳል። 
የካራማራ ድል ኢትዮጵያውያን ለሀገራቸው ሉዓላዊነት 
ያላቸውን ቀናኢነት ቀፎ እንደተነካበት ንብ በህብረት 
በመቆም ገልጸውታል። ለሰንደቅ አላማቸው ያላቸውን 
ልባዊ ፍቅር ውድ መስዋዕትነት በመክፈል በደማቅ 
የደም ቀለም ፅፈውታል። ለዘመናት የተገመደው 
የማይበጠስ አንድነታቸውን በደምና በአጥንት 
ፍላጫቸው በድጋሚ በፅኑ መሠረት ላይ አኑረዋል።

የጦርነቱ አጀማመር፦
ሶማሊያ በ1952 ዓ.ም ከጣሊያንና ከእንግሊዝ ቅኝ 

ገዢዎች ነፃነቷን ባገኘች ማግሥት የሀገሪቱ መሪዎች 
“ታላቋ ሶማሊያን እንገነባለን” የሚል ህልም ማለም 
ጀመሩ፡፡ በዚህም ምክንያት በ1953 ዓ.ም የድንበር 
ላይ ትንኮሳ ጀምረው በ1956 ዓ.ም ጠቅላይ ሚኒስትር 
አብድራሺድ አሊ ሸርማርኬ እንዲሁም በ1969፣ በ1972 
እና በ1973 ዓ.ም ደግሞ ፕሬዚዳንት ዚያድ ባሬ (ሜጀር 
ጀኔራል) የሶማሊያ ሠራዊት የኢትዮጵያን ድንበር ጥሶ 
እንዲገባና ወረራ እንዲፈፅም ሠራዊታቸውን አዘዙ፡፡ 
በ1969 በካራማራ  ተራሮች ስር የደረሰባቸው ውርደት 
ግን በ1972 እና 73 ሊያደርጋቸው ያሰበውን ወረራዎች 
ጉልበት ያሳጣ ጭምር ነበር።

ሶማሊያ የአረብ ሊግን አባል የሆነችው በ1966 
ዓ.ም  ነበር። በወቅቱ የሶማሊያ መሪ የነበረው ሜጀር 
ጄኔራል ሲያድ ባሬ ኢትዮጵያን መውረር የጀመረው 
ከዚህ በኋላ ነው።  የሲያድ ባሬ ጦር በሶቪየት ኅብረት 
እና ጥቂት በማይባሉ የዓረብ ሀገራት የቀዳማዊ 
ኃይለሥላሴ መንግሥት ደግሞ ከዩናይትስ ስቴትስ 
ጋር ወዳጅነት አለው። “ኢትዮጵያ በሶማሊያ ኃይል 
ብትጠቃ በአካል ገብቶ ድጋፍ እስከ መስጠት የደረሰ 
ስምምነት” እንዳለውም ይነገራል። የአፄ ኃይለሥላሴ 
መንግሥት በደርግ ሲተካ እና በኢትዮጵያ መሠረታዊ  
የርእዮት ዓለም ለውጥ ተከተለና ደርግ ግንኙነቱን 
ከሶቪየት ኅብረት ጋር አጠናከረ። አሜሪካ ለመሳሪያ 
መግዣ የተከፈለውን ገንዘብ “ቃኘው ኤርትራ ላይ 
ለተዘረፈ ንብረት” ማካካሻ በሚል ድጋፉን ገታች።

የተስማማችውን ወታደራዊ ደጋፍ ከማደረጓ በፊት 
ፊቷን ወደ ሶማሊያ አዞረች።  ምሥራቅ አፍሪካም ለእጅ 
አዙር ጦርነት ተመቻቸ። በወቅቱ በቀዝቃዛ ጦርነት 
ውስጥ የነበሩት ሶቪየት ኅብረትና አሜሪካ ምሥራቅ 
አፍሪካ ገቡ።

ፕሬዚዳንት አብዲራሺድ አሊ ሸርማርኬን 
በመንፈቅለ-መንግሥት ፈንግሎ ሥልጣን የጨበጠው 
የዚያድ ባሬ መንግሥት ድንበር ማስፋፋት ዋነኛ 
ዓላማው አደረገ። ወሳኟ ቦታ ደግሞ ኦጋዴን ሆነች።

ኦጋዴን ሠፍሮ የሽምቅ ውጊያ ያካሂድ የነበረው 
የምዕራብ ሶማሌ ነፃ አውጭ ግንባር የኢትዮጵያ 
ጦር ላይ ጥቃት ሠነዘረ። የጦርነቱ መባቻ ተደርጎ 
የሚቆጠረውም ይህ ጥቃት ነበር። በመቀጠል የዚያድ 
ባሬ ጦር በሶቪየት ኅብረት የጦር መሣሪያ ታግዞ ወደ 
ኦጋዴን ገሰገሰ።

ዛሬ ላይ ሶማሊላንድ ተብላ በምትጠራው 
ጎረቤታችን ጋር በምንዋሰንበት በቶጎ ጫሌ በኩል 
በብረት ለበስ ኃይሉ በፖሊስ ሠራዊት ላይ ጥቃት 
ሰነዘረ። በአሮሬርሳ የኢትዮጵያ ታንኮች ሮኬት 
ዘነበባቸው። ወደ ኦጋዴን ምድር ዘለቆ በመግባት 
እንደ ደጋሃቡር የመሰሉ ከተሞችን እያወደመ ቀጠለ። 
በጅግጅጋ አካባቢ የሶማሊያ ኃይል ተኩስ ከመክፈቱ 
በላይ ጅግጅጋ ላይ በርተቶ መጣ። ዛሬ ላይ አዎበሬ 
በምትባለው እና በቀድሞ ስሟ “ተፈሪ በር” በመባል 
በምትታወቀው ከተማ አቋርጦ ወደ ድሬዳዋም ገስገሰና 
ከባድ ጥቃት ከፈተ። ሐረርም አልቀረችውም። ይሄኔ 
ነው የኢትዮጵያ ክተት የታወጀው። ወደ ታጠቅ። 

3 መቶ ሺህ ኢትዮጵያውያን ከያሉበት ተሰባስበው 
በታጠቅ የጦር ሰፈር ስለሀገራቸው ሊዋደቁ ተማማሉ። 
ሥጋ ሜዳ እየተባለ በሚጠራው ሥፍራ ላይ ማለትም 
ከአዲስ አበባ በምዕራብ በኩል  40 ኪሎ ሜትር 
ርቀት ላይ  ከተሙና በሶስት ወራት ሥልጠና ለዘመቻ 
ተዘጋጁ። የመልሶ ማጥቃቱን ጀመሩ። 

የሶማሊያን ሠራዊት ከኢትዮጵያ ግዛት የማባረሩ 
ዘመቻ በሐምሌ ወር 1969 ዓ.ም ተጀመረ፡፡ ከድሬዳዋ 
አንስቶ ወራሪውን ኃይል እየመከተ በመልሶ ማጥቃት 

አዲስ ዘመን   ረቡዕ የካቲት 27 ቀን 2016 ዓ.ምገጽ 34
ማህበራዊ 

ባለውለታዎቻችን
     የካራማራ ጀግኖች

የሲያድ ባሬን ጦር ‘ብርክ’ ያሲዝ ገባ። ሐረር ላይ 40 
ሺህ ጦር ዳር ድንበሩን ሊያስከብር የሶማሊያ ጦር 
ላይ የመልሶ ማጠቃት ከፈተ። በርካታ ዘመናዊ የጦር 
መሳሪያዎችን የታጠቀው የሶማሊያ ጦር ወደኋላ 
ለማፈግፈግ ተገደደ። በሀሮሬሳው ውጊያ ሽንፈት 
ተከናንቦ ሸሸ፡፡  ጅግጅጋን ለመያዝ ቋምጦ የገሰገሰው 
የሲያድ ባሬ ኃይል “ጅግጅጋ በእጄ ገባች” ባለ ማግስት 
ለመልቀቅ ተገዶ እየተተረማመሰ ሸሸ፡፡ ዘመቻው 
እስከ የካቲት ወር 1970 ዓ.ም ቆይቶ  የሶማሊያ ጦር 
በኢትዮጵያ ሠራዊት ተከቦ መፈናፈኛ አጣ፡፡ 

ወራሪውን ኃይል በመመከት ሂደት ውስጥ 
የኩባና የደቡብ የመን መንግሥታት ጦራቸውን ይዘው 
ከኢትዮጵያ ጎን መሰለፋቸውም ይታወሳል፡፡ ሶቭየት 
ኅብረት በጀኔራል ፔትሮቭ የሚመሩ ወታደራዊ 
አማካሪዎቿን ለኢትዮጵያ ረዳት አድርጋ ወደ ኢትዮጵያ 
መላኳንም መረጃዎች ያመለክታሉ፡፡ በተለይም ግን 
የኩባውያኑን አስተዋፅኦ ከፍ ያለ ነበር። ከ13 እስከ 
16 ሺህ እንደሚደርሱ የሚነገርላቸው የኩባ ጦረኞች 
ከኢትዮጵያ ጎን ተሰልፈው መሰዋዕትነትን ከፍለዋል። 
በመቶዎች የሚቆጠሩም ሕይወታቸውን አጥተዋል።

ኢትዮጵያውያኑ በከባድ መሰዋዕትነት በእብሪት 
የመጣውን የሲያድ ባሬን ጦርን  በካራማራ ተራራ 
ስር አከርካሪውን መቱ፡፡ ለአሜሪካና ለሶቭየት 
ኅብረት የድረሱልኝ ጩኸቱን አሰማ፡፡ የኢትዮጵያ 
ሰንደቃላማም  የካቲት 26/1970ዓ.ም በካራማራ ተራራ 
ላይ ተውለበለበ።

አሜሪካና ሶቭየት ኅብረትም ኢትዮጵያና ሶማሊያ 
የተኩስ አቁም ስምምነት እንዲያደርጉ፤ የኢትዮጵያ 
ሠራዊት ወደ ሶማሊያ ድንበር ጥሶ እንዳይገባና 
የሶማሊያ ጦር ከኢትዮጵያ ድንበር በ24 ሰዓታት 

ውስጥ ጠቅልሎ እንዲወጣ ጥሪ አቀረቡ፡፡ የአሜሪካና 
የሶቭየት ኅብረት ጥሪ ተፈፃሚ ሆነ፡፡ 

ከካራማራ ጦርነት በፊት 10 ከመቶ ብቻ 
የሚሆነውን የኦጋዴን ምድር ያስተዳድር የነበረው 
የማዕከላዊው መንግሥት ከካራማራ ድል በኋላ ሙሉ 
በሙሉ አሁን ባለው የኢትዮጵያ ካርታ መሠረት ዳር 
ደንበሩ ተከበረ። ኢትዮጵያ ሙሉ በሙሉ የኦጋዴን 
ምድርን በእጇ አስገባች።

ከታላቁ የዓድዋ ድል ቀጥሎ የኢትዮጵያዊያን 
ህብረትና አንድነት ማሳያ የሆነው የካራማራ ጦርነት 
ለማመን የሚቸግሩ በጀብድ የተሞሉ ጀግንነቶች 
በተናጠልና በቡድን ተከናውነውበታል። ተዘርዝረው 
ከማያልቁ የሠራዊቱ ጀብዶች መካከል የተወሰኑት 
ለመጥቀስ፦ የሐረር አካዳሚና የበረራ ት/ቤት ጥምር 
ምሩቅ የሆኑት የአዲስ አበባው ፍሬ  የአየር ኃይሉ ነብር 
ጀግናው ብ/ጀ ለገሰ ተፈራ በF5-E ጀታቸው አማካይነት 
በአየር  ላይ ውጊያ አምስት የሶማሊያ ሚግ 21 ጀቶችን 
በመምታት ከአየር ወደ መሬት አራግፏቸዋል።

በርካታ ጀብድ ፈጽመው የድሉ መጨረሻ ሰዓት ላይ 
በፊልቱ ግንባር ላይ አውሮፕላናቸው ተመትቶ በጠላት 
ተይዘው ለ11 ዓመታት በሶማሊያ እስር ቤቶች የስቃይ 
ሕይወት አሳልፈው ወደ ሀገራቸው ተመልሰዋል። 
ለወደር የለሽ የጀግንነት ሥራቸውም በጊዜው የሀገሪቱ 
የመጨረሻ ደረጃ የሆነውን የኅብረተሰባዊት ኢትዮጵያ 
ወደር የለሽ የጀግና ሜዳይ ተሸልመዋል። 

ሌላው ጀግና ደግሞ የእናት ሀገር ጥሪ ሰምቶ በለጋ 
እድሜው ከቀድሞ ወለጋ ክ/ሀገር አሶሳ አውራጃ ቤጊ 
ወረዳ የመጣው ሻለቃ ባሻ አሊ በርኬ ነው። ጀግናው 
አሊ በአቡሸሪፍ ግንባር  ሶስት የጠላት ታንኮችን በእጅ 

ቦንብ በማቃጠል በግንባሩ ለነበረው ድል ወሳኝ ሚና 
ተጫውቷል። ለዚህም ሥራው የላቀ የጀብድ ሜዳይ 
ተሸላሚ ሆኗል። 

ሁሉም ኢትዮጵያዊ ከአራቱም የሀገራችን ማዕዘናት 
የብሔርና የሃይማኖት አጥር ሳያግዱት በጠነከረ 
የአንድነት መንፈስ በመላበስ ደሙን አፍስሶ ፣ አጥንቱን 
ከስክሶ ነው ይህንን ታላቅ ድል ማስመዝገብ የተቻለው።

ከምሥራቅ ጦር ግንባር ጀምሮ ኤርትራ ከምፅዋ 
እስከ ከረን፤ ናቅፋ ድረስ በስፋት የሚወራላቸው 
ብርጋዴር ጄኔራል ካሳዬ ጨመዳ በካራማራ ጦርነት 
ባደረጉት ታላቅ ጀብዱ የኢትዮጵያ ብሔራዊ ጀግና 
ሜዳይ ተሸላሚ ናቸው።

ጥቂት የውጊያ አውሮፕላኖችና በጣም የበቁ 
አብራሪዎች የነበረው የያኔው ጀግናው የኢትዮጵያ 
አየር ኃይል በጠቅላላው የሶማሊያ ጦርነት ወቅት 
ለወሳኙ ድል መገኘት በጣም ቁልፍ ሚና እንደነበረው 
ይታወቃል። በፍልሚያው ወቅት የነበረው አሰላለፍ 
ይህን ይመስላል።

የ9ኛው ስኳድሮን (የአየር ላይ ተዋጊ ኃይሉ ) 
ብርጋዴር ጄኔራል ለገሠ ተፈራ፣ ኮሎኔል ባጫ ሁንዴ፣ 
ኮሎኔል መንግሥቱ ካሣዬ፣ ኮሎኔል በዛብህ ጴጥሮስ፣ 
ብርጋዴር ጄኔራል አሸናፊ ገ/ፃዲቅ፣ መቶ አለቃ 
አፈወርቅ ኪዳኑ ነበሩ።

የ5ኛው ስኳድሮን ቦምብ ጣይ_አሰላለፍ ሜጀር 
ጄኔራል አመኃ ደስታ፣ ብርጋዴር ጄኔራል ተጫኔ 
መስፍን፣ ኮሎኔል ብርሃኑ ውብነህ፣ ኮሎኔል ብርሃኑ 
ከበደ፣ ኮሎኔል ተሻለ ዘውዴ፣ ብርጋዴር ጄኔራል ንጉሴ 
ዘርጋው፣ ብርጋዴር ጄኔራል ተስፉ ደስታ፣ የቦምብ_
ጣይ_ካምቤራ_B -52 አሰላለፍ፦ ብርጋዴር ጄኔራል 
መስፍን ኃይሌ፣ ኮሎኔል አሰፋ መክብብ ነበሩ።

እዚህ ላይ የምንጠቅሰው የኮሎኔል በዛብህን ጀብዱ 
ነው፡፡ የካቲት 26/1970 ዓ/ም ኮሎኔል በዛብህ ጴጥሮስ 
ከ191 ጊዜ በላይ የሱማሊያን አየር ክልል ጥሶ በማለፍ 
የዚያድባሬን ጦር እንዳልነበር ያደረገበትን ክስተት 
ነው። በዚህም የሀገሪቷን ከፍተኛ ኒሻን ከፕሬዚዳንት 
መንግሥቱ ኃይለማሪያም እጅ ተቀብሏል።

‹‹…ታፍራና ተከብራ የኖረች ኢትዮጵያ 
ተደፍራለች፡፡ በአሁኑ ሰዓት የአብዮታዊት እናት 
ሀገራችን ዳር ድንበርና የማይገሰሰው አንድነታችን 
በውጭ ኃይል እየተደፈረ ነው፡፡ … ለብዙ ሺህ 
ዘመናት አስከብሮን የኖረው አኩሪ ታሪካችን በዚህ 
አብዮታዊ አዲስ ትውልድ ጊዜ መጉደፍ የለበትም፡፡ 
… የኢትዮጵያ ሕዝብ፣ ክብርንና ነፃነትህን ለመድፈር፣ 
ሀገርህን ለመቁረስ… የተጀመረውን ጣልቃ ገብነትና 
ወረራ ከመለዮ ለባሹ ጋር ተሠልፈህ ለመደምሰስ 
የምትዘጋጅበት ጊዜ አሁን ነው፡፡ ተነስ! ታጠቅ! ዝመት! 
ተዋጋ! እናሸንፋለን!!››

ይህን የክተት አዋጅ ከ45 ዓመታት በፊት፣ 
የኅብረተሰባዊት ኢትዮጵያ ጊዜያዊ ወታደራዊ 
አስተዳደር ደርግ ሊቀመንበር ሌተና ኮሎኔል መንግሥቱ 
ኃይለ ማርያም ያስተጋቡት ሚያዝያ 4 ቀን 1969 ዓ.ም. 
ነበር፡፡ ምክንያቱም ጎረቤት ሀገር ሶማሊያ በ‹‹ታላቋ 
ሶማሊያ›› ቅዠት በተለከፉት የሶማሊያ መሪዎች 
በፕሬዚዳንቱ ዚያድ ባሬ አማካይነት በ1969 ዓ.ም. 
በምሥራቅ ኢትዮጵያ 700 ኪሎ ሜትር ድረስ ዘልቀው 
በመቆጣጠራቸው ነበር የእናት ሀገር ጥሪው በርዕሰ 
ብሔሩ የቀረበው፡፡

ከሰባት ወራት በኋላ፣ የካቲት 26 ቀን 1970 
ዓ.ም. በዕለተ እሑድ ‹‹ጀግናው አንደኛው አብዮታዊ 
ሠራዊት ዛሬ የሶማሊያን ወራሪ ደምስሶ ካራማራን  ነፃ 
አውጥቷል፤›› የሚለው የድል ብስራት ከአብዮታዊት 
ኢትዮጵያ ድምፅ ሬዲዮ የምሽት ዜና ተሰምቷል፡፡

‹‹ሆ ብሎ ተነሳ ሠራዊቱ
ጉዞ ጀመረ እየዘመረ
አቀበቱን ጋራ ቁልቁለት
ወጣ ወረደ ሠራዊቱ
ሀገሬ መመኪያ ክብሬ
አትደፈርም እናት አገሬ… ›› እያለ እየዘመረ 

እንዲሁም፣ ‹‹ይህ ነው ምኞቴ እኔ በሕይወቴ ከራሴ 
በፊት ለኢትዮጵያ እናቴ›› እያለ የዘመተው መደበኛና 
ሕዝባዊ ሠራዊት ሚሊሺያ፣ የምሥራቅና ደቡባዊ 
ምሥራቅ ኢትዮጵያን ተቆጣጥሮ የያዘውን የሶማሊያን 
ጦር በተባበረ ኃይል ወግቶ ለማስወጣት ችሏል፡፡ 

ክብር ለሀገራቸው ሉዓላዊነት በጀግንነት ለተዋደቁ 
ወገኖቻችን።

ስፖርት
       አዲስ ዘመን   ረቡዕ የካቲት 27 ቀን 2016 ዓ.ም

ብርሃን ፈይሳ

13ኛው የመላ አፍሪካ ጨዋታዎች ከነገ በስቲያ በጋና አክራ 
መካሄድ ይጀምራል፡፡ በዚህ ውድድር ላይ ተካፋይ ከሚሆኑ 
ሀገራት መካከል አንዷ የሆነችው ኢትዮጵያም በዘጠኝ የስፖርት 
ዓይነቶች እንደምትሳተፍ የኢፌዴሪ ባህልና ስፖርት ሚኒስቴር 
አስታውቋል፡፡ 

ትልቁ የስፖርት መድረክ ኦሊምፒክ ከመካሄዱ አስቀድሞ 
በርካታ አህጉር አቀፍ ውድድሮች ይካሄዳሉ፡፡ ይህም ስፖርተኞች 
ወደ ኦሊምፒክ ከማቅናታቸው አስቀድሞ አቅማቸውን 
ለመፈተሽ የሚጠቀሙበት ሲሆን፤ በተወሰኑ ስፖርቶች ደግሞ 
እንደጣሪያ ውድድርም ያገለግላል፡፡ ይህንን ዓላማው ያደረገው 
የመላ አፍሪካ ጨዋታዎችም ከነገ በስቲያ በጋና ዋና ከተማ አክራ 
እንዲሁም ኩማሲ እና ኬፕ ኮስት አዘጋጅነት ይከናወናል፡፡ 

እአአ ከ1965 አንስቶ የሚካሄደው የመላ አፍሪካ 
ጨዋታዎች ዘንድሮ ለ13ኛ ጊዜ የሚካሄደው ካለፈው ዓመት 
ተዘዋውሮ ነው።ውድድሩ በመደበኛ በመርሀ ግብሩ መሰረት 
ባለፈው ዓመት መካሄድ የነበረበት ቢሆንም ጋና ከኢኮኖሚ ጋር 
በተያያዘ በገጠማት ችግር ተራዝሞ የፓሪሱ ኦሊምፒክ ጥቂት 
ወራት ብቻ ሲቀሩት የሚካሄድ ይሆናል፡፡ 

በዚህ ውድድር ላይ 53 ሀገራት ተካፋይ እንደሚሆኑ 
ይጠበቃል፡፡ የኦሊምፒክ ደረጃን ጠብቆ በሚካሄደው የመላ 
አፍሪካ ጨዋታዎች ላይም በ23 ስፖርቶች የተለያዩ ፉክክሮች 
የሚደረጉ ይሆናል፡፡ ከተካፋይ ሀገራት መካከል አንዷ የሆነችው 
ኢትዮጵያም በ9 የስፖርት ዓይነቶች ልኡካን ወደ ስፍራው 
ልካለች፡፡ ይኸውም ከዚህ ቀደም ባልተለመደ መልኩ በበርካታ 
ስፖርቶች እንዲሁም በርካታ አትሌቶችን ያካተተም ነው፡፡ 
በአጠቃላይ 149 አትሌቶችን የሚያቅፈው የኢትዮጵያ ቡድን 
በአትሌቲክስ፣ እግር ኳስ፣ ቦክስ፣ ብስክሌት፣ ወርልድ ቴኳንዶ፣ 
ሜዳ ቴኒስ፣ ጠረጴዛ ቴኒስ፣ ውሃ ዋና እና ቅርጫት ኳስ ስፖርቶች 
የሚፎካከር ይሆናል፡፡ 

ኢትዮጵያ በውድድሩ ለመሳተፍ ዝግጅት ስታደርግባቸው 
የቆዩት የስፖርት አይነቶች አሁን ከምትሳተፍባቸውም በላይ 
የነበሩ ቢሆንም፤ በውድድሩ ውጤታማ የመሆን እድል ተመዝኖ 
እንዲሁም በአቅም ውስንነት እንዲቀነሱ መደረጉ ታውቋል፡፡ 

ከየካቲት 29 እስከ መጋቢት 13/2016 ዓ.ም በሚደረገው 

በዚህ ውድድር ኢትዮጵያ በተለይ በምትታወቅበት የአትሌቲክስ 
ስፖርት ውጤታማ እንደምትሆን ይጠበቃል፡፡ የዘንድሮውን 
ውድድር ለየት የሚያደርገው በዚህ ስፖርት ከዚህ ቀደም 
ባልተለመደ ሁኔታ ከአጭር እስከ ረጅም ርቀት ሩጫ፣ በእርምጃ፣ 

የመላ አፍሪካ ጨዋታዎች ከነገ በስቲያ በጋና ይጀመራል

በዝላይና ውርወራ የምትሳተፍ ሲሆን፤ በዚህም ለአትሌቶች 
የውድድር እድል ከመፍጠር ባለፈ አቅማቸውን የሚፈትሹበት 
መድረክም ይሆናል፡፡ 

ኢትዮጵያ በመላ አፍሪካ ጨዋታዎች ከዚህ ቀደም 

ባልተለመደ መልኩ ዘንድሮ በሴቶች እግር ኳስ ተሳታፊ 
ትሆናለች፡፡ ይህም በሴቶች ከ20 ዓመት በታች ብሔራዊ ቡድን 
አማካኝነት ነው፡፡ የሴቶች ከ20 ዓመት በታች ብሔራዊ ቡድን 
በዓለም ዋንጫ ማጣሪያ ረጅም ርቀት ቢጓዝም የመጨረሻውን 
ማጣሪያ ማለፍ እንዳልቻለ ይታወሳል፡፡ በዚህም ውጤቱ 
ምክንያት በመላ አፍሪካ ጨዋታዎች የመሳተፍ እድል ማግኘት 
ችሏል፡፡ 

በብስክሌት፣ ቦክስ እና ወርልድ ቴኳንዶ ስፖርቶችም 
ጥሩ ተፎካካሪነት ታሳቢ ተደርጓል፡፡ ውድድሩን ተከትሎ 
ዝግጅቱ ፌዴሬሽኖች በራሳቸው መንገድ ሲያከናውኑ የቆዩ 
ቢሆንም በበላይነት ሲያስተባብር የቆየው ግን ስፖርቱን 
የሚመራው መንግሥታዊ አካል ነው፡፡ የኢፌዴሪ ባህልና 
ስፖርት ሚኒስቴር ከኢትዮጵያ ኦሊምፒክ ኮሚቴ እና 
ብሄራዊ የስፖርት ማህበራት ጋር በመሆን ባቋቋመው አብይ 
ኮሚቴ አጠቃላይ ዝግጅቱ ሲመራ እንደቆየ በሚኒስቴሩ 
የስፖርት ዘርፍ ሚኒስትር ዴኤታ አምባሳደር መስፍን ቸርነት 
አስታውቀዋል፡፡

ከአዘጋጇ ሀገር የቀረበው የተሳትፎ ጥሪ የዘገየ መሆኑን 
ተከትሎ ሀብት ለማሰባሰብ የነበረው ጊዜ ጠባብ በመሆኑ 
ዝግጅቱና የተሳትፎ ሁኔታው ውስን ሊሆን ችሏል፡፡ ከዚህ 
አንጻር አስቀድሞ የታቀደው በርካታ ስፖርቶች ተሳትፎ 
እንዲሁም ኦሊምፒክን ታሳቢ ያደረገ ተሳትፎ እንደሚኖርም 
አብራርተዋል፡፡ 

የስፖርት ማህበራቱ ውድድሩን ታሳቢ በማድረግ 
በራሳቸው መንገድ ዝግጅት ሲያደርጉ መቆየታቸውን ተከትሎ 
ሆቴል ያልገቡና አስፈላጊው ድጋፍ ያልተደረገላቸው አሉ። 
ከዚህም ጋር በተያያዘ በቴክኒክ ኮሚቴው ታይቶ ምላሽ 
የሚሰጥ መሆኑም ተገልጿል፡፡ በኢትዮጵያ በኩል ለውድድሩ 
የተቀመጠው ዋነኛው ግብ ተሳትፎ ቢሆንም እንደ አትሌቲክስ 
ባሉ ስፖርቶች ግን ሜዳሊያዎች ይጠበቃሉ፡፡  ተሳትፎውን 
በሚመለከትም በመሰል መድረኮች ልምድ ማግኘት ቀዳሚው 
ዓላማ በመሆኑ  በውድድሩ ላይ ተካፋይ ከሚሆኑት 
ስፖርተኞች መካከል አብዛኛዎቹ ተተኪ እንደሚሆኑ 
የሚታሰቡ ታዳጊና ወጣቶች ናቸው፡፡ ዝግጅቱ የስፖርት 
አበረታች ቅመሞችን ያካተተ ሲሆን፤ ሁሉም የልኡክ አባል 
ምርመራ የተደረገላቸው መሆኑም ተረጋግጧል፡፡   

ኢትዮጵያ በተለያዩ የስፖርት አይነቶች በ149 አትሌቶች ትወከላለች፣

በአዲስ አበባ ከተማ አስተዳደር በቦሌ ክፍለ ከተማ ወረዳ 13 የቦሌ ህብረተሰብ ቅድመ ፣ ኛ እና መካከለኛ ደረጃ ት/
ቤት ከዚህ በታች የተዘረዘሩትን ሎቶች በግልፅ ጨረታ አወዳድሮ መግዛት ይፈልጋል።  
በዚህ መሰረት ጨረታውን ለመሳተፍ የሚፈልጉ ህጋዊ ተጫራቾች የሚከተሉትን መስፈርቶች የሚያሟሉ 
መሆን አለባቸው ::
1. ተጫራቾች በዘርፉ የተሰማሩበት ህጋዊ ንግድ ፈቃድ ያላቸውና የዘመኑን ግብር ለመክፈላቸው ማስረጃ ማቅረብ 

የሚችሉ፣
2. በገንዘብና ኢኮኖሚ ልማት ሚ/ር በአቅራቢነት የተመዘገበና ማስረጃ ማቅረብ የሚችሉ፣
3. የታደሰ ንግድ ፍቃድ ያለው ፣
4. ተጨማሪ እሴት ታክስ የምዝገባ የምስክር ወረቀት ማቅረብ የሚችሉ፣
5. ተጫራቶች ከዚህ በታች የተጠቀሰውን የጨረታ ማስከበሪያ በባንክ የተረጋገጠ CP.O ብቻ ማቅረብ አለባቸው ::
ሎት ቁጥር   የሎት ዝርዝር                       የተጠየቀው የጨረታ ማስከበሪያ የኢትዮጵያ ብር
ሎት 1.         የደንብ ልብስ                     ብር 17,500      ሎት 5.      የፅዳት እቃዎች                     2,900
ሎት 2.        አላቂ የቢሮ እና እቃዎች        ብር 9200       ሎት 6.      ቋሚ እቃዎች                        7,800
ሎት 3.        አላቂ የትምህርት እቃዎች      ብር 900         ሎት 7.       ህንፃና ቁሳቁስ ጥገና እቃዎች    2,100
ሎት 4.       የህትመት ስራዎች                 ብር 2,300
6. የጨረታ ሰነዱን ማስታወቂያው ከወጣበት ቀን ጀምሮ የማይመለስ ብር 50.00 (አምሳ ብር) በመክፈል 

የተዘጋጀውን ሰነድ ከተቋሙ ቢሮ ቁጥር 3 እየቀረቡ መግዛት ይችላሉ። 
7. ተጫራቾች ጨረታ ከወጣበት ቀን አንስቶ ባሉት 10 (አስር) ተከታታይ የስራ ቀናት ቢሮ ቁጥር 3 ድረስ 

በመምጣት ዋጋው የተሞላበትን የጨረታ ሰነዱን ዋናውንና ፎቶ ኮፒ ለየብቻው በማሸግ ለዚሁ በተዘጋጀው 
የጨረታ ሳጥን ውስጥ ማስገባት አለባቸው ::

8. ጨረታው በ10ኛው ቀን በእለቱ 4፡oo ታሽጎ 4፡30 ተጫራቾች ወይም ህጋዊ ወኪሎቻቸው በተገኙበት 
ይከፈታል። የጨረታው መዝጊያና መክፈቻ የስራ ቀን ካልሆነ በሚቀጥለው የስራ ቀን በተጠቀሰው ተመሳሳይ 
ሰዓት ተጫራቾች ወይም ህጋዊ ወኪሎቻቸው በተገኙበት ይከፈታል። 

9. ተጫራቾች ያሸነፉበትን ዋጋ የውል ማስከበሪያ 10% ማስያዝ አለባቸው። 
10.ተጫራቾች ጨረታው ከመከፈቱ በፊት ለሚወዳደሩበት ናሙና ለሚቀርብባቸው እቃዎች ናሙና ማቅረብ 

አለባቸው።  ናሙና ለማይቀርብባቸው ቋሚ እቃዎች መስሪያ ቤቱ ባቀረበው ስፔስፊኬሽን መሠረት ማቅረብ 
አለባቸው ::

11. የጨረታው አሸናፊ ድርጅት ያሸነፈበትን እቃ በራሱ ትራንስፖርት ቦሌ ህብረተሰብ ቅድመ 1ኛ፣ 1ኛ እና 
መካከለኛ ደረጃ ት/ቤት ድረስ ማቅረብ ይኖርበታል። 

12. ት/ቤቱ ለጨረታ ከቀረበው ዕቃ እስከ 20% የመቀነስም ሆነ የመጨመር መብቱ የተጠበቀ ነው :፡
13. ት/ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ የተጠበቀ ነው። 

አድራሻ፡- ከቦሌ ድልድይ 400 ሜትር ገባ ብሎ ቦሌ ሆምስ ፊት ለፊት
ስልክ፡- 011 8 21 77 36

በአዲስ አበባ ከተማ አስተዳደር በቦሌ ክፍለ ከተማ በወረዳ 13 ቦሌ ህብረተሰብ 
ቅድመ 1ኛ፣ 1ኛ እና መካከለኛ ደረጃ ት/ቤት

ግልፅ ጨረታ የእቃ ግዢ ማስታወቂያ
የግዢ ጨረታ መለያ ቁጥር 002/2016

የካቲት 23 ቀን 2016 ዓ.ም አዲስ ዘመን ጋዜጣ ገጽ 36 በግብር ከፋይ ስም ኪሩቤል መለስ 

መረስ የቤት እና የቢሮ ውስጥ ፈርኒቸር ማምረት ንግድ በወጣው ማስታወቂያ ውስጥ የተርን 

ኦቨር ታክስ ቲኦቲ  የእጅ በእጅ ሽያጭ ደረሰኝ “ከቁጥር 001 እስከ 250 ድረስ ያሳተሙት” 

የተባለው በስህተት ስለሆነ ከቁጥር 01 እስከ 60 ድረስ የተሰራበት ተብሎ ተስተካክሎ ይነበብ።

ማስተካከያ

ለገቢረሱ አሚባራ ወረዳ አርብቶ አደርና ግብርና ልማት ጽ/ቤት
ባሉበት
ከሳሽ በኢትዮ ኢንጂነሪንግ ግሩፕ አዳማ የግብርና ማሽነሪዎች ማምረቻ ኢንዱስትሪ እና ተከሳሽ እናንተ 
መካከል ያለዉን የሲቪል ክርክር አስመልክቶ በዚህ ፍርድ ቤት መከሰሳችሁን አውቃችሁ የቀረበባችሁን 
ክስ በአዳማ ከፍተኛ ፍርድ ቤት መዝገብ ቁጥር 45448 ላይ ከ06/07/2016 ዓ.ም በፊት ከፍትሐብሔር 
ኦፊሰሮች ቡድን እንድትወስዱ ሆኖ፣ መልሳችሁን በጽሁፍ አዘጋጅታችሁ ከላይ በተጠቀሰው የቀጠሮ 
ቀን በ 5፡00 ላይ እንድትቀርቡ ሆኖ የማትቀርቡ ከሆነ ጉዳዩ እናንተ በሌላችሁበት ታይቶ ውሳኔ የሚሰጥ 
መሆኑን እንድታውቁ ፍርድ ቤት አዟል። 

የአዳማ ከተማ ከፍተኛ ፍርድ ቤት

በአዲስ አበባ ክልል በአቃ/ቃሊቲ ክ/ከተማ በo1 ወረዳ በ607/14 ቁጥር በ0014747411 ግብር ከፋይ 

መለያ ቁጥር (TIN) ለሚታወቀው የአብይ ማህደር ገ/ፃዲቅ ንግድ ድርጅት በግብር /ታክስ ከፋይነት 

ከተመዘገብኩበት በአቃቂ ቃሊቲ ክ/ከተማ አነስተኛ ግብር ከፋዮች ቅ/ጽ/ቤት የህትመት ፍቃድ በማግኘት

ከምጠቀምባቸው ደረሰኞች ውስጥ ቁጥር 001-250 ያልተሰራበት የተጨማሪ እሴት ታክስ (ቫት) 

የእጅ በእጅ የሽያጭ ደረሰኝ ደረሰኞች ስለጠፋብኝ በማናቸውም አካል እጅ ውስጥ ገብተው ወንጀል 

እንዳይሰራባቸው እና የጠፉ መሆኑን የ3ኛ ወገን እንዲያውቀው ይህ ማስታወቂያ እንዲተላለፍ ተደርጓል። 

ይሁንና ከደረሰኙ ውስጥ ተሰርቶበት ያገኘ ወይም ከድርጅቱ ግዥ በማከናወን ክፍያ ለመፈፀም በማስረጃነት 

የተቀበለ ማንኛውም ሰው ከላይ ለተጠቀሰው በግብር /ታክስከፋይነት ለተመዘገብኩበት ለአቃቂ ቃሊቲ 

ክ/ከተማ አነስተኛ ግብር ከፋዮች ቅ/ጽ/ቤት ወይም በአቅራቢያ ለሚገኝ ገቢ ሰብሳቢ መ/ቤት በማሳወቅ 

በግብር/ታክስ አሰባሰብ ላይ ትብብር እንዲያደርግ አስታውቃለሁ።

የግብር ከፋይ ስም፡ አብይ ማህደር ገ/ፃዲቅ

ኦሮሚያ ክልል

የደረሰኝ መጥፋት ማስታወቂያ

